
ዓርብ 82ኛ ዓመት ቁጥር 160 የካቲት 10  ቀን  2015   ዓ.ም   ዋጋ 10:00 ብዕራችን ለኢትዮጵያ ህዳሴ ይተጋል!

የሰላምና የደህንነት ... ወደ ገጽ 4 ዞሯል

ጠቅላይ ሚኒስትር ዐቢይ አሕመድ(ዶክተር) የጊኒ ቢሳው ፕሬዚዳንት ኡማሮ ሲሶኮ ኢምባሎን ቦሌ ዓለም አቀፍ አውሮፕላን ማረፊያ 
ተገኝተው ደማቅ አቀባበል አድርገውላቸዋል። ፕሬዚዳንት ኡማሮ ሲሶኮ በኢትዮጵያ በሚኖራቸው ቆይታም ከጠቅላይ ሚኒስትር 
ዶክተር ዐቢይ አሕመድ ጋር በሁለትዮሽ ጉዳዮች ላይ እንደሚወያዩ  ይጠበቃል።   በአቀባበሉ ላይ የመከላከያ ሚኒስትር ዶክተር 
አብርሃም በላይ፣ የፕላንና ልማት ሚኒስትር ዶክተር ፍጹም አሰፋ እና ሌሎች ከፍተኛ የመንግሥት የሥራ ኃላፊዎች ተገኝተዋል፡፡

ልጅዓለም ፍቅሬ 

አዲስ አበባ፡- በዓለም አቀፍ ደረጃ የአየር ንብረት 
ለውጥ ስጋትን ለመቀነስ በሚደረገው እንቅስቃሴ ውስጥ 
ኢትዮጵያ ከአፍሪካ ሀገራት ግንባር ቀደም በመሆን 

ለሌሎች ሀገራት አርዓያ መሆኗን የዓለም ሚትዎሮሎጂ 
ድርጅት ዋና ጸሐፊ ፕሮፌሰር ፔትሪ ታላስ ተናገሩ፡፡

የዓለም ሜትዎሮሎጂ ድርጅትና የኢትዮጵያ 
ሜትዎሮሎጂ ኢንስቲትዩት በጋራ ባዘጋጁት 18ኛው

ኢትዮጵያ የአየር ንብረት 
ለውጥ ስጋትን ለመቀነስ በሚደረገው ጥረት አርዓያ ሆናለች

ቃልኪዳን አሳዬ

አዲስ አበባ፦ ወቅታዊ የሰላምና ደህንነት ጉዳይ 
ለኢትዮጵያ መንግሥት ቀዳሚ አጀንዳ እንደሆነ ለተለያዩ 
የአፍሪካ ሀገራት የውጭ ጉዳይ ሚኒስትሮች ገለፃ መደረጉን 
የውጭ ጉዳይ ሚኒስቴር ቃል አቀባይ አስታወቀ።

የውጭ ጉዳይ ሚኒስቴር ቃል አቀባይ አምባሳደር 
መለስ ዓለም ትላንት በሰጡት መግለጫ፤ የኢፌዴሪ 
ምክትል ጠቅላይ ሚኒስትርና የውጭ ጉዳይ ሚኒስትር 
አቶ ደመቀ መኮንን ከጋቦን፣ ከሰሜንና ከማዕከላዊ 
አፍሪካ፣ጋምቢያ፣ ማላዊ፣ ከቱኒዚያና ሊቢያ የውጭ ጉዳይ 
ሚኒስትሮች ጋር ውጤታማ ውይይት ማድረጋቸውን 
ገልጸዋል። 

አፍሪካን በትራንስፖርት 
ለማስተሳሰር የኢትዮጵያ አየር 

መንገድ ቁልፍ ሚና
 እየተጫወተ ነው

የሰላምና የደህንነት 
ጉዳይ ለኢትዮጵያ ቀዳሚ 

አጀንዳ ነው

ኢትዮጵያ የአየር ... ወደ ገጽ 4 ዞሯልፎ

አዲስ ዘመን    ዓርብ የካቲት 10 ቀን 2015 ዓ.ምገጽ 2

ዜና

ዳግማዊት ግርማ

አዲስ አበባ፡- የአፍሪካ ኅብረት ስብሰባን ምክንያት 
በማድረግ ወደ ኢትዮጵያ የሚመጡ ተሳታፊዎች 
ወደ ከተማቸው እንደመጡ እንዲሰማቸው ማድረግ 
የሚያስችል ድባብ መፍጠር አለብን ሲል የቱሪዝም 
ጋዜጠኛው ሄኖክ ስዩም ተናገረ፡፡ እንግዶች አንድነትና 
ወዳጅነት ፓርክን፣ እንጦጦ ፓርክን፣ የሳይንስ ሙዚየምና 
መሰል ማራኪ ስፋራዎችን የሚጎበኙበት ሁኔታ መፍጠር  
እንደሚገባም አመልክቷል፡፡

የቱሪዝም ጋዜጠኛውና የኢትዮጵያ የቱሪዝም 
ጋዜጠኞች ማኅበር ፕሬዚዳንት ሄኖክ ስዩም ለኢትዮጵያ 
ፕሬስ ድርጅት እንደተናገረው፤ በአፍሪካ ኅብረት 36ኛው 
የመሪዎች ጉባኤ ለመሳተፍ ወደ ሀገራችን የሚገቡ እንግዶች 
በመዲናዋ በሚኖራቸው ቆይታም የኔነት ስሜትና ምቾት 
እንዲሰማቸው ማድረግ የሚያስችል ድባብ መፍጠር 
ያስፈልጋል፡፡

እንግዶችን ከቤታቸው ወደ ሌላኛው ቤታቸው 
እንደመጡ እንዲሰማቸው ማድረግ እንደሚያስፈልግ 
የገለጸው ጋዜጠኛው ፤በመዝናኛ ስፍራዎች ላይ 

በሚኖረው መስተንግዶ፣ በአለባበስና በሙዚቃዎች 
ጭምር እነሱን በማካተት ደስ ብሏቸውና የማይረሳ 
ክስተት ተፈጥሮባቸው ኢትዮጵያ ከቱሪዝም የምታገኘውን 
ጥቅም በዘላቂነት ማሳደግ እንደሚያስፈልግ ገልጿል፡፡

የስብሰባው ተሳታፊ እንግዶች በአዲስ አበባ 
ቆይታቸው ሌሎች የኢትዮጵያ ከተሞችን ሊጎበኙ 
የሚችሉበትን መንገድ  የተለያዩ ኤግዚቢሽንና መሰል 
እድሎችን በማመቻቸት ኢትዮጵያ ውስጥ ቢቆዩ 
ስለሚያገኟቸው ገጸ በረከቶች ማብራሪያ በመስጠት 
በቀጣይ ቀጠሮ ይዘው እንዲመጡ ማድረግም ጭምር 
ይቻላል ብሏል፡፡

እንደ ጋዜጠኛው ገለጻ፤ የኢትዮጵያ አየር መንገድና 
የውጭ ጉዳይ ሚኒስቴር የቱሪዝም ዘርፉ እንዲነቃቃ 
አወንታዊ አስተዋፅኦ እያበረከቱ መሆኑን በመጥቀስ፤ 
ከዚህ አኳያም ሁሉንም ኃላፊነት ለሁለቱ ተቋማት ብቻ 
መተው ተገቢ አለመሆኑንና ሁሉም አካላት የየራሳቸውን 
ድርሻ መወጣት እንዳለባቸው አሳስቧል፡፡

ለቱሪስቱ መስተንግዶ የሚሰጡ አንዳንድ ተቋማት 
ስብሰባውን ከግምት ያላስገባ እና የተለመደው አይነት 
አሠራር እንደሚከተሉ ያመላከተው ጋዜጠኛ ሄኖክ፤ 

ቱሪዝምን የማይስብ አሠራር በከተማው ቢቆዩ ሊያገኙ 
የሚችሏቸውን መልካም ገጽታዎች ሊያበላሽ የሚችል 
በመሆኑ ከወዲሁ ሊታረም የሚገባው ተግባር መሆኑንም 
ገልጿል፡፡

አንዳንድ የመንግሥትም ሆኑ የግል የሚዲያ 
ተቋማትም ጭምር ለጉዳዩ ትኩረት የመንፈግ አዝማሚያ 
የሚታይባቸው መሆኑን የገለጸው ጋዜጠኛ ሄኖክ፤ 
መሪዎቹ ከዚህ በፊት ያልነበሩ አሁን የተሠሩ የቱሪስት 
መስሕቦችን እንዲመለከቱ በቂ መረጃዎች እንዲኖሯቸው 
በማድረግ ስፍራዎቹን ወደ ጥቅም መቀየር እንደሚገባም 
አመላክቷል፡፡

እንግዶች ወደ ከተማዋ ለስብሰባ ቢመጡም መጥተው 
ፈጥነው የሚመለሱበት አግባብ ስለነበር በአዲስ አበባ 
የቆይታ ጊዜያቸውን የሚያራዝሙና ሀገሪቷም ከቱሪዝም 
ዘርፉ የሚገባትን ያህል እንዳትጠቀም የሚያደረግ መሆኑን 
ያወሳው ጋዜጠኛው፤ ዘንድሮ የሚካሄደውን የአፍሪካ 
ኅብረት ስብሰባ እንግዶች በአዲስ አበባ ያሉ የቱሪዝም 
መዳረሻ ስፋራዎች እንዲጎበኙ ምቹ ሁኔታ በመፍጠር  
ከቱሪዝሙ ዘርፍ የሚገኘውን ጥቅም  ማሳደግ ይገባል 
ብሏል፡፡

እንግዶች ወደ ከተማቸው እንደመጡ እንዲሰማቸው ማድረግ ያስፈልጋል

አዲሱ ገረመው

አዲስ አበባ፡- ኢትዮጵያ 150 ጊጋ ዋት ታዳሽ የኃይል ምንጭ  
ቢኖራትም  ኢነርጂን የማመንጨት አቅሟ ከአምስት ጊጋ ዋት 
እንደማይበልጥ የውሃና ኢነርጂ ሚኒስቴር አስታወቀ፡፡ በ2022 ዓ.ም 
ለሁሉም የገጠር ኅብረተሰብ ዘመናዊ የኢነርጂ አቅርቦት ተደራሽ 
ለማድረግ እየተሠራ እንዳለ ተመላክቷል፡፡ 

በውሃና ኢነርጂ ሚኒስቴር የኢነርጂ ልማት ዘርፍ ሚኒስትር 
ዴኤታ ዶክተር ኢንጂነር ሱልጣን ወሊ በተለይ ለኢፕድ እንደገለጹት፤ 
ኢትዮጵያ 150 ጊጋ ዋት የሚገመት ከፍተኛ የሆነ ታዳሽ የኃይል ምንጭ 
አላት፡፡ ሆኖም ሀገሪቷ ኢነርጂን የማመንጨት አቅሟ ከአምስት ጊጋ 
ዋት የዘለለ አይደለም፡፡ በዚህ ምክንያት 65 በመቶ የሚሆነው የገጠሩ 
ሕዝብ አሁንም ኤሌክትሪክ እያገኘ አይደለም፡፡

አገሪቷ ኢነርጂን የማመንጨት አቅሟ ከአምስት ጊጋ ዋት መዝለል 
ያልቻለው የፖሊሲ ጉዳይ እንደሆነ ሚኒስትር ዴኤታው አንስተዋል፡
፡ በኢነርጂ ዘርፍ ላይ ለመሳተፍ በግል ክፍለ ኢኮኖሚ በኩል መልካም 
መነቃቃቶች ቢኖሩም ብቃት ያለው የኢነርጂ ቴክኖሎጂ ማምረት ላይ 
ውስንነቶች መኖራቸውን ገልጸዋል፡፡

እስካሁን ሥራ ላይ የነበረው የኢነርጂ ፖሊሲ የግል ሴክተሩን 
ተሳትፎ የሚጋብዝ እንዳልነበርና አሁን ላይ ይህ ሁኔታ እየተቀየረና 
የፖሊሲ ማሻሻያ እየተደረገ እንደሆነም አመላክተዋል፡፡ የገጠሩን 
ኅብረተሰብ ኋላ ቀር ከሆነው የኢነርጂ ምንጮች አጠቃቀም በማላቀቅ 
እና ከዋናው የኤሌክትሪክ መስመር ውጭ ለሆኑት ዜጎች እስከ 2022 
ዓ.ም ድረስ ዘመናዊ የኢነርጂ አቅርቦት ተደራሽ ለማድረግ እየተሠራ 
መሆኑን ጠቅሰዋል፡፡ 

ኢነርጂን ለማልማት እምቅ ሀብት ቢኖርም በሚገባው ልክ 
መጠቀም እንዳልተቻለ፤ኢነርጂን የማመንጨት ሥራ የመንግሥትና 
የግል ሴክተሩ አጋርነት የሚጠይቅ እንደሆነና በመንግሥት አቅም ብቻ 
ሊሳካ እንደማይችል፣ ኃይል ማመንጨት ከፍተኛ የሆነ መዋዕለ ንዋይ 
እንደሚጠይቅ አስታውቀዋል፡፡  

65 ሚሊዮን ዜጎች አሁንም ጨለማ ውስጥ ናቸው ያሉት ሚኒስትር 
ዴኤታው፤ይህንን ለማዳረስ ታዳሽ የኃይል ቴክኖሎጂዎችን መጠቀም 
እንደሚገባ ጠቅሰዋል፡፡  በዚህም በ2022 ዓ.ም 65 በመቶ የሚሆነውን 
ሕዝብ ከብሔራዊ ግሪድ የኤሌክትሪክ ተጠቃሚ እንዲሆን እየተሠራ 
መሆኑን፤ ቀሪውን 35 በመቶ በሶላርና መሰል ቴክኖሎጂዎች የማገናኘት 
ሥራ እንደሚተገበር ገልጸዋል፡፡ በዚህ ዙሪያ የሚሠሩ ጥራት ያላቸው 
ኩባንያዎችን ወደ ሥራ የማስገባቱ ተግባር ላይ ትኩረት እንደሚደረግ 
ተናግረዋል፡፡ 

የተሻለ ቴክኖሎጂዎችን ለመፍጠር ከክልሎችና ባለድርሻ 
አካላት ጋር ከሀሳብና ቴክኖሎጂ ልውውጥ ጀምሮ በርካታ ሥራዎች 
እንደሚከናወኑ ጠቁመዋል፡፡ የግል ሴክተሩን ተሳትፎ የሚያጠናክሩ 
ሥርዓቶች እንደሚዘረጉም አስታውቀዋል፡፡

በኢትዮጵያ እህል የማብሰል ቴክኖሎጂ ተደራሽ የሆነው 
አምስት በመቶ ለሚሆኑ ዜጎች ብቻ ነው፡፡ ቀሪው ዜጋ ለማብሰያነት 
የሚጠቀመው ኢነርጂ ማገዶ ነው፡፡ ይህም ለከፍተኛ የደን ጭፍጨፍ 
ምክንያት፤ ለአፈር መከላት ብሎም ለምርትና ምርታማነት መቀነስ 
መንስኤ እንደሚሆን ጠቁመዋል፡፡ ይህም የምግብ ዋስትናን ለማረጋገጥ 
ትልቅ ተግዳሮት ሆኗል ሲሉ ሚኒስትር ዴኤታው ተናግረዋል፡፡ 

ሰላማዊት  ውቤ             
                                                         
አዲስ አበባ፦ በጉለሌ ክፍለ  ከተማ ቀበሌ 02 

ምስካየ ኅዙናን መድኃኒ ዓለም አካባቢ ያሉ ነዋሪዎች  
ከሁለት ዓመት በላይ በዘለቀ  የውኃ እጥረት እየተቸገሩ 
መሆናቸውን ገለፁ፡፡ በአዲስ አበባ ውሃና ፍሳሽ 
ባለስልጣን የጉለሌ ቅርንጫፍ ጽሕፈት ቤት በበኩሉ 
ቀደም ሲል ችግሩ በዚህ ልክ የሰፋ መሆኑን ቅሬታ 
ያቀረበ አለመኖሩን ጠቁመው ችግሩን ተመልክተን 
ለማስተካከል እንሠራለን ብሏል፡፡

ነዋሪዎቹ  ለኢትዮጵያ ፕሬስ ድርጅት 
እንደገለፁት፤  ባለፉት ሁለት ዓመታት ውሃ 
የሚያገኙት በወር  አንዳንዴም በ15 ቀን ሌሊት ሲሆን 
ያም ሆኖ የሚያገኙት ውሃ ኃይል የለውም፤ ግማሽ 
ባልዲ እንኳን  ሳይሞላ ይሄዳል፤ ጭራሹንም ውሃው 
ሳይመጣ የሚቀርበት ጊዜም ይበልጣል፡፡

ውርጭና ቅዝቃዜ ለጤናቸው የማይመቻቸው አንዳንድ ዜጎች ውሃ 
ለመቅዳት ሌሊት መነሳት  አለመቻላቸውን ገልፀዋል፡፡ አንዳንድ የመንግሥትና 
የግል ሠራተኛ የሆኑ ነዋሪዎች በበኩላቸው ውሃ መጣች  አልመጣች  በማለት  
ሲጠባበቁ  እንቅልፍ  አጥተው  ቢያድሩም ውሃ ሳትመጣ የምትቀርበት  ጊዜ 
መኖሩንና እንቅልፍ አጥተው ማደራቸው የሥራ ሰዓት ከመሸራረፍና ከሥራ 
ከመቅረት ጀምሮ  ሥራቸውን  በውጤታማነት ለመሥራት ችግር እየፈጠረባቸው 
እንደሆነም  ተናግረዋል፡፡

የልጆች ዩኒፎርምን ጨምሮ የቆሸሹ ልብሶች ለማጠብ፤ምግብ 
ለመሥራት፤ለረጅም ዓመታት አልጋ ላይ የዋሉ በሽተኞችን ለመንከባከብ 
በተለይም ባለ ሆቴሎች ከአንሶላ ማጠቢያ ጀምሮ ለሻወርና ፤ለተለያዩ  
አገልግሎቶች የሚውል ውኃ በማጣታቸው ሩቅ  ቦታ ሄደው ለመቅዳትና 
ለተጨማሪ ወጪ ለመዳረግ  መገደዳቸውን አመልክተዋል፡፡ 

አንድ ባለ 20 ሊትር ጀሪካን ውኃ አካባቢው ካለ ሱቅ 25 ብር ስንገዛ 
ብንቆይም እነዚሁ ሱቆች ውኃ እንዳታስቀዷቸው ተብለን በደንቦች ተከልክለናል 
በሚል ብር ከፍለው እንዳይቀዱ ስለከለከሏቸው ሩቅ ቦታ ሄደው ለመቅዳት 
መገደዳቸውን  ወይዘሮ  ቅድስት ሲሳይ ተናግረዋል፡፡

‹‹እኔ የጀርባ ሕመምና አስም አለብኝ፡፡ ከአምስት ዓመት በላይ ታማ አልጋ 
ላይ የዋለች ልጄን አንሶላ በየቀኑ ማጠብ፤የእሷንም ጽዳት መጠበቅ ያስፈልገኛል›› 
የሚሉት አቶ መንግሥቴ ላቀው በአካባቢው ከ45 ዓመት  በላይ ሲኖሩ ካለፈው 
ሁለት ዓመት ጀምሮ እየደረሰባቸው እንዳለው እንዲህ ዓይነት የከፋ የውኃ እጦት  
ገጥሟቸው እንደማያውቅና በውኃ እጦቱም ተደራራቢ ችግሮች እየገጠማቸው 
መሆኑን ገልጸዋል፡፡   

ሎዛን ሆቴል ኃላፊነቱ የተወሰነ የግል ማኅበር በአካባቢው ተገንብቶ 
አገልግሎት መስጠት ከጀመረ  ከ10 ዓመት በላይ ማስቆጠሩን የጠቆሙት የድርጅቱ 
ሥራ አስኪያጅ አቶ ሳሙኤል በቀለ በበኩላቸው፣ በውሃ  ችግር ምክንያት 
ድርጅቱ ለሁለት ዓመታት ሥራውን በአግባቡ መሥራት አለመቻሉን ገልፀዋል።                                                                                                                                           
  በውሃ እጥረቱ ምክንያት ገቢያቸው በመመናመኑ ለሚያስተዳድሯቸው 
ከስምንት  በላይ ሠራተኞች  ደሞዝ  መክፈል እየተሳናቸው እንደመጣም 
ጠቁመዋል፡፡ 

አቶ ሣሙኤል እንዳሉት፤ “ከሚከራየው 17 መኝታ  ክፍል  ጽዳት  ጀምሮ  
አንሶላ  የሚታጠበውና  ሻወር  የሚወሰደው በውሃ  ነው” ሆኖም ለዚህ የሚሆን 

ውሃ ማግኘት አልቻሉም፡፡ በዚህ የተነሳ በየአራት ቀኑ  በቦቴ ለሚያስገለብጡት 
ውኃ  ሦስት፤ ሦስት ሺህ ብር በማውጣት ለኪሳራ መዳረጋቸውን ጠቅሰዋል፡፡  

በአካባቢው  ለ50  ዓመታት  ሲኖሩ  እንዲህ  ዓይነት  የከፋ  የውሃ  ችግር 
ፈፅሞ  ደርሶ  እንደማያውቅ  ያስታወሱት የቀበሌው ነዋሪ ወይዘሮ አፀደ 
ዓለሙ ከሁለት ዓመት ወዲህ ግን ውሃ በመጥፋቱ ከዘጠኝ   ቤተሰባቸው ጋር 
በከፍተኛ ችግር ውስጥ እንደሚገኙም ተናግረዋል።  “በዚህ አካባቢ ያለ ነዋሪ  
እያንዳንዱ  ከ9 እስከ 12 ቤተሰብ የሚያስተዳድር ነው” ያሉት ወይዘሮ አፀደ 
እሳቸውን ጨምሮ አብዛኛው ልጆቹን  ለማሳደግ ሥራ ውሎ የሚገባ ቢሆንም 
ሌሊቱን በሙሉ ውሃ መጣች አልመጣች እያለ እንቅልፍ አጥቶ  ሲጠብቅ 
ማደሩንና በዚህም ምክንያት እሳቸውን ጨምሮ አብዛኛው በዚህ ሁኔታ ወደ ቢሮ 
የሚሄደው  ሠራተኛ በእንቅልፍና ተያያዥ ድካምና ችግር ምክንያት የሥራ ሰዓት 
ከመሸራረፍ ጀምሮ ከሥራ የሚቀርበትና ሥራውንም በአግባቡ  የማይሠራበት 
ሁኔታ በመፈጠሩ እየተቸገረ መሆኑን  አስረድተዋል  ።

ሁለት ዓመት ሙሉ ችግሩን እንዲፈታላቸው ለቅርንጫፉ አቤቱታ 
ሲያቀርቡ መቆየታቸውንና ፊርማ በማሰባሰብ ጭምር ችግራቸውን በማመልከቻ 
መግለፃቸውን የጠቀሱት ነዋሪዎቹ የውኃ ክፍሉ ኃላፊዎች  እስካሁን ምላሽ 
ሊሰጧቸው እንዳልቻሉና ጭራሽ የሆነ ያልሆነ ሰበብ እየፈጠሩ መቆየታቸውንም 
አስረድተዋል፡፡ 

በአዲስ አበባ ውሃና ፍሳሽ ባለስልጣን የጉለሌ ቅርንጫፍ ሥራ አስኪያጅ 
አቶ አምባዬ  አሰፋ የኅብረተሰቡ  ቅሬታም ሆነ ቅሬታውን የተመለከተ ሪፖርት 
ከዚህ ቀደም አንዳልደረሳቸው ተናግረው ቅርንጫፉ የካና አራዳን ጨምሮ 
ለሦስት ክፍለ ከተማ የውሃ ስርጭት መስጠቱን አስታውሰው የኅብረተሰቡ 
ቅሬታ  የቀረበበት ጉለሌ ክፍለ ከተማ ላይ ከአካባቢው መሬት አቀማመጥ ጋር 
በተያያዘ ውኃ በፈረቃ እየተሰጠ  መገኘቱ የሚታወቅ እንጂ አዲስ አለመሆኑን  
ተናግረዋል፡፡

እያንዳንዱ የውሃ ስርጭት ከኤሌትሪክ ኃይል ጋር የተገናኘ ስለሆነና በተለያዩ 
ምክንያቶችም የውሃ መቆራረጥ ሊኖር መቻሉንም ዕውነት ነው ብለዋል፡፡ 
ፈረቃው በሳምንት አንድ ቀን መሆኑና በዚህ ወቅት  መብራት ቢቋረጥ  ውኃው  
ሊደርስ  የማይችልበት  ሁኔታ  ሊፈጠር መቻሉንም ጠቅሰዋል፡፡

መስመሩ ነባር መሆኑንና ችግሩን ለመፍታትም ሆነ ለመፍጠር የተዘረጋና 
የተከፈተ አዲስ መስመርም የለም ብለዋል፡፡ ችግሩ በተጨባጭ አለ የሚባል 
ከሆነ ግን ወርደን አይተን እናስተካክላለን የሚል ምላሽ ሰጥተዋል፡፡ 

በጉለሌ ክፍለ ከተማ ቀበሌ 02 ነዋሪዎች ከሁለት ዓመት 
በላይ ባስቆጠረ የውሃ እጥረት መቸገራቸውን ገለጹ

- ችግሩን አይቶ ለማስተካከል እንደሚሠራ የቅርንጫፍ ጽሕፈት ቤቱ አስታውቋል

ኢትዮጵያ 150 ጊጋ ዋት ታዳሽ የኃይል 
ምንጭ ቢኖራትም የምታመነጨው 

ከአምስት ጊጋ አይበልጥም
- በ2022 ለሁሉም የገጠር ኅብረተሰብ ዘመናዊ የኢነርጂ አቅርቦት 
ተደራሽ ይደረጋል

ጋዜጠኛው ሄኖክ ስዩም

ዜና

ማሕሌት ብዙነህ

አዲስ አበባ፡-የዘንድሮውን 36ኛው የአፍሪካ ኅብረት 
የመሪዎች ጉባኤ መሠረት በማድረግ የቱሪዝሙን ዘርፍ 
ለማነቃቃት ለመጀመሪያ ጊዜ በአፍሪካ ኅብረት ሕንጻ 
ውስጥ የሀገሪቱን የቱሪዝም ዘርፍ ለማስተዋወቅ ዝግጅት 
መደረጉን የቱሪዝም ሚኒስቴር ገለጸ:: ለዚህም የሚረዳ 
የቱሪዝም ጥቅሎች እና የቱሪስት ስማርት ካርድ መዘጋጀቱ 
ተጠቁሟል::

የቱሪዝም ሚኒስቴር የፕሮሞሽን እና የግብይት ዘርፍ 
ሚኒስትር ዴኤታ ወይዘሮ ሰላማዊት ዳዊት ለኢትዮጵያ 
ፕሬስ ድርጅት እንደገለጹት፤ የአፍሪካ ኅብረት 
የመሪዎች ጉባኤ የአፍሪካ መዲና በሆነችው በአዲስ 
አበባ የሚካሄደው ኢትዮጵያ ለአፍሪካ ባበረከተችው 
ትልቅ ታሪካዊ አስተዋፅዖ ምክንያት ነው:: ይህንን ትልቅ 
እድል በመጠቀም ለመጀመሪያ ጊዜ በአፍሪካ ኅብረት 
ሕንጻ ውስጥ የቱሪዝሙን ዘርፍ የማስተዋወቅ ሥራ 
ተዘጋጅቷል::     

የቱሪስት ጥቅሎች በማዘጋጀት ለጉብኝት የሚሆኑ 
የቱሪዝም መዳረሻዎችን ሂደው የሚጎበኙበትን ሁኔታ 
የማመቻቸት ሥራና ለግብይት የሚሆን የቱሪስት 
ስማርት ካርድ ተዘጋጅቷል ያሉት ወይዘሮ ሰላማዊት፤ 
ይህንን ስማርት ካርድ በአየር መንገድ ውስጥ እንዲሁም 
በየሆቴሎቹ ባለው የንግድ ባንክ አማካኝነት በዶላር 
ማግኘት የሚቻል መሆኑን ገልጸዋል:: 

ይህም ግብይትን ከማቃለልና ጉብኝትን ከማቀላጠፍ 
አኳያ ከፍተኛ ጥቅም ይኖረዋል:: እንዲሁም የሞባይል 
መተግበሪያ በማዘጋጀት በድረገጻችን ላይ ለቱሪዝም 
መስሕብ የሚሆኑ ቦታዎች በማስተዋወቅ እንግዶች 
ስፋራዎቹን ጎብኝተው መሄድ የሚያስችላቸውን አሠራር 
ዘርግተናል ሲሉ ተናግረዋል::

የተዘጋጀው ጥቅል የግማሽ ቀን ጥቅልን ጨምሮ 
ለሁለት ቀናት የሚሆን ጥቅል ያለው ሲሆን ፣ ከስብሰባው 
በኋላ እንግዶቹ በአዲስ አበባ ከተማ የሚገኙ የአንድነት 
ፓርክ፣ብሔራዊ ሙዚየም፣እንጦጦ ፓርክ ፣ ሃይማኖታዊ 
ሙዚየሞች እና ታሪካዊ የጉብኝት መዳረሻ ቦታዎችን 
እንዲሁም የተለያዩ ባህላዊ አልባሳት እና እቃዎች 
እንዲገበዩ የሚችሉበትን ሁኔታ የማመቻቸት ሥራዎች 
እየተሠራ መሆኑን አስታውቀዋል::

አዲስ አበባ ላይ ያሉ አገልግሎት ሰጪ ባለኮከብ 

በአፍሪካ ኅብረት ሕንጻ ውስጥ 
የቱሪዝሙን ዘርፍ ለማስተዋወቅ 

ዝግጅት እየተደረገ ነው
-የቱሪስት ጥቅሎች እና የቱሪስት ስማርት ካርድ ተዘጋጅቷል 

ሆቴሎችም ጥራት ያለውና ማራኪ አገልግሎት 
እንዲሰጡ፣ አላስፈላጊ የዋጋ ጭማሪ እንዳያደርጉ ጥንቃቄ 
እንዲደረግ፣ እንዲሁም ከጽዳት አኳያም እራሳቸውን 
ማዘጋጀት እንዳለባቸው ስምምነት ላይ ተደርሷል 
ብለዋል:: ይህም እንግዶች ተጨማሪ ቀናት እንዲቆዩ 
እንዲሁም ተመልሰው እንዲጎበኙ ለማድረግ ያስችላል 
ብለዋል::

ገጽታ ከመገንባት አኳያም የተፈጠረው የሠላም 
ስምምነት የተሻለ እድሎች ይዞ መጥቷል ያሉት ሚኒስትር 
ዴኤታዋ ፤በአሁኑ ጊዜ  ጉባኤውን ለመታደም ተሳታፊዎች 
ወደ አዲስ አበባ እየገቡ ነው ሲሉም ጠቁመዋል:: 

ጉባኤው የኢትዮጵያንና የመዲናዋን ገጽታ ከፍ 
የሚያደርግ መሆኑን የጠቀሱት ወይዘሮ ሰላማዊት፤ 
ሀገሪቷ ያላትን ባለብዙ ባሕል፣ እሴት እና  አለባበስ 
ለማስተዋወቅ የባሕላዊ የምሽት ፕሮግራሞች የሚዘጋጁ 
መሆኑን ተናግረዋል::

ይህ ጉባኤ በሀገርም ሆነ በከተማ ደረጃ ከፍተኛ የሆነ 
የኢኮኖሚ መነቃቃት እንደሚፈጥር በመረዳት በከፍተኛ 
ትኩረት እየተሠራ መሆኑን አመልክተዋል::  

ወይዘሮ ሰላማዊት ዳዊት ፎ
ቶ

፡ 
ገባ

ቦ 
ገብ

ሬ

ሄለን ወንድምነው

አዲስ አበባ፡- አብርሆት ቤተ መጽሐፍትን 
ለማሟላት ተጨማሪ አራት ሚሊዮን መጽሐፍት 
እንደሚያስፈልግ የቤተ መጽሐፍቱ ዋና ዳይሬክተር 
ኢንጂነር ውባየሁ ማሞ ገለጹ፡፡ የአዲስ አበባ 
ገቢዎች ቢሮ ከአራት ሺህ በላይ መጽሐፍትን ለቤተ 
መጽሐፍቱ አበርክቷል፡፡

የአዲስ አበባ ገቢዎች ቢሮ ከተቋሙ 
አመራሮችና ሠራተኞች የተሰበሰቡ ከአራት ሺህ 
በላይ መጽሐፍትን ለአብርኆት አበርክቷል።

ዋና ዳይሬክተሩ ኢንጅነር ውባየሁ ማሞ 
መጽሐፍቱን በተረከቡበት ወቅት እንደገለጹት፤  
ከተለያዩ አካላት የተበረከቱ ከ900 ሺህ በላይ 
መጽሐፍት ቢኖሩም አብርኆትን ሙሉ ለማድረግ 
ተጨማሪ አራት ሚሊዮን መጽሐፍት ያስፈልጋሉ፡፡

አብርኆትን የተሟላ ቤተ መጽሐፍት 
ሊያስብለው የሚችለው በውስጡ የሚይዛቸው 
የንባብ ውጤቶች ስብስብ ነው ያሉት ዳይሬክተሩ፤ 
ሁሉም ኢትዮጵያዊ አብርኆትን ሙሉ ለማድረግ 
የጀመረውን ጥረት በተጠናከረ መንገድ 
እንዲቀጥልና ተጨማሪ መጽሐፍትን እንዲለግስ 
ጥሪ አቅርበዋል።

ሰዎች ቤታቸው ሆነው የሚፈልጉትን 
መጽሐፍት ማግኘት እንዲችሉ ቤተ መጽሐፍቱን 
ዲጂታላይዝድ የማድረግ ሥራ የተጀመረ ሲሆን፤  
ለሥራው የሚያስፈልጉ ከቴክኖሎጂ ጋር የተያያዙ ሥራዎች 
በየጊዜው እየተከናወኑ መሆኑን ጠቁመዋል። 

ቤተ መጽሐፍቱ ከንባብ አገልግሎት በተጨማሪ ልዩ 
ልዩ ነፃ ስልጠናዎችን እንደሚሰጥ የጠቆሙት ኢንጅነር 
ውባየሁ፤  ከዘጠነኛ እስከ 12ኛ ክፍል ለሚገኙ ተማሪዎችም 
የቋንቋ ሥልጠና እየሰጠ መሆኑን አስታውቀዋል። 

የከፍተኛ ትምህርት ተቋማት ተማሪዎች ደግሞ 
በውጭ አገራት ሄደው ሥልጠናና ሥራ የሚያገኙበትን 
ዕድል እያመቻቸ መሆኑን ገልጸው፤ በመጀመሪያው ዙር 
ከ150 በላይ ተማሪዎች በጎግል፣ ፌስቡክ እና ማይክሮ 
ሶፍት ማልኮምን መቀላቀል መቻላቸውን ተናግረዋል።

ከሥልጠናና ተጓዳኝ ሥራዎች ባሻገር በአብርኆት 
የሚሰጠውን የንባብ አገልግሎት ቀልጣፋ ለማድረግ 
የተለያዩ መጻሕፍትን የማሟላት ሥራም እየተከናወነ 
መሆኑን ጠቁመዋል። 

የተለያዩ በተቋማትና ግለሰቦች አሁንም ድረስ 
መጽሐፍትን በማሰባሰብ እያበረከቱ ይገኛል። ከዚህም 

መካከል የአዲስ አበባ ገቢዎች ቢሮ አንዱ ነው። 
ተቋሙ ያሰባሰባቸውን ከአራት ሺህ በላይ መጽሐፍት 
በማስረከቡም ምስጋና ይገባዋል ብለዋል። 

በመሆኑም ከአዲስ አበባ ገቢዎች ቢሮ ልምድ 
በመውሰድ ተቋማትና ግለሰቦች ተጨማሪ ድጋፍ 
እንዲያደርጉ ጥሪ አቅርበዋል፡፡  

የአዲስ አበባ ገቢዎች ቢሮ ኃላፊ አቶ ሙሉጌታ 
ተፈራ በበኩላቸው፤  በእለቱ ከዋናው መሥሪያ ቤትና ከ16 
ቅርንጫፍ ጽሕፈት ቤት አመራሮችና ሠራተኞች የተሰበሰቡ 
ከአራት ሺህ በላይ ልዩ ልዩ  መጽሐፍትን ማስረከባቸውን 
ገልጸዋል። 

በዋናነት ለአዋቂዎችና ለታዳጊዎች ጠቅላላ ዕውቀትን 
የሚያስገኙ፣ ለጥናትና ምርምር አጋዥ የሆኑ መጽሐፍትን 
አበርክተናል ሲሉ አስረድተዋል። 

አብርኆት ቤተመጽሐፍት የትናንቱን፣ የዛሬውንና 
የነገውን ትውልድ የሚያገናኝ ድልድይ በመሆኑ በቀጣይም 
ተጨማሪ መጽሐፍትን ለማበርከት የሚረዳ የመጽሐፍት 
ማሰባሰቢያ ዝግጅት እንደሚያካሂዱ አቶ ሙሉጌታ 
ተናግረዋል።   

አብርኆት ቤተመጽሐፍት 
ተጨማሪ አራት ሚሊዮን መጽሐፍት ይፈልጋል

- ገቢዎች ቢሮ ከ4 ሺህ በላይ መጽሐፍት አበርክቷል

በፀጋዬ ጥላሁን

አዲስ አበባ ፡- እንደኑሮ ውድነት ያሉ የኅብረተሰቡ 
ውስብስብ ችግሮችን ለመፍታት የግብርና ምርትና 
ምርታማነት ላይ አተኩሮ መሥራትና ነፃ የንግድ 
ቀጠናውን ማጠናከር ይገባል ሲሉ የፖለቲካ-ኢኮኖሚ 
ተንታኝ ገለጹ::

የፖለቲካ-ኢኮኖሚ ተንታኙ አቶ ሸዋፈራው ሽታሁን 
ለኢትዮጵያ ፕሬስ ድርጅት እንደገለፁት፤ የአፍሪካ 
አህጉር የንግድ ቀጠና መዘግየት ዋነኛው ምክንያት 
ሀገራት በውስጥም በውጭም ካላቸው የፖለቲካ-
ኢኮኖሚ ግንኙነት አንፃር ጥቅም እና ጉዳታቸውን 
ስለሚያሰሉት ነው:: አንዳንድ የአፍሪካ አገራት ቀደም 
ሲል ከቅኝ ገዢዎቻቸው ጋር የነበራቸው ፖለቲካዊ፣ 
ኢኮኖሚያዊ፣ ማኅበራዊና አለም አቀፋዊ ግንኙነቶች 
አሁንም ስሩ ገና የተበጠሰ አይደለም ብለዋል::

በኢትዮጵያ በኩል አበረታች እንቅስቃሴዎች 
እንዳሉ የጠቆሙት አቶ ሸዋፈራው፤ ውስጣዊ ችግር 
ቢበዛባትም ኢትዮጵያ በውጥንቅጥ ውስጥም እያለፈች 

ነፃ የንግድ ቀጣናን ማጠናከር ውስብሰብ ችግሮችን ለመፍታት እንደሚረዳ ተገለጸ

በርካታ ተግባራትን አከናውናለች:: ሀገሪቱ ውስጣዊ 
ሰላሟ ዘላቂ ከሆነ እነዚህን የጀመረቻቸውን ሥራዎች 
ሙሉ ለሙሉ እንደምታከናውናቸው ተስፋ አደርጋለሁ 
ብለዋል:: 

በዓመት በቢሊዮን የሚቆጠር ዶላር ለወደብ ታሪፍ 
የምታወጣው ኢትዮጵያ፤ የወደብ ወጪን ለማካካስ 
እንደነፃ የንግድ ቀጠና ያሉ የተለያዩ ዘዴዎችን መቀየስና 
ማቋቋም አለባት ያሉት አቶ ሸዋፈራው፤ ቀጠናው 

የንግድ ቅልጥፍናውን በመጨመር ምርትን ቶሎ 
ለማግኘት ያስችላል ሲሉም አክለው ተናግረዋል::

ነፃ የንግድ ቀጣናው ቢሮክራሲን ለማስቀረት፣ 
የአንድ መስኮት አገልግሎት ለመስጠት አመቺ መሆኑን 
በመጥቀስ፤ በአካባቢው ምርትና አገልግሎቶች በቅርበት 
ስለሚገኙ የጊዜና ጉልበት ብክንነትን ይቀንሳል ብለዋል:: 
ይህንን ተግባራዊ ለማድረግ ወደፊት ትኩረት ሰጥቶ 
እና ስትራቴጂክ ሆኖ መሥራት ይገባል ያሉት አቶ 
ሸዋፈራው በ36ኛው የአፍሪካ ኅብረት የመሪዎች ጉባዔ 
ተሰብሳቢዎች በዲሞክራሲ እና ግብርና ሽግግር ላይ 
አተኩሮ በመወያየት ጥብቅ ውሳኔ በማሳለፍ ለድሃው 
አፍሪካዊ መድረስ አለባቸው፤ አፍሪካውያን የፖለቲካ 
ውሕደት ለመፍጠር ጥልቅ ውይይት ያስፈልጋቸዋልም 
ብለዋል::

የአፍሪካ መሪዎችና ልሂቃንም ያለምንም ቅድመ 
ሁኔታ ድሃ ወገናቸውን ለመርዳት በተለይ በግብርና 
እና ዲሞክራሲ ላይ አተኩረው ቢሠሩ የአፍሪካ ሕዝብ 
ከድህነት፣ ከልመናና ከኋላቀርነት ይወጣል ሲሉም 
ተናግረዋል:: 

ዜና

ከ1ኛው ገፅ የዞረ

የአፍሪካ አህጉር የሚትዎሮሎጂ ጉባኤ ላይ ፕሮፌሰር 
ፔትሪ እንደተናገሩት፤ ኢትዮጵያ ለዓለም ስጋት የሆነውን 
የአየር ንብረት ለውጥ ለመቀነስ ያደረገችው ጥረት ከፍተኛ 
ነው። 

ባለፉት አራት ዓመታት 25 ቢሊዮን ችግኞችን 
በመትከልና የአህጉሪቱን ሥነምሕዳር ለመጠበቅ 
ባከናወነቻቸው ተግባራት ለተለያዩ ሀገራት አብነት የሚሆኑ 
ስራዎችን ሰርታለች ብለዋል፡፡

ፕሮፌሰር ፔትሪ እንዳስታወቁት፤ ኢትዮጵያ 
የተከለቻቸው የተለያዩ አይነት ዕፅዋቶች የዓለምን የአየር 
ንብረት ለውጥ ከመቀነስና የአካባቢን ሥነምሕዳር 
ከማስተካከል ባሻገር ለግብርናው ዘርፍ ውጤታማነት፣ 
ለሥራ እድል ፈጠራና የተለያዩ የኃይል ማመንጫ 
ፕሮጀክቶችን ለማገዝ ወሳኝ ጠቀሜታ አላቸው። 

በአፍሪካ የአየር ንብረት ለውጥን ለመቀነስ በሚደረገው 
ጥረት የተለያዩ መንግሥታት ተሳትፎ እያደረጉ ነው ያሉት 
ፕሮፌሰር ፔትሪ፤ በተለይ ኢትዮጵያ የተለያዩ ፕሮጀክቶችን 
በመንደፍ ጉዳቱን ለመቀነስ ለምትሠራቸው ሥራዎች 
ከአፍሪካ በምሳሌነት እንድትጠቀስ አድርጓታል ብለዋል፡፡

አፍሪካ ከአንዳንድ ቦታዎች ዝናብ ባለማግኘቷ 
በየጊዜው ድርቅ ሲከሰት ይስተዋላል ያሉት ዋና ጸሐፊው፤ 
ለእነዚህ ጉዳቶች ኢትዮጵያ የተከለቻቸው ዛፎች በቀጣይ 
ለሚከናወኑ የግብርና ልማቶች፣ ለኃይል አቅርቦትና ተጓዳኝ 
ሥራዎች ውጤታማነት የበኩላቸውን እንደሚያበረክቱ 
ይጠበቃል ሲሉ ተናግረዋል። 

የኢትዮጵያ ሜትዎሮሎጂ ኢንስቲትዩት ዋና ዳይሬክተር 
አቶ ፈጠነ ተሾመ በበኩላቸው፤ የአየር ንብረት ለውጥ 
በዓለም ላይ በማኅበራዊ፣ በኢኮኖሚያዊ እንዲሁም 
በፖለቲካዊ እንቅስቃሴ ላይ አሉታዊ ተፅዕኖ እያሳደረ 
ይገኛል፤ ይህን ለመከላከል ኢትዮጵያ መላውን ሕዝቦቿን 
ያሳተፈ ሥራ እያከናወነች ትገኛለች ብለዋል።

ኢትዮጵያ ተፅዕኖውን ለመቀነስ ብሎም ለማስቀረት 
የአስር ዓመት እቅድ ነድፋ እየሠራች ባለው ሥራ ከአፍሪካ 
ተጠቃሽ መሆን ችላለች ሲሉ ገልጸዋል። 

ለችግሩ መፍትሔ ለመፈለግ ኢትዮጵያ ከተለያዩ አጋር 
አካላት ጋር በትብብር እየሠራች ትገኛለች።  የሀገሪቷን 
አግሮ ኢኮሎጂ ለመጠበቅ የሚረዱ እፅዋቶችን በመትከልና 
በመንከባከብ ሚሊዮኖች ተሳትፎ እያደረጉ ነው ሲሉም 
ጠቁመዋል፡፡

አቶ ፈጠነ እንደገለጹት፤ የኢትዮጵያን ሜትዎሮሎጂ 
ለማበልጸግና ለተለያዩ መሠረተ ልማቶች ማሟያ የሚሆን 
30 ሚሊዮን ዩሮ ከፊላንድ መንግሥት ድጋፍ አግኝታለች። 
በቀጣይም ከተለያዩ አካላት የሚገኙ ድጋፎችን በመጠቀም 
የአካባቢ ጥበቃ ሥራው ተጠናክሮ ይቀጥላል።

በ18ኛው የአፍሪካ አህጉር የሜትሮሎጂ ጉባኤ የ54 
አፍሪካ ሀገራት የሜትዎሮሎጂ ተቋማት ኃላፊዎችና አጋር 
አካላት እንዲሁም ምሑራን ተሳትፈዋል።

ጉባኤው የተዘጋጀው የአየር ንብረት ለውጥ ምክንያት 
የሚከሰቱ ተግዳሮቶችና መፍትሔዎቻቸው እንዲሁም 
የአፍሪካ የሜትዎሮሎጂ አገልግሎት አሰጣጥ በሚሻሻልበት 
ሁኔታ ይመክራል፡፡

በውይይቱም ከተነሱ ጉዳዮች መካከል ኢትዮጵያ ለሰላምና 
ደህንነት የሰጠችው ትኩረት ነው። የኢትዮጵያን ወቅታዊ 
የሰላም ጉዳይ የየሃገራቱ የውጭ ጉዳይ ሚኒስትሮች 
እንዲረዱ ማድረግ ተችሏል ሲሉ አምባሳደር መለስ 
ተናግረዋል።

ኢትዮጵያ ወቅታዊ የሰላምና ደህንነት አጀንዳዎችን 
የተመለከቱ ጉዳዮች ላይ ከሀገራቱ ጋር በትብብር 
እንደምትሠራ ማብራሪያ ተሰጥቷል ብለዋል።  

ሀገራቱ ከኢትዮጵያ ጋር ያላቸውን ዲፕሎማሲያዊ 
ግንኙነት ለማሳደግ የሚያስችሉ ውይይቶች ተደርገዋል።  
ሀገራቱ ከኢትዮጵያ ጋር ያላቸው ወዳጅነት የበለጠ 
እንዲጠናከር ፍላጎት እንዳላቸው ማሳየታቸውን ቃለ አቀባዩ 
አስታውቀዋል። 

ከኢኮኖሚና መሠረታዊ ፍላጎቶች አንፃር፤ በዲፕሎማሲ 
ሥራ ወዳጆችን የማብዛትና ጠላት የመቀነስ ሥራ እየተሠራ 
እንደሆነ ባለፉት ሁለት ቀናት የተካሄዱ ውይይቶች ማሳያ 
ናቸውም ሲሉ አምባሳደር መለስ ተናግረዋል። 

በኢትዮጵያ የተገኘውን ሰላም የማፅናትና የድህረ 
ግጭት ሥራዎች ላይ ሰፊ ጥረት እንደሚደረግ ለውጭ 
ጉዳይ ሚኒስትሮቹ ተገልጿል። ዜጎችን መልሶ በማቋቋምና 
በመልሶ ግንባታ የተለያዩ ሥራዎች እየተከናወኑ መሆኑም 

ተብራርቷል። ወዳጆቻችን የገንዘብና የአቅም ድጋፍ 
እንዲያደርጉ ለማስረዳት የተሞከረበት ውይይትም 
ተካሂዷል ብለዋል።

ኢትዮጵያ የየሀገራቱን ነባራዊ ሁኔታ እንዲሁም 
የሀገራችንን ተቋማት ያማከለ ጥብቅ ግንኙነት ተመሥርቷል 
ያሉት ቃል አቀባዩ፤ የኢትዮጵያ አየር መንገድ ከምዕራብ 
አፍሪካ ሀገራት ጋር የጠበቀ ግንኙነት አለው። በተለይም 
በኮቪድ ወቅት አየር መንገዱ የኢትዮጵያ ብቻ ሳይሆን 
የአፍሪካም እንደሆነ ማሳየት እንደተቻለ አስታውሰዋል። 

በቀጣይም በተለያዩ ዘርፎች በጋራ ለመሥራት 
ስምምነት ላይ መደረሱን አምባሳደር መለስ ጠቁመዋል።

በኢትዮጵያ የኢኮኖሚ ዕድገት አለ፤ ብዙዎቹ 
በየጊዜው ወደሀገራችን ስለሚመጡ ያለውን ነባራዊ ሁኔታ 
በተመለከተ ማስረዳት ያስፈልጋል። ከዚህ ባለፈ በኢትዮጵያ 
አዲስ የሰላም ምዕራፍ እንደተከፈተና መንግሥት መዋቅራዊ 
ችግሮችን ለመፍታት እየሠራ መሆኑን የሚያብራራ ገለፃ 
ተደርጓል ብለዋል።

ከዚህ በተለየ አንዳንድ አካላት በሰብዓዊ መብት ስም 
የፖለቲካ አጀንዳዎችን በሀገሪቱ ላይ ለመጫን የሚያደርጉት 
ጥረት ተቀባይነት እንደሌለው ለሀገራቱ የውጭ ጉዳይ 
ሚኒስትሮች በተገኙበት ውይይት መነሳቱን አስረድተዋል። 

የየሀገራቱ የውጭ ጉዳይ ሚኒስትሮችም የኢትዮጵያ 
ጥንካሬ የአፍሪካ ጥንካሬ መሆኑን በመጥቀስ በቀጣይም 
በሰላምና በልማቱ መስክ በትብብር በመሥራት የአፍሪካን 
መፃኢ ጊዜ ብሩህ ለማድረግ እንደሚጥሩ መግለጻቸውን 
ቃል አቀባዩ አስታውቀዋል።

እንደ አምባሳደር መለስ ገለፃ ኢትዮጵያ አፍሪካውያን 
የራሳቸውን ችግሮች በራሳቸው መፍታት እንደሚችሉ 
ማሳያ መሆኗም በውይይቱ ወቅት ተነስቷል።

አዲስ አበባ የአፍሪካ ኅብረት የፖለቲካና የዲፕሎማሲ 
መዲና መሆኗን በእውን ያረጋገጥንበት ወቅት ነው ያሉት 
ቃል አቀባዩ ኢትዮጵያ በ42ኛው የአፍሪካ ኅብረት የሥራ 
አስፈጻሚዎች ስብሰባ ላይ በምክትል ጠቅላይ ሚኒስትርና 
የውጭ ጉዳይ ሚኒስትር አቶ ደመቀ መኮንን ተወክላ የነቃ 
ተሳትፎ ማድረጓን ገልጸዋል። 

36ኛው የአፍሪካ ኅብረት የመሪዎች ጉባኤ የካቲት 
11 እና 12 “የአፍሪካ አህጉራዊ የንግድ ቀጠና ትግበራን 
ማፋጠን” በሚል መሪ ሀሳብ በአዲስ አበባ ይካሄዳል።

ጉባኤዎቹ ያለሕዝብ ተሳትፎ የሚሳካ ባለመሆኑ 
የአዲስ አበባ ሕዝብ ለጉባኤው ዝግጅትና ሂደት መሳካት 
እያደረገ ላለው አስተዋፅዖ አምባሳደር መለስ ዓለም ምስጋና 
አቅርበዋል።

ሞገስ ተስፋ 

አዲስ አበባ፡- አፍሪካን በትራንስፖርት 
ለማስተሳሰር የኢትዮጵያ አየር መንገድ ቁልፍ ሚና 
እየተጫወተ መሆኑን የአፍሪካ ኅብረት የኢኮኖሚ 
ልማት፣ የንግድ ኢንዱስትሪና ማዕድን ኮሚሽነር 
አምባሳደር አልበርት ሙቺንጋ ገለጹ:: የ2063 
የአፍሪካ አጀንዳን ለማሳካት ሁሉም በቅንጅትና 
በትብብር ሊሠራ እንደሚገባ ተገልጿል::

ኮሚሽነር አምባሳደር አልበርት ሙቺንጋ 
እንደገለጹት፤ የበለጸገች አፍሪካን ለመገንባት 
በመሠረተ ልማት፣ በንግድና  በኢንቨስትመንት 
ማስተሳሰር ያስፈልጋል:: እንደ አህጉር ምርትን 
በማምረት በንግድ ለመተሳሰር ከፍተኛ  እምቅ 
አቅም አለ:: በማኑፋክቸሪንግ፣‹‹አግሮ ፕሮሰሲንግ›› 
ዘርፍ፣ በተጨማሪም በኢንቨስትመንቱ ዘርፍ 
ውጤት ለማስመዝገብ የተማረ ትውልድ በመፍጠር 
በትራንስፖርት  ማስተሳሰር ወሳኝ ነው:: 

አፍሪካን ለማስተሳሰር ትራንስፖርት ቁልፍ ሚና 
ይጫወታል ያሉት ኮሚሽነሩ፤ ‹‹አንድ አገር ምርት 
አምርቶ ለጎረቤት አገር ለማቅረብ የትራንስፖርት 
መሠረተ ልማት አስፈላጊ ነው ብለዋል:: በአፍሪካ 
ይህን ለማስተሳሰር ምቹ ሁኔታዎች አሉ::›› አፍሪካን 
በትራንስፖርት በማስተሳሰር የኢትዮጵያ አየር 
መንገድ ቁልፍ ሚና እየተጫወተ ነው:: ይህ ብቻ 
ግን በቂ አይደለም:: በሁሉም የትራንስፖርት መስክ 
አህጉሩን የሚያገናኝ ሥራ መሥራትን ይጠይቃል:: 

በገበያ፣ በቱሪዝም፣ በማዕድንና በሌሎች 
ዘርፎች ሁሉንም ማስተሳሰር የሚያስችል 
የትራንስፖርት አማራጮችን ማስፋት ትልቅ 
ትኩረት የሚሰጠው ነው:: ይህም የኅብረቱ የዘላቂ 
ልማት አጀንዳ በመሆኑ በትኩረት ሊሠራበት 
ይገባል ብለዋል::

እንደ አምባሳደሩ ገለጻ፤ በትራንስፖርት 
አፍሪካን ለማገናኘት የባቡር መሠረተ ልማትን 
ለመገንባትም ምቹ ሁኔታዎች አሉ::  በትራንስፖርት 
ዘርፍ አፍሪካን ለማስተሳሰር ሁሉም የአፍሪካ 
አገሮች በዘርፉ ትስስር መፍጠር አለባቸው:: 
የጉምሩክ ማኅበር ሲፈጠር፣ ሁሉንም የአፍሪካ 
አገሮች የጉምሩክ ሥርዓት ማዋሃድ ማለት በመሆኑ 
የተቀናጀ ገበያ መፍጠር ያስችላል::

አምባሳደር ሙቺንጋ እንደገለጹት፤ አፍሪካ 
1 ነጥብ 4 ቢሊዮን ሕዝብ አላት:: ይህም 17 
በመቶ የሚሆነውን የዓለም ሕዝብ የሚይዝ 
ሲሆን በ2050፤ 25 በመቶ ይደርሳል ተብሎ 
ይገመታል፤ በ2100 ወደ 38 ያድጋል:: የአፍሪካ 
ሕዝብ ቁጥር ለዓለም ሕዝብ ዕድገት ቁልፍ 
ሚና አለው:: የአፍሪካን የ2063 አጀንዳ ግቦች 
ለማሳካት ትራንስፖርት አስፈላጊ ነው:: አፍሪካን 
በንግድ ለማዘመንና የተፋጠነ የትግበራ ስምምነት 
ውጤታማ ለማድረግ መዘናጋት የለብንም በጥንካሬ 
መሥራት ያስፈልጋል::

 የ2063ን የአፍሪካ የመልማትና የመበልጸግ 
አጀንዳ ለማሳካት ሁሉም በቅንጅትና በትብብር 
መሥራት እንደሚያስፈልግ የጠቆሙት አምባሳደር 
ሙቺንጋ የአፍሪካ የመጀመሪያው አጀንዳ የበለጸገች 
አፍሪካን መገንባት ነው ብለዋል:: ለዚህም አካታችና 
ሁሉን አቀፍ ዕድገት ማስመዝገብ እንደሚገባና 
በሌላ በኩል የተቀናጀ አህጉርና አፍሪካኒዝምን 
በማቀንቀን የአፍሪካን ህዳሴ ለማረጋገጥ መትጋት 
ያስፈልጋል ብለዋል::

መልካም አስተዳደር የሰፈነባት፣ ዲሞክራሲ 
የተረጋገጠባት አፍሪካን እውን ለማድረግ የሕግ 
የበላይነት የተረጋገጠባትና ፍትሕ የሰፈነባት 
አፍሪካን በመፍጠር ከሌሎች አህጉራት ጋር 
ተወዳዳሪ እንድትሆን ተግቶ መሥራት ጊዜ ሊሰጠው 
የማይገባ ጉዳይ ነው:: ለዚህም በቅንጅትና በትብብር 
መሥራት ተገቢ መሆኑን አስምረውበታል::

አፍሪካን በትራንስፖርት 
ለማስተሳሰር የኢትዮጵያ 
አየር መንገድ ቁልፍ ሚና 

እየተጫወተ ነው

ኢትዮጵያ የአየር...

የሰላምና የደህንነት...
ከ1ኛው ገፅ የዞረ

ሳሙኤል ወንደሰን 

አዲስ አበባ፦ ዝቅተኛ ገቢ ላላቸው የመዲናዋ 
ነዋሪዎች የሚያገለግሉ 240 ቤቶች ከ312 ሚሊዮን 
ብር በላይ በሆነ ወጪ በሁለት ወር ውስጥ መገንባቱን 
የአዲስ አበባ ዲዛይንና ግንባታ ሥራዎች ቢሮ 
አስታወቀ። ቤቶቹ በቅርብ ጊዜ ውስጥ ተጠናቀው 
ለነዋሪዎች እንደሚሰጥም ተናግረዋል። 

የአዲስ አበባ ዲዛይንና ግንባታ ሥራዎች ቢሮ 
ኮሙኒኬሽን ጉዳዮች ዳይሬክተር አቶ ብዙአየሁ 
ጉታ ለኢትዮጵያ ፕሬስ ድርጅት እንደተናገሩት፤ 
ከተማ አስተዳደሩ ዝቅተኛ ገቢ ያላቸው የኅብረተሰብ 
ክፍሎችን የመኖሪያ ቤት ችግር ለመፍታት እየሠራ 
ይገኛል፡፡ በዚህም ከተማ አስተዳደሩ በከተማዋ 
የሚገኙ በበጎ አድራጊ ባለሃብቶችን በማስተባበር 
ከ312 ሚሊዮን ብር በላይ ወጪ የተደረገባቸው 240 
ቤቶችን ገንብቷል ብለዋል። 

ቢሮው በሁለት ወር ጊዜ ውስጥ ሰው ተኮር 
የሆኑ እና መሠረታዊ ለውጥ የሚያመጡ በርካታ 
ፕሮጀክቶችን እውን ለማድረግ እየሠራ መሆኑን 
የጠቀሱት አቶ ብዙአየሁ፤ እነዚህ ፕሮጀክት ማሳያ 
ናቸው ሲሉም ጠቅሰዋል፡፡ በዚህም መሠረት 
240 ቤቶችን በስድስት ሕንጻዎች ውስጥ መሥራት 
ተችሏል። እነዚህ ቤቶችም በለሚ ኩራ ክፍለ ከተማ 
ይገኛሉ ብለዋል።   

በተገነቡት ስድስት ሕንጻዎች ውስጥ 240 መኖሪያ 
ቤቶች መኖራቸውን የጠቀሱት አቶ ብዙአየሁ፤ አንዱ 
ሕንፃ 20 ስቱዲዮ፣ 15 ባለ አንደ መኝታ እና  አምስት 
ባለ ሁለት መኝታ ሲኖሩት አጠቃላይ የስድስቱ (G+4) 
ሕንፃ 120  ስቱዲዮ፣ 90 ባለ አንድ መኝታ እና 30 ባለ 
ሁለት መኝታ ያላቸው ናቸው ብለዋል።

ከአጠቃላይ 10 ሺህ ካሬ ውስጥ 26 ሜትር 
ስኩዌር ስቱዲዮ፣ 29 ሜትር ስኩዌር ባለ አንድ መኝታ 
እና 42 ሜትር ስኩዌር ባለ ሁለት መኝታ አለው ያሉት 
ዳይሬክተሩ፤ ሁሉም የአባወራዎች ቤት መታጠቢያና 
ኪችን አለው ብለዋል፡፡ በዚህ ተግባር ለተሳተፉ 
ሆራ ትሬዲንግ፣ ጊፍት ሪልስቴት፣ አያት ሪልስቴት፣ 
አልሳምና አምደሁን ሪልስቴት፣ አሰር ኮንስትራክሽን 
እና አዲስ አበባ ውሃና ፍሳሽ ባለስልጣን ምስጋና 
አቅርበዋል። 

መኖሪያ ቤቶቹ ዝቅተኛ ገቢ ያላቸው ማኅበረሰቦች 
የመኖሪያ ቤት ችግርን የሚፈታ እና አነስተኛ ገቢ 
ያላቸው ነዋሪዎችን ለተሻለ ለውጥ የሚያነሳሳ 
እንደሆነም ተናግረዋል። 

የቤት ልማት ትልቅ የፋይናንስ አቅምን የሚፈልግ 
በመሆኑ ባለሃብቶች ማኅበራዊ ኃላፊነታቸውን 
መወጣት እንዲችሉ ከመንግሥት ጋራ መሥራት 
የሚቻልበት ሁኔታ ስለተመቻቸ ባለሃብቶች ለዚህ 
መልካም ተግባር ያለባቸውን ኃላፊነት እንዲወጡ 
ጥሪ አቅርበዋል። 

ዝቅተኛ ገቢ ላላቸው ዜጎች በሁለት ወር 
ውስጥ 240 ቤቶች ተገነቡ 

የአዲስ ዘመን ምክትል ዋና አዘጋጆች 

• ወርቁ ማሩ
• ኃይሉ ሣህለድንግል
• አልማዝ አያሌው
• እስማኤል አረቦ

ነፃ ሃሳብርዕሰ አንቀፅ ይህ አምድ በተለያዩ ፖለቲካዊ ኢኮኖሚያዊና 
ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።  በዓምዱ ላይ የሚወጡ 

ጽሁፎች የዝግጅት ክፍሉን አቋም አያመለክቱም።  

ማከፋፈያ :- ስልክ ቁጥር - 011-157-02-70

 አፍሪካ እና የአፍሪካውያን 
መጪው ዘመን 

‹‹ለአፍሪካ ችግሮች አፍሪካዊ መፍትሄ››

ግርማ መንግሥቴ

በ32 መስራች አገራት ግንቦት 16  ቀን 1955 ዓ.ም 
የተመሰረተው የአፍሪካ አንድነት ድርጅት (ለአገራችን 
እንግዳ የነበረው ኢቴቪ ይህንኑ ጉባኤ በማስተላለፍ 
ነበር ስራውን የጀመረው) እና በ1995 ዓ.ም ወደ አሁኑ 
ይዞታው የተሸጋገረው፤ የአፍሪካ ህብረት 36ኛ መደበኛ 
ጉባኤውን (ordinary Session) በመጪዎቹ ሁለት ቀናት 
(አርብ እና ቅዳሜ (18 – 19 ፌብሯሪ 2023)) እዚህ፣ 
አስተናጋጅ አገር በሆነችው ኢትዮጵያ ዋና ከተማ፣ አዲስ 
አበባ በሚገኘው የአፍሪካ ህብረት አዳራሽ ያካሂዳል።  

የመሪዎቹ ጉባኤ ከጉባኤው አስቀድመው ሁለት 
(16 - 27 January 2023:  45th Ordinary Session 
of the PRC (Ambassadors) እና 15 - 16 February 
2023  42nd Ordinary Session of the Executive 
Council (Ministerial Session) ስብሰባዎች የሚካሄዱ 
ሲሆን፣ በእነዚህ ሁለት ስብሰባዎች ተቀርፀው፣ 
ለውይይት ቀርበውና ተጨምቀው ለመሪዎቹ ጉባኤ 
በሚቀርቡት አጀንዳዎች ላይ በጥልቀት ተወያይቶ ውሳኔ 
እንደሚያሳልፍ ይጠበቃል።

ይህ (ትርጉም የጸሐፊው) “የአየር ንብረት ለውጥ እና 
የአለም ምግብ ዋስትና አለመረጋገጥ - የሰብአዊ ፍላጎቶች 
ቁልፍ ጉዳዮች” (Climate change and global food 
insecurity - key drivers of humanitarian needs) 
በሚል መሪ ሀሳብ (Theme) የሚካሄደው የአፍሪካ 
መሪዎች ጉባኤ እንደ ተለመደው ሁሉ በቁልፍ የአህጉሪቱ 
ጉዳዮች ላይ ይወያያል።

እንደሚታወቀው አፍሪካ  በተለያዩ ችግሮች 
የተያዘች ናት ። “ሁሉም አጥኚዎች” በሚባል ደረጃ 
የሚስማሙባቸው አፍሪካን የፊጥኝ አስረው ከያዟት 
ችግሮች መካከል ስር የሰደደ ሙስና፣ የማህበራዊ 
አገልግሎት እጦት፣ የዋጋ ግሽበት፣ የመልካም አስተዳደር፣ 
ድርቅ፣ የሰብአዊ መብቶች ጥሰት፣ የቴክኖሎጂ 
አለመስፋፋትና ስራ አጥነት፤ በተለይ የሰላም እና ፀጥታ 
አለመኖር ዋና ዋናዎቹ ናቸው። 

ይህ የሚያሳየን አቢይ ጉዳይ ቢኖር የአፍሪካ 
መሪዎችም ሆኑ ጃንጥላ ድርጅታቸው /አፍሪካ ህብረት 
በእነዚህ የአፍሪካ የከፉ ችግሮች ላይ አንድ ሆነው፣ 
አብረውና ተባብረው መስራት ያለባቸው መሆኑን ነው። 

  በርግጥ  እነዚህ በስራቸው በርካታ የችግር አይነቶችን 
የያዙ አንኳር አንኳር ችግሮችን ለመፍታት ድርጅቱ 
ብዙ ርቀቶችን ሄዷል። የተለያዩ ደንብና መመሪያዎችን 
አዘጋጅቶ በማፀደቅ ስራ ላይ እንዲውል መመሪያ 
ሰጥቷል። ተግባራዊ ተደርጓል አልተደረገም የሚለው ሌላ 
ጉዳይ ሆኖ፤ ዋና ዋናዎቹን መጥቀስ ይቻላል።

በሩዋንዳዋ ዋና ከተማ ኪጋሊ (በ2018) የተሰባሰቡ 44 
የአፍሪካ ሃገራት (ኢትዮጵያን ጨምሮ) መሪዎችና የሃገራት 
ተወካዮች ደርሰውበት የነበረውን ስምምነት   መጥቀስ 
ይቻላል። “በዚህ ስምምነት 80 በመቶ በሚሆነው የንግድ 
እንቅስቃሴ ውስጥ ተሳታፊ የሆኑት አነስተኛና መካከለኛ 
ተቋማት እንዲሁም 70 በመቶ መደበኛ ያልሆነ ድንበር 
ተሻጋሪ ንግድ ላይ የተሰማሩ ሴቶች እና ወጣቶች ዋነኛ 
ተጠቃሚዎች ይሆናሉ” ይላል። በአፍሪካ ሃገራት መካከል 
ድንበር የማያግዳቸው የንግድ ልውውጦች እንዲካሄዱ 
እንደሚያግዝ፤ አልፎም ግብር እና አስመጭዎች ላይ 
የሚጫነውን ቀረጥ በማስቀረት በአህጉሪቱ ሃገራት 
መካከል ያለውን ነፃ ዝውውር እንደሚያበረታታ ብዙ 
የተባለለትን  በአህጉሪቱ ነፃ የንግድ ዝውውር እንዲኖር 
ያስችላል የተባለለትን ስምምነት ማንሳት ይቻላል።  

“አንድ ማዕከላዊ ገበያ፣ ነፃ ቪዛ (አህጉራዊ ፓስፖርት 
ተግባራዊ ማድረግ)፣ ማርሻል ፕላን የሆነው አጀንዳ 
2023፣ አፍሪካን ከጠብ መንጃ (ተኩስ) ነፃ የማድረግ 
ውሳኔ፣ የአፍሪካ ነፃ የንግድ ቀጠና ስምምነት፣ የወጣት 
አፍሪካዊያን ትስስር (ዮዝ ኮኔክት አፍሪካ)፣ አፍሪካ 
እንደ አህጉር በተለያዩ አለም አቀፍ ተቋማት  (ለምሳሌ 
በተባበሩት መንግሥታት ድርጅት) ውስጥ የራሷ የሆነ 
ድምፅ እንዲኖራት የማድረግ እንቅስቃሴ።

“በአህጉሪቱ የሚገኙ 1 ነጥብ 3 ቢሊዮን ሰዎችን 
የሰብአዊ፣ ዲሞክራሲያዊ፣ ፖለቲካዊ መብቶች ተጠቃሚ 
የማድረግና አንድ የተባበረ አፍሪካ መንግስት የመፍጠር 

(ይህ ከግማሽ ክፍለ ዘመን በላይ የፈጀና የፓን 
አፍሪካኒስቶቹ አጀንዳ ነበር) ራእይ ነድፏል። ተግባራዊ 
ተደርጓል አልተደረገም የሚለው ሌላ ጉዳይ ነው።

ምንም እንኳን ተቺዎች ከፈረሱ ጋሪው ቢሉም 
(ድህነትን ማስወገድ ላይ መስራት የሚገባው መሆኑን 
በመግለፅ)፣ በኮሚሽኑ ሊቀመንበር ዙማ (Dlamini-
Zum) አስተዳደር ዘመን ህብረቱ፣ እኤአ በ2028 
አህጉራዊ ማዕከላዊ ባንክን፣ አህጉራዊ ፓርላማን እና 
አንድ የጋራ መገበያያ ገንዘብን ለማስተዋወቅ ማቀዱም 
ከዚሁ ጋር ማስታወሱ የግድ ነው።

የአፍሪካ ሕብረት ኮሚሽን የወቅቱ ሊቀ-መንበር 
ሙሳ ፋኪ ማሃማት በ2018 በአፍሪካ ህብረት የሚወሰኑ 
ውሳኔዎች ተግባራዊ እንዲሆኑ ከተፈለገ አገራት 
“ፖለቲካዊ ልዩነቶቻቸውን ማጥበብ ይኖርባቸዋል” 
ሲሉ ተደምጠዋል። 

የአፍሪካ ህብረት  የተለያዩ የጋራ እቅዶችን 
ቢያወጣም “አህጉሪቱ ግን አሁንም ውህደትን አስቸጋሪ 
በሚያደርጉ ውስጣዊ እና ውጫዊ ውስብስብ ፖለቲካዊ 
እና ኢኮኖሚያዊ ችግሮች ተተብትባለች” የሚለው 
ትችት ጎልቶ የሚሰማ ነው፤ የአህጉሪቱ አገራት መሪዎች 
ለህብረቱ ደንብና ህግጋት ተገዥ ያለመሆን ችግር 
ለውሳኔና ስምምነቶቹ ገቢራዊነት እንቅፋቶች ሆነዋል 
የሚለውም ሌላኛው ነው።

 “አፍሪካ አንድ መንግስት ሆና አፍሪካዊያን 
ከኬፕታውን እስከ ካይሮ፣ ከዳካር እስከ ዳሬሰላም 
በቀላሉ መዘዋወር (በነገራችን ላይ፣ አንድም አፍሪካዊ 
ያላገኘውን እድል በማግኘት፣ አሜሪካዊያን ያለ ምንም 
አይነት ቪዛ ከሃያ በላይ የአፍሪካ ሀገራት መጓጓዝ 
እንደሚችሉ ያውቃሉን?)፣ ሰርቶ መኖር ወይም ያለገደብ 
መነገድ የሚችሉበት ጊዜ ይመጣ ይሆን?” የሚል ጥያቄን 
የሚያነሱ የመኖራቸውን ያህል “አዎ ይመጣል” የሚሉ 
ባለ ብርቱ ተስፋዎችም አሉ። 

ለሁሉም ግን፣ የአህጉሪቱ መፃኢ እድል የጃንጥላ 
ድርጅቱ (አፍሪካ ህብረት) ጠንክሮ መስራትና 
ስትራቴጂካሊ ማሰብ፤ የአባል አገራት መሪዎችም 
እቅዱን (በተለይም ሁሉን አቀፍ መሆኑ የሚነገርለትን 
አጀንዳ 2063) ወደ ተግባር መቀየር ላይ የተንጠለጠለ 
ነውና እሱ ላይ መበርታት የግድ ይሆናል። ይህ ከሆነ 
መጪው ዘመን ለአፍሪካ ብሩህ ነው።

መልካም የጉባኤ ቀናት፤ መልካም የአዲስ አበባ 
ቆይታ ለታዳሚ መሪዎቹ!!! 

የአፍሪካ ሀገሮች ባደረጉት ዘመናትን የወሰደና ብዙ 
መስዋዕትነትን ያስከፈለ ተጋድሎ ከቅኝ ገዥዎቻቸው 
መዳፍ ነጻ መውጣት ችለዋል። ይህን ድል በመቀዳጀትም 
በሀገራቸውና በአህጉራቸው እጣ ፈንታ ላይም መወሰን 
በሚያስችላቸው ማማ ላይ ተቀምጠዋል። 

እነዚህ ሀገሮች ከነጻነት በኋላም ነገሮች አልጋ ባልጋ 
አልሆኑላቸውም። ዛሬም ከቅኝ ገዥዎቻቸው ጣልቃ 
ገብነት ያልተላቀቁበት ሁኔታ በስፋት ይታያል። እጣ 
ፈንታቸውን ራሳቸው መወሰን ሲገባቸው ምዕራቡ ዓለም 
ካልወሰንኩላቸው እያላቸው ነው የኖረው። ከነጻነት በኋላ 
በእጅ አዙር ቅኝ አገዛዝ በእጅጉ ተፈትነዋል።

አንዳንድ የውጭ ኃይሎች በአፍሪካውያን የውስጥ ጉዳይ 
ጭምር ጣልቃ በመግባት ብዙ አሲረዋል፤ የአህጉሪቱን ሀብት 
ለመቀራመት ያልጫሩት ግጭት፣ ያላቀጣጠሉት ግጭትና 
ጦርነት የለም። እጅ አዙር ቅኝ አገዛዝን አሻፈረኝ ያሉ 
አፍሪካውያን እጣ ፈንታቸው በመፈንቅለ መንግስት መነሳት 
ሆኖ ኖሯል፤ በመሪዎቻቸው ላይ ተቃዋሚ በማደራጀትና 
የገንዘብና የመሳሪያ ድጋፍ በማድረግ በኃይል ሰብረዋቸዋል። 
በቀላሉ ሊፈቱ የሚችሉ የውስጥ ጉዳዮቻቸው እንዲከፉ 
ተደርገዋል። 

የእጅ አዙር ቅኝ አገዛዙ አፍሪካውያን በራሳቸው 
እንዳይቆሙ፣ ችግሮቻቸውን በራሳቸው እንዳይፈቱ 
ሲያደርጋቸው ቆይቷል። በዚህ ዓይነት ሁኔታ አፍሪካ ብዙ 
ፈተናዎች ደርሰውባታል፤ በዚህም አያሌ አፍሪካውያን 
እርስ በርሳቸው እንዲጫረሱ ተደርገዋል፤ ተሰደዋል፤ ከሞቀ 
ቤታቸው እንዲፈናቀሉ ተደርጎም ለተረጂነት ተዳርገዋል።

አንዳንዶቹ ችግሮች እግርና እግርም ይጋጫል አይነት 
ሆነው ሳለ ነው የአህጉሪቱ ጠላቶች ችግሮቹን በማራገብና 
በማባባስ በቀላሉ ሊፈቱ እንደማይችሉ አድርገው በማሳየት፤ 
ለመፍትሄው ከእነሱ መላ ውጪ አፍሪካውያን መፍትሄ 
እንደሌላቸው አድርገው በማሰብ ፈተናቸውን አባብሰውት 
ኖረዋል። 

ነገሮችን በማጦዝም ለመፍትሄዎቹ ብዙ ርቀቶችን 
በመጓዝ በተባበሩት መንግስታት ድርጅት የጸጥታው ምክር 
ቤት፣ በአውሮፓ ኅብረት፣ በአረብ ሊግ፣ ሌሎች ሃያላን ሃገራት 
በኩል እንዲፈቱ ለማድረግ ብዙ ደክመዋል። 

ይህ ሁሉ የሆነው ደግሞ አፍሪካውያን ችግሮቻቸውን 
ሊፈቱ የሚችሉባቸው መንገዶች እንደሌሏቸው አድርገው 
በማሳየት ነው። ይህ ሁኔታ ግን ከቅርብ ጊዜ ወዲህ 
ተቀይሯል። ኢትዮጵያ በዚህ በኩል ታሪክ ሰርታለች።  

ኢትዮጵያ የታላቁ የዓባይ ግድብ ጉዳይ በተመድ 
የጸጥታው ምክር ቤት በተደጋጋሚ እንዲታይ በታችኛው 
የተፈሰሱ ሀገሮች በኩል ጥያቄ ቢቀርብም፣ ጉዳዩ አፍሪካዊ 
መፍትሄ ነው የሚያስፈልገው ብላ ወደ ቤቱ እንዲመለስ 
አድርጋለች። 

ኢትዮጵያ ከሰሜኑ ጦርነት ጋር በተያያዘ ጸረ ኢትዮጵያ 
ኃይሎች ለእነዚህ ተቋማት በተደጋጋሚ ከሰዋታል። ሀገሪቱ 
ግን ችግሩ አፍሪካዊ ነው፤ መፍትሄውም አፍሪካዊ ነው 
በማለት ጉዳዩ በአፍሪካውያን እንዲታይ አድርጋለች። በእዚህ 

ጽኑ አቋሟም መንግስት ከሕወሓት ጋር ሲደረግ የነበረውን 
ጦርነት  በአፍሪካ ህብረት አሸማጋይነት በደቡብ አፍሪካ 
ፕሪቶሪያ በተደረገ የሰላም ውይይት ስምምነት መፍትሄ 
እንዲያገኝ አድርጓል። በሰላም ስምምነቱ መሰረትም መፈጸም 
ያለባቸው ተግባሮች አንድበአንድ እየተፈጸሙ ይገኛሉ። 

 ለአፍሪካ ችግር አፍሪካዊ መፍትሄ ማስቀመጥ 
እንደሚቻል አጥብቃ ስታስገነዝብ የቆየችው ኢትዮጵያ፤ 
በዚህ የሰላም ስምምነት ለአህጉሪቱ ችግር አህጉራዊ መፍትሄ 
ማስቀመጥ እንደሚቻል በሚገባ አሳይታለች። አፍሪካም 
ይህን የኢትዮጵያን ሃሳብ በመጋራት ባደረገችው ስኬታማ 
የማስማማት ተግባር ለአፍሪካ ችግር አፍሪካዊ መፍትሄ 
የሚለውን የኢትዮጵያን ጽኑ አቋምና ስኬት ተቋድሳለች።  

የአፍሪካ ኅብረት ፣ ኬንያ፣ ደቡብ አፍሪካ እና ሌሎች 
ሀገሮችም የአፍሪካን ችግር በአፍሪካ ለመፍታት ላበረከቱት 
አስተዋጽኦ በእዚህ የአፍሪካ ኅብረት ጉባኤ ወቅት ምስጋና 
ሊቸራቸው ይገባል።   

በመንግስትና በሕወሓት መካከል የተደረሰው የሰላም 
ስምምነት ‹‹ስምምነት›› በሚል ብቻ የሚገለጽ አይደለም፤ 
ብዙ እልቂትን፣ የሀብት ውድመትን፣ የልማት መስተጓጎልን፣ 
የገጽታ መጠልሸትን ፣ በጠላትነት መፈራረጅን ያስቀረ ታላቅ 
ስኬት የተገኘበት የሰላም ስምምነት ነው። በጦርነቱ የተጎዱ 
መሰረተ ልማቶች ተጠግነው ስራ እንዲጀምሩ ያስቻለ፣ 
ተቋርጠው የነበሩ አገልግሎቶችን እንደገና ያስመለሰ፣ 
ምግብና መድሃኒትን የመሳሰሉ ሰብአዊ እርዳታዎች ወደ 
ትግራይ በየአቅጣጫው እንዲገቡ ያስቻለ፣ የአውሮፕላን 
በራራን ወዲያውኑ በዚህ በጦርነቱ የተራራቁ ቤተሰቦችን 
ያገናኘ ታላቅ ድል ነው። 

በአፍሪካ ከሚደረጉ ስምምነቶች አኳያም ሲታይ በእጅጉ 
የተለየ ሊባል የሚችል ነው። በአፍሪካ የሰላም ስምምነት 
ተፈርሞ ብዙም ሳይቆይ የሚጣስበት ሁኔታ ብዙ ነው። 
ይህ የሰላም ስምምነት ግን በጥሩ ሁኔታ እየተተገበረ የሚገኝ 
እንደመሆኑ የተለየ ሊባል የሚችልም ነው። ይህም የአፍሪካን 
ችግር በአፍሪካዊ መፍትሄ ከመፍታትም በዘለለ ለአፍሪካ 
ችግሮች በእጅጉ ውጤታማ አህጉራዊ መፍትሔ የሰጠ 
ቢባልም ያስኬዳል።  

በዚህም ኢትዮጵያ ትምህርት ቤት ሆናለች። ስኬቱ 
የኢትዮጵያ ብቻ ሳይሆን የአፍሪካ ኅብረትም እንደመሆኑ 
አፍሪካ ኅብረትንም ትምህርት ቤት ማድረግ ችላለች። 
ከእንግዲህ ወዲህ የአፍሪካ ኅብረት የአህጉሪቱን ችግሮች 
ለመፍታት ብዙ ርቀት መጓዝ የሚፈልጉትንም የአህጉሪቱን 
ሀገሮች ማስቀረት መቻል አለበት። ኢትዮጵያ ውጤታማ 
የአህጉሪቱን ችግሮች መፍቻ አድርጋ የተጠቀመችበት 
ሰላማዊ አማራጭ ላይ የተመሰረተውን ለአፍሪካ ችግሮች 
አፍሪካዊ መፍትሄ የሚለውን መርህ እንደ እርሾ በመጠቀም 
የአህጉሪቱን ችግሮች ለመፍታት መስራት ይኖርበታል። 

በአዲስ አበባ መካሄድ የጀመረው የአፍሪካ ኅብረት 
ጉባኤም ለዚህ  የኢትዮጵያ ስጦታ ለሆነው የአፍሪካን 
ችግር በአፍሪካዊ መፍትሄ ታላቅ ሀሳብ ትልቅ ስፍራ ሰጥቶ 
በመመልከት ለአህጉሪቱ ችግሮች መፍቻ ሊያውለው ይገባል!

አፍሪካ  በተለያዩ ችግሮች 
የተያዘች ናት። “ሁሉም አጥኚዎች” 

በሚባል ደረጃ የሚስማሙባቸው 
አፍሪካን የፊጥኝ አስረው ከያዟት 

ችግሮች መካከል ስር የሰደደ 
ሙስና፣ የማህበራዊ አገልግሎት 

እጦት፣ የዋጋ ግሽበት፣ የመልካም 
አስተዳደር፣ ድርቅ፣ የሰብአዊ 
መብቶች ጥሰት፣ የቴክኖሎጂ 

አለመስፋፋትና ስራ አጥነት፤ በተለይ 
የሰላም እና ፀጥታ አለመኖር ዋና 

ዋናዎቹ ናቸው

ነፃ  ሃሳብ
የአፍሪካ ውህደት እውን የማድረግ ረጅም ጉዞ ጅምር

መላኩ ኤሮሴ

የአፍሪካን ኢኮኖሚያዊ እና ማህበራዊ ልማትን 
ለማፋጠን እና ለማጠናከር ቀጣናዊ ኢኮኖሚያዊ ትብብር 
እና ውህደት አስፈላጊነት በአፍሪካ ውሳኔ ሰጪዎች ዘንድ 
ትኩረት ካገኘ ውሎ አድሯል። አንድነት፣ ትብብር እና 
ውህደት የብዙ አፍሪካዊያን ልህቃን የረጅም ጊዜ ምኞት 
ነበር።  ማርከስ ጋርቬይ፣ ዱቦይስ የመሳሰሉ ልህቃን እና 
አንቂዎች እንዲሁም እንደ ክዋሜ ንክሩማህ እና አጼ ሀይለ 
ስላሴ የመሳሰሉ መሪዎች አፍሪካን አንድ ለማድረግ ብዙ 
ጥረት አድርገዋል። ጥረታቸው ፍሬ አፍርቶ የቀድሞ 
የአፍሪካ አንድነት ድርጅት፤ የአሁኑ የአፍሪካ ህብረትን 
መዋለድ ችለዋል።   

ከስድስት አስርት ዓመታት በፊት በአፍሪካ መሪዎች 
የአፍሪካ አንድነት ድርጅት እ.አ.አ. በ1963 ሲያቋቁሙ 
በአፍሪካ ሀገራት መካከል አህጉራዊ እና ቀጣናዊ ውህደት 
እውን የሚሆንበትን ተቋማዊ ማዕቀፍ አስቀምጠዋል። 
የአህጉራዊው ነጻ የንግድ ቀጣና ከተጠነሰሰበት 1979 
የሞንሮቪያ ስትራቴጂ ጀምሮ በ1980 የሌጎስ የድርጊት 
መርሀ-ግብርና ከ1991ዱ የአቡጃ ስምምነት አንስቶ 
ተግባራዊነቱ በኢኮኖሚያዊ ትስስር ረገድ የአፍሪካውያን 
መሰረታዊ ጉዳይ ሆኗል። 

እ.አ.አ በ2018 በሩዋንዳ ኪጋሊ በተካሄደው አስቸኳይ 
ጉባኤ የህብረቱ አባል ሀገራት ተግባራዊ እንዲሆን ውሳኔ 
ማሳለፋቸው የሚታወስ ሲሆን በ2021 ደግሞ በአፍሪካ 
ነጻ የንግድ ቀጣና ስምምነት ማዕቀፍ መሰረት የአፍሪካ 
ሀገራት መካከል ንግድ ተጀምሯል። ይህም አህጉራዊ ነጻ 
የንግድ ቀጣናን እውን ለማድረግ ለሚደረገው ረጅም ጉዞ 
ተምሳሌታዊ ክንውን ሆኖ ተመዝግቧል። 

ስምምነቱ ተግባራዊ መደረግ መጀመሩ ተምሳሌታዊ 
ክንውን መሆኑን የአፍሪካ ነጻ የንግድ ቀጣና የንግድ 
እንቅስቃሴዎች እንዲጀመር ውሳኔ በተላለፈበት ጥር 
2021 የወቅቱ የአፍሪካ ህብረት ሊቀ-መንበር እና 
የደቡብ አፍሪካ ፕሬዚዳንት ሲሪል ራማፎሳ  “የአፍሪካ 
አህጉርን አዲስ ዘመን ማምጣት የምንችልበት ወቅት 
ላይ እንገኛለን” በማለት ነበር የገለጹት። በአህጉራዊ ነጻ 
የንግድ ቀጣናው የንግድ እንቅስቃሴ መጀመሩ የአፍሪካን 
የንግድ ሂደት እንደሚያሻሽል፣ የኢንዱስትሪ አብዮትን 
እንደሚያበረታታ፣ የስራ ዕድል እንደሚፈጥርና ቀጣናዊ 
የእሴት ሰንሰለትን እንደሚያቀላጥፍ ጠቅሰዋል።

ነጻ የንግድ ቀጣናው ከአንድ ነጥብ ሁለት ቢሊዮን 
የሚልቀውን የአፍሪካ ህዝብና ከ 3 ነጥብ 5 ትሪሊዮን 
ዶላር በላይ የሆነውን አጠቃላይ አህጉራዊ ገቢ ያቀናጀ 
ግዙፍ የገበያ ዕድል የመፍጠር ዓላማ አለው። 

የዓለም አቀፍ የገንዘብ ድርጅት አምና ያወጠው 
ሪፖርት እንዳመላከተው፤ ቅልጥፍናን በሚገቱ እና 
የኢኮኖሚ እድገትን በሚገድቡ በተበታተኑ ገበያዎች 
የተያዘው የአፍሪካ ኢኮኖሚ በዓለም ኢኮኖሚ ግርጌ 
ላይ የሚገኝ ሲሆን የአፍሪካ ነጻ የንግድ ቀጣና ስምምነት 
የአፍሪካን የተበታተነ ገበያን ለመሰብሰብ እና የኢኮኖሚ 
ምርታማነትን ለማሳደግ የሚያስችል  ከፍተኛ ሚና 
ይጨወታል። አፍሪካ ነጻ የንግድ ቀጣና  እ.ኤ.አ.በ1994 
ከተመሰረተው የአለም ንግድ ድርጅት (WTO) ቀጥሎ 
በአለም ትልቁ አዲስ ነፃ የንግድ ቀጣና ነው። 

የተባበሩት መንግስታት ድርጅት የአፍሪካ ኢኮኖሚክ 
ኮሚሽን ያወጠው መረጃ እንደሚያመላክተው፤ ስምምነቱ 
ሙሉ በሙሉ ተግባራዊ ሲደረግ እ.አ.አ በ2040 በአፍሪካ 
ሀገራት መካከል ያለውን የንግድ ትስስር ከ15 እስከ 25 
በመቶ ወይም ከ50 ቢሊዮን ዶላር ወደ 70 ቢሊዮን 
ዶላር እንደሚያሳድግ ተንብዮአል። በ2019  የአለም 
ባንክ ባስቀመጠው ትንበያ መሰረት ደግሞ ስምምነቱ 30 
ሚሊዮን የአፍሪካ ህዝብን ከአስከፊ ድህነት ያወጣል።  
ከድህነት ወለል ትንሽ ፈቅ ያለ የኑሮ ደረጃ ላይ የሚገኙ 
68 ሚሊዮን የሚጠጋ ህዝብ ገቢ በከፍተኛ ደረጃ 
ይጨምራል። ከዚህም ባሻገር የአፍሪካ ነጻ የንግድ ቀጣና 

ስምምነት ውጥን በ2035 ለአህጉሪቱ 450 ቢሊየን ዶላር 
ተጨማሪ ገቢ ያስገኛል።

ስምምነቱ የገበያ ተደራሽነትን በማስፋት፣ 
የአህጉሪቱን እምቅ የኢኮኖሚ አቅም አሟጦ ለመጠቀም 
ምቹ ሁኔታዎችን በመፍጠር እንዲሁም ውጤታማ 
የሀብት ድልድልን እውን በማድረግ በዓለም ገበያ የአፍሪካ 
ኢንዱስትሪዎች እና ኢንተርፕራይዞች ተወዳዳሪነትን 
እንደሚያሳድግ ተስፋ የተጣለበት ነው። በተመሳሳይ 
መልኩ ስምምነቱ ለንግድ ምቹ ሁኔታዎችን በመፍጠር 
በዓለም አቀፍ ገበያ የአህጉሪቱን የተወዳዳሪነት ኢንዴክስ 
በከፍተኛ ደረጃ እንደሚያሳድግ የዓለም አቀፉ የገንዘብ 
ድርጅት ( አይ ኤም ኤፍ) ሪፖርት ያስቀመጠው ትንበያ 
ያሳያል።

የአፍሪካ ነጻ የንግድ ቀጣና ስምምነት እና ከስምምነቱ 
ጋር ተያይዞ እየጨመረ የሚመጣው የገበያ ተደራሽነት 

የማኑፋክቸሪንግ እና የኢንዱስትሪ ልማትን፣ ቱሪዝምን፣ 
የኢኮኖሚ ሽግግርን፣ እና በአፍሪካ እና በተቀረው ዓለም 
መካከል ያለውን ግንኙነት በከፍተኛ ሁኔታ እንደሚያሳድግ 
ተስፋ ተጥሎበታል። መረጃዎች እንደሚያሳዩት የአፍሪካ 
ነጻ የንግድ ቀጣና ስምምነት በተሳካ ሁኔታ ተግባራዊ 
ማድረግ ከተቻለ ከአፍሪካ አልፎ ለዓለም ትልቅ እድል 
ይዞ የሚመጣ ነው። ለዓለም  የቢዝነስ  ለሰዎች እና 
ንግድ ልዩ እድል ይፈጥራል። ለዓለም ሀገራት ሸቀጦች እና 
አገልግሎቶች አዲስ ትልቅ ገበያ የመሆን እድል አለው።  

በመጪው ቅዳሜና እሁድ “የአፍሪካ ህብረት 
አህጉራዊ ነጻ የንግድ ቀጣና ስምምነትን ትግበራ ማፋጠን’’ 
በሚል መሪ ሀሳብ የሚካሄደው የአፍሪካ የመሪዎች ጉባኤ 
ከሚወያይባቸው አጀንዳዎች አንዱ የአፍሪካ ነጻ የንግድ 
ቀጣና ስምምነት አተገባበር ላይ የሚያተኩር ይሆናል።

በአፍሪካ ህብረት የኢኮኖሚ ልማት፣ የንግድና 

ኢንዱስትሪ ኮሚሽነር አልበርት ሙታንጋ ጉባኤውን 
አስመልክተው በሰጡት መግለጫ የአፍሪካ ነጻ የንግድ 
ቀጣና ስምምነትን ሙሉ በሙሉ ለመተግበር የተለያዩ 
ስራዎች እየተሰሩ መሆኑን ነው የተናገሩት።ከምዕራብ 
እስከ ምስራቅ፣ ከሰሜን እስከ ደቡብ አፍሪካን 
ለማስተሳሰርና አንድ ለማድረግ እንዲሁም አህጉራዊ 
ተጠቃሚነትን ለማረጋገጥ እየተሰራ ነው ብለዋል።

ከነዚህ ስራዎች መካከል አፍሪካን በትራንስፖርት 
ማስተሳሰር አንዱ ነው። አፍሪካን በትራንስፖርት 
ለማስተሳሰር እየተደረገ ባለው ጥረት ውስጥ የኢትዮጵያ 
አየር መንገድ ትልቅ ድርሻ እየተወጣ መሆኑን የጠቆሙት 
አልበርት ሙታንጋ ተጨማሪ ትስስሮችን በመፍጠር 
የአፍሪካዊያንን ግንኙነት የበለጠ ለማደርጀት የአየር፣ 
የየብስ እንዲሁም የውሃ ላይ ትስስሮችን ማጠናከር 
አስፈላጊ ነው ብለዋል።  

የአፍሪካ ነጻ የንግድ ቀጣና ስምምነት አፍሪካ አንድ 
መገበያያ እንዲኖራት፣ ያለ ቪዛ ከሀገር ሀገር መጓጓዝ 
እንዲቻል በአጠቃላይ የጋራ ገበያ እንዲኖር በተለያዩ 
ዘርፎች የማስተሳሰር ነው። እነዚህን ለመስራት ግን 
አሁንም መሰራት ያለባቸው የቤት ስራዎች አሉ። 
ምርታማነትን ማሳደግ ከነዚህ ስራዎች መካከል ልዩ 
ትኩረት ሊሰጠው የሚገባው ነው። በኢንዱስትሪ እና 
በግብርና ምርታማነትን ማሳደግ ልዩ ትኩረት የሚሻ 
ነው። ምርትን ማሳደግ ሳይቻል የገበያ ትስስርን መፍጠር 
ፋይዳ ቢስ ነው። ምክንያቱም ምርት ከሌለ ገበያ ቢኖር 
እንኳ የሚፈለገውን አህጉራዊ እድገት እውን ማድረግ 
አይታሰብም።

በአህጉሪቱ ውስጥ በሚገኙ አምራቾች መካከል 
ውድድርን ማበረታታትም እንዲሁ ወሳኝ ነው። በአህጉሪቱ 
አምራቾች መካከል ጤናማ ውድድርን ማበረታታት ወሳኝ 
ነው። ጤናማ ውድድር ባለበት የተሻለ ምርትና አገልግሎት 
ይኖራል። የአፍሪካን የኢኮኖሚ ውህደት እውን ለማድረግ 
የአንድ ማዕከላዊ ባንክ እና የአንድ መገበያያ ገንዘብ ወሳኝ 
ነው። ለዚህም በትኩረት ሊሰራበት ይገባል። የአፍሪካ 
ልማት ባንክን ማጠናከርና ማደርጀት ያስፈልጋል።

የንግድ ቀጣና ስምምነት ትግበራው በተፈለገው 
ፍጥነት ሳይተገበር ሀገራቱ አሁንም በቅድመ ዝግጅት 
ስራዎች ላይ ይገኛሉ። ጥቂት የማይባሉ የአፍሪካ ሀገራት 
እንደ ኢኮዋስ ባሉ ቀጣናዊ የንግድ ቀጣና ትስስር ማዕከላት 
ጥሩ የሚባል ልምምድ ማዳበር የቻሉ ቢሆንም አንዳንድ 
ሀገራት ዛሬም ፈራ ተባ እያሉ ነው። በኢትዮጵያ በኩልም 
ጅምር እንቅስቃሴዎች ይታያሉ። ኢትዮጵያ ከሌሎች 
የአፍሪካ ሀገራት አንጻር ሲታይ በነጻ የንግድ ቀጣና ውስጥ 
የመሳተፍ ልምዷ እምብዛም ነው። በኢትዮጵያ ውስጥ 
የሚገኙ ሀገር በቀል ኩባንያዎችም በዓለም አቀፍ ደረጃ 
የመወዳደር ልማዳቸው ገና በጅምር ላይ የሚገኝ ነው፡፤ 
ኢትዮጵያ የአፍሪካ ነጻ የንግድ ቀጣና ውስጥ ተወዳዳሪ 
ለመሆን ከአሁኑ በምስራቅ አፍሪካ እና በአፍሪካ ቀንድ 
አካባቢ ገበያዋን በማስፋት በነጻ የንግድ ቀጣና ውስጥ 
የሚኖራትን ሚና ከፍ እያደረገች መቀጠል አለባት። 

ሀገሪቱ ለማይቀረው ውድድር ራሷን ማዘጋጀትና 
ወደ ውድድሩ መግባት አለባት። ይህ ማለት ግን ነጻ 
የንግድ ቀጣና በሚል በአንድ ጊዜ ገበያውን በመበርገድ 
የተወዳዳሪነት ልምድ የሌላቸውን የኢትዮጵያ የንግድ 
ዘርፍን ለአደጋ ማጋለጥ ማለት አይደለም። ከነጻ የንግድ 
ቀጣና ጋር ተያይዞ የሚደረጉ ስምምነቶች እና ውይይቶች 
የኢትዮጵያን ዘላቂ ጥቅምን የሚጎዳ እንዳይሆን ከፍተኛ 
ጥንቃቄ ሊደረግ ይገባል።  

በነጻ የንግድ ቀጣና የሚደረጉ ድርድሮች አሁንም 
የቀጠሉ ሲሆን፤ በነጻ የንግድ ቀጣና ስምምነት ውስጥ 
የሚካተቱ ምርቶች የኢትዮጵያን የቀረጥ ገቢ፣ የስራ 
እድል እና ሌሎች ሁኔታዎችን ያገናዘቡ እንዲሆኑ 
ጥንቃቄ ሊደረግ ይገባል። ከህዝብ ኑሮ፣ ከስራ እድል፣ 
የኤክስፖርት አቅም ምን ያህል ነው የሚለውን ከአሁኑ 
መለየት ያስፈልጋል። 

የንግድ ቀጣና ስምምነት 
ትግበራው በተፈለገው ፍጥነት 

ሳይተገበር ሀገራቱ አሁንም 
በቅድመ ዝግጅት ስራዎች ላይ 

ይገኛሉ፡፡ ጥቂት የማይባሉ 
የአፍሪካ ሀገራት እንደ ኢኮዋስ 

ባሉ ቀጣናዊ የንግድ ቀጣና 
ትስስር ማዕከላት ጥሩ የሚባል 

ልምምድ ማዳበር የቻሉ ቢሆንም 
አንዳንድ ሀገራት ዛሬም ፈራ ተባ 

እያሉ ነው

ሀገርኛ
ማህበራዊ

መቼም ብዙዎቻችን ‹‹እንሾሽላ›› ሲባል 
የምናውቀው ሴቶችና ልጃገረዶች በተለይ 
የዘመንን መለወጥ ምክንያት በማድረግ 

ራሳቸውን ለማስዋብ ሲሉ የሚቀቡትን ድንች መሰል  
ፍሬን ነው። ይሁንና እንሾሽላ (እንሶስላ) በሶዶ ጉራጌ 
(ክስታኔ) ማህበረሰብ ከመቀባትም በላይ  በሠርግ ሰሞን  
በድምቀት የሚከበር ክዋኔ ነው። በመሠረቱ ይህ ባህላዊ 
ክዋኔ እስከቅርብ ጊዜ ድረስ ሙሽሪት በጫጉላ ጊዜ 
ሙሽራውን እንዳትቧጭረው ሲባል የሙሽሪት ጥፍር 
ሙሉ ለሙሉ የሚነቀልበት ሥነ ሥርዓት የነበረ ቢሆንም 
አሁን ላይ  ድርጊቱ  ጎጂ መሆኑ  በማህበረሰቡ ውስጥ 
በመታወቁ አሁን ላይ ሙሉ ለሙሉ በሚባል ደረጃ 
እንዲቀር ከመደረጉም ባሻገር በዕለቱ የሚከወኑት ባህላዊ 
ሥርዓቶች በተለይ ጭፈራውና ድግሱ አሁንም  ደምቆ 
ከትውልድ ትውልድ እየተሸጋገረ ይገኛል።   

የአካባቢው ተወላጅና የእንሶስላ በዓል ሙዚቃ 
ተጫዋች የሆኑት አቶ ዱቤ ለማ እንደሚሉት፤ ከዚህ 
ቀደም በነበረው ተሞክሮ ሙሽሪት የሠርጓ ቀን አንድ 
ወር ሲቀረው ንጥር ቅቤ፤ ቅንጬና የተለያዩ ጠጋኝ 
ምግቦች ይዘጋጃሉ፤ እናቷና ሌሎች ዘመዶች ተሰብስበው 
የሙሽሪትን ጥፍር ነቀላ ያካሂዳሉ። በወቅቱ ታዲያ 
የአካባቢው ወጠምሻ ጎረምሶች ተጠርተው ምሽሪትን 
ጠፍንገው ያስራሉ፤ እናቶች ደግሞ የሙሽሪትን ጥፍር  
ይነቅላሉ። 

ጥፍር ነቀላው ከስሩ የሚከናወን በመሆኑ መድማትና 
የመሳሰሉ ጉዳቶች ሊያጋጥሙ ይችላሉ። በዚህ ወቅት 
ታዲያ ሙሽሪት ህመሙንም ሆነ የጎረምሶችን እጅ 
መቋቋም ስለሚያቅታት በከፍተኛ ሁኔታ ትጮኻለች፤ 
ታለቅሳለች፤ አለፍ ሲልም ራሷን ልትስት ትችላለች። ግን 
ደግሞ አብዛኞቹ ሙሽሮች ይህ የዚያ ማህበረሰብ የተከበረ 
ወግና ልምድ በመሆኑ ከፍ ብላ መጮህም ሆነ  አሻፈረኝ 
ብሎ መወራጨት አይደፍሩም። ይህንን ብታደርግ 
ማህበረሰቡ እንደነውር ስለሚቆጥርባት ነው። በመሆኑም 
ህመሟንና ስቃይዋን ሳትወድ በግዷ ትውጠዋለች።  

ይሁንና ህመሙ ለአንድ ቀን የሚቆይ አይደለም፤ 
ከእዚያች ዕለት ጀምሮ ጥፍሯ ሙሉ ለሙሉ በመቆረጡ 
ራሷን ችላ የምትከውናቸውን ነገሮች ማድረግ አትችለም። 
በዚህም ምክንያት እስከሠርጓ ዕለት ድረስ የምትበላውም 
ሆነ የምትጠጣው በቤተሰቦቿ ድጋፍ ነው፤ ሌላው 
ይቅርና በቁስሉ ምክንያት ማከክ እንኳን የሚያቅጣት 
በመሆኑ ከሚደርስባት አካላዊ ጉዳት ባሻገር በሥነ-
ልቦና ትሰበራለች። በሌላ በኩል ቁስሉ ቶሎ ያሽርላት 
ዘንድ ቤተሰቦቿ ቅቤ አዘጋጅተው ይነክሩላታል፤ 
እንዳያመረቅዝም ይንከባከቧታል። እንሾሽላም  ቀብተው 
ያስሩላታል። 

አቶ ዱቤ እንደሚሉት፤ ሙሽሪት ጥፍሯ ሙሉ 
ለሙሉ እንዲነቀል የሚደረገው በሠርጓ ዕለት ግንኙነት 
በሚደረግበት ጊዜ ሙሽራውን እንዳትቧጭረውና 
እንዳትጎዳው በማሰብ ነው። በተጨማሪም ከሌላው 
ሰው ለየት ብላ እንድትታይ የሚለውም ሌላው ምክንያት  
ነው። ይህ ለወንዱ ስሜት ሲባል ብቻ የሚደረገው 
ባህላዊ ክዋኔ በሴቷ ላይ ጥሎት የሚያልፈው ጠባሳ 
በቀላሉ የሚታይ ካለመሆኑም በላይ በህመምና በስቃይ 
የተጀመረው ይህ የሠርግ ሥነሥርዓት ልክ እንደሌላው 
ሰው ደስታዋን እንዳታጥም ከማድረጉም ባሻገር በትዳሯ 
ዘመን ሁሉ የበታችነት ስሜት እንዲያድርባት በማድረግ 
ረገድ የሚኖረው አሉታዊ ሚና ከፍተኛ ነው።  

በክስታኔ ማህበረሰብ የሚከወነው ይህ ጥንታዊ ጉጂ 
ባህላዊ ድርጊት ከጥቅሙ ይልቅ በሴቷ ላይ የሚያመጣው 
አካላዊና ሥነ-ልቦናዊ ጉዳት ከፍ ያለ መሆኑን ማህበረሰቡ 
እየተረዳ በመምጣቱ በአሁኑ ወቅት ሙሉ ለሙሉ በሚባል 
ደረጃ የትኛውም ክስታኔ ቤተሰብ ውስጥ የሙሽሬት ጥፍር 
ነቀላ አይከናወንም  በማለት አቶ ዱቤ ይናገራሉ። 

ነገር ግን  ከጥፍር ነቀላውና እሾሽላ መቀባቱ በስተቀር 
ጥንት የሚደረጉ የሠርግ  ዝግጅቶችም ሆኑ የጭፈራው 
ሥነሥርዓት መቀጠሉን ይናገራሉ። ከገጠሩ ማህበረሰብ 
ባሻገር በከተማ የሚኖሩ የብሔረሰቡ ተወላጆች 
ሂደቱን በላቀና በደመቀ ሁኔታ እያከበሩትና ከትውልድ 
ትውልድም ባህላዊ ይዘቱን እንደጠበቀ እንዲሻገር እያደረጉ 
መሆኑን ይገልፃሉ። ‹‹ይህ ሥነሥርዓት የሠርጉ ዋዜማ ላይ 
የሚከናወን በመሆኑ ሠርጉን የበለጠ ለማድመቅና ማራኪ 

‹‹እንሾሽላ!›› - የክስታኔ ጉራጌ ባህላዊ ክዋኔ
ማህሌት አብዱል

ለማድረግ ምቹ ሁኔታን ፈጥሯል። በገጠር አሉ የተባሉ 
ጨፋሪዎችና ዘፋኞች ሠርጉ ቤት መጥተው ያደምቁታል›› 
ይላሉ። በከተማም እንደእርሳቸው ሁሉ በባንድ ደረጃ 
ተሰባስበው በየተጠሩበት ቤት እየዞሩ ይህንን ባህላዊ ክዋኔ 
ይበልጥ የሚያደምቁበት ሁኔታ መኖሩን ነው ያጫወቱን።

 እንደ እርሳቸው ገለፃ፤ የእንሾሽላ ሥርዓት በሶዶ 
ክስታኔ ማህበረሰብ ከሠርጉ ዕለት በበለጠ የሚወደድና 
የሚናፈቀው ባህል ሲሆን የብሔረሰቡን ትክክለኛ ባህላዊ 
ትውፊት የሚታይበት ልዩ ሥርዓትም ነው። ከሠርጉ ሁለት 
ቀን ቀደም ብሎ የሚከናወነው ይህ ሥነ-ሥርዓት አሁን 
ላይ ሴቷም ሆነ ወንዱ ሙሽራ በየቤታቸው የሚያከብሩት 
ነው። ብዙ ጊዜ ሠርጉ እሁድ ከሆነ አርብ ዕለት ማታ ነው 
የእንሶስላ ሥርዓት የሚከናወነው። 

ከዚያ ቀን ከወር በፊት ጌሾ ተወቅጦ ጠላ ይጠመቃል፤ 
ስንዴ ተፈትጎ ዳቦ ይጋገራል። በዕለቱ ዘመድ አዝማድ 
እንዲሁም ወዳጅ ጎረቤት በሙሉ ተሰብስቦ ደስታውን 
በደመቀ ጭፍራና ምርቃትና ሙገሳን ያዘሉ ዘፈኖች 
ያደምቁታል። ወንዱ በቤቱ ከሚዜዎቹ ጋር በመሆን 
ቤተሰብ ዘመድ አዝማድ በተሰበሰበበት ከቃጫ በተሠራ 
ጅባ መሀል ላይ በነጠላ ተሸፍነው ይቀመጣሉ። በዚህ 
ጊዜ የእናት የአባት፤ የአክስት የአጎት፤ የወንድምና 
የእህት እንዲሁም የጎሳ ስም እየጠራ ሙገሳና ምርቃት 
ይከናወናል። 

በዙሪያቸው የከበባቸው ቤተሰብ ዘመድ አዝማድና 

የአካባቢው ሰው ይጨፍራል። የእንሶስላ ባህሉን 
የሚገልጽ ዘፈን አለ እሱ ይዘፈናል። ዘፈኑን በማውጣት 
የሚጀምሩት ወላጅ አባት ቀጥሎ እናት፣ ከዚያም አጎት፣ 
አክስት እያለ ይቀጥላል። በዘፈኑ ግጥም እህት ወንድም 
እንዲሁም በሕይወት የሌሉ ዘመዶቹ ሁሉ ይጠራሉ 
ይወደሳሉ።  ጭፈራውም ይሞቃል ይደምቃል። በዚህ 
ጊዜ ሁሉ ሙሽራው ከሚዜዎቹ ጋር በነጠላ ተሸፍኖ በጅባ 
ላይ ተቀምጧል። ታድያ በግጥሞቹ መሀል ማልቀስም 
ይኖራል። በተለይም በሞት የተለዩት ዘመዶቹ በሚጠሩበት 
ጊዜ ያለቅሳል። እናም ከወላጅ አባት የተጀመረው ባህላዊ 
ዘፈን ቤተዘመዶቹጋ ደርሶ ሲያበቃ ሙሽራውና ሚዜዎቹ 
ከሽፍንፍናቸው ወጥተው ይጨፍራሉ። 

በዕለቱ ከሠርጉም ከሌሎች በዓላት በተለየ የሚዜሙ 
ዜማዎች መኖራቸውን የሚናገሩት አቶ ዱቤ  አመሻሽ 
ላይ የተጀመረው ጭፈራና ፌሽታ እየተበላ እየተጠጣና 
በቅብብል እየተዘፈና እየተጨፈረ እስከሚነጋ ድረስ 
የማያበቃ መሆኑንም ነው የገለፁት። ‹‹በጉራጌ ብሔረሰብ 
እንሾሽላ ትልቅ ቦታ ያለው ሥነሥርዓት በመሆኑ  ዘመድ 
አዝማድ ይጠራል፤ ለሠርግ የተጠራው ሰው በሙሉ በዚህ 
ቀን መምጣት ይጠበቅበታል። በአካባቢው ምንአለ? 
እስኪባል ድረስ የሠርጉን ድባብ የሚደምቀው የእንሶስላ 
በዓል ላይ ነው›› ሲሉም ይገልፃሉ። 

በጥሩ ሁኔታ የተዘጋጀው ጠላ በዕለቱ በእንግዶች 
መሰብሰቢያ አዳራሽ መሃል ቦታ ተፈልጎ በተቀመጠው 

ትልቅ እንስራ ውስጥ ይሞላል ከዚያ እየተቀዳም 
ለእንግዶችና ለዘመድ አዝማዱ ይሰጣል። ባለሦስት 
እግር ወንበሮች በአዳራሹ ዳር ዳር ይሰደሩና እንግዶቹ 
ይቀመጣሉ። የተቀመጠው ሲያጨበጭብ ሌላው ደግሞ 
እየተነሳ እንስራውን ከቦ ከበሮ ይደልቃል ይጨፍራል። 

ለዕለቱ የተዘጋጀው ጠላ በሰው ፊት እየመጣ ወደ 
እንስራ ሲገለበጥ የሚዘፈነው ባህላዊ ዘፈን፤       

‹‹ሞላ አልሞላ፤ ሞላ አልሞላ /2/
 ስከሪ አልሞላ፤ 
ስከሪ አልሞላ /2/ የሚል ይሆናል። ትርጉሙም 

‹‹ገንቦው ሞልቶዋል አልሞላም›› ማለት ነው። በዕለተ አርብ 

የሚከናወነው ይህ የእንሶስላ ባህል በሴቷ ቤትም በተመሳሳይ 

የሚከበር ሲሆን  ሙሽሮቹ ‹‹እንሾሽላ›› እየተባለ እስከሚጨፈር 

ድረስ ሴቷም ሆነ ወንዱ ሙሽራ ከጓዳቸው አይወጡም፤ 

ጭፈራው ሲደራ ግን በእልልታና በሆታ ታጅበው በአዳራሹ 

ከተዘጋጀላቸው ስፍራ ይቀመጣሉ።

በዚህ ጊዜ ታዳሚው ለሙሽሪትና ለሙሽራው  ‹‹ 
እንሾሽላ ያድግልችጎይ የአባአዮ በለ

 እንሾሽላ ያድግልችጎይ የእማማ ነው በለ  እንሾሽላ 
ያድጎልችጎይ አንሳቢ ነው በለ….››  በማለት ያዜሙላቸዋል። 
ይህም ማለት እንሾሽላ ሲታሰርልሽ  (ሲታሰርልህ) የአባቴ 
ነው፤ የእናቴ፤ የወንድሜ የእህቴ የአጎቴ የአክስቴ ነው 
በዬ (በል)   እየተባለ የቤተዘመዱ ሁሉ ስም እየተጠራ 
ሙገሳና ለዛ ባለው ባህላዊ ዘፈን ጭፈራው ይደራል። 
በነገራችን ላይ እንዲህ እየተባለ ይዘፈን እንጂ በተለይም 
በከተማ ነዋሪ በሆኑ የብሔረሰቡ ተወላጆች ዘንድ እንሾሽላ 
መቀባት ቀርቷል። ከዚያ ይልቅም ዘመን አመጣሽ በሆኑ 
መዋቢያዎች ነው ሙሽሪት ደምቃ የምትታየው። ያም 
ቢሆን በነጠላ ተሸፍና ነው  በቤተዘመድና በወዳጅ 
ጎረቤቱ ፊት የምትቀርበው። 

በዚህ ባህላዊ ክዋኔ ዘመድ አዝማድ ስሙ እየተጠራ 
ከመሞጋገስ እና ከመመራረቅ ባለፈ ማህበረሰቡ እርስ 
በእርስ ያለውን መከባበር ይበልጥ አጉልቶ የሚያሳይ 
ነው። በተለይ ለሽማግሌዎችና ለእናቶች ምርቃት አዲሱ 
ትውልድ ዋጋ እንዲሰጥ በማድረግ ረገድ ትልቅ አስተዋጽኦ 
እያበረከተ መሆኑንም ነው አቶ ዱቤ ያጫወቱን። ከጥንት 
ሲወርድ ሲዋረድ የመጣውን ይህንን ባህላዊ ክዋኔ 
ትውልዱ ለማስጠበቅ የሚያደርገው ጥረት በእጅጉ 
ሊበረታታ የሚገባ መሆኑን የገለፁት አቶ ዱቤ አሁን ላይ 
ከብሔረሰቡ ተወላጆች ባሻገር የሌላ ብሔረሰቦች ዘንድም 
እየታወቀ በመምጣቱ በናፍቆት የሚጠበቅ ቀን መሆኑን 
አብራርተዋል። 

 ከፌዴራል እስከ ዞን ድረስ የባህልና ቱሪዝም 
ባለሙያዎች ይህ እሴት ለአገርም የቱሪዝም ምንጭ 
እንዲሆን ሊሠሩ እንደሚገባ ያሳስባሉ።  ከዚህም ባሻገር  
ማህበረሰቡ  በባህላዊ ሥርዓቱ ይከናወን የነበረውን  
ጎጂ ድርጊት በማስቆም ባህላዊ ክዋኔው ይዘቱን ጠብቆ 
ከትውልድ ትውልድ እንዲሻገር በማድረግ በኩል ያደረገው 
አስተዋፅኦ በዘርፉ ምሁራን ጥልቅ ጥናት  ሊደረግበትና 
ለሌሎች ማህበረሰቦችም ተሞክሮውን ማካፈል ጠቃሚ 
መሆኑን ነው  የባህል ተጫዋቹ ያስገነዘቡት። 

ወጣቶች  
ማህበራዊ 

ሃሳብ ተግባር ሲወልድ
ወጣት ጌታቸው ድንቅነህ በተማረበት አፕላይድ 

ኬሚስትሪ ትምህርት ዘርፍ በተለያዩ ፋብሪካዎች ውስጥ 
አገልግሏል። በዚህም ሰፊ ልምድ ማካበት ችሏል።  
በፋብሪካ ውስጥ ያሉ ምርቶችን ምስጢርም ጠንቅቆ 
አውቋል። በተማረበት የትምህርት መስከ አንድ ቀን አዲስ 
የንግድ ፈጠራ ሃሳብ ይዞ እንደሚመጣም የዘወትር ሃሳቡ 
ነበር። ታዲያ ምን ያደረጋል ወጣት ጌታቸው የንግድ 
ሃሳቡን እንዴት እውን ማድረግ ይችላል?  

እርሱ የተፈጠረው እንዲህ ዓይነቱን ሃሳብ እምብዛም 
በማይበረታታበትና ድጋፍ በማይደረግበት አገር ላይ ነው። 
በሰለጠነው ዓለም የቢዝነስና ንግድ ሃሳብ ከማንኛውም 
ሸቀጥ በላይ ውድ ነው። ምን ያህል ገንዝብ ሊያስገኝ 
እንደሚችል በመገንዘብም ለቢዝነስ ወይም ንግድ ሃሳቡ 
ከፍተኛ ግምት ይሰጣል። እንዲያውም የቢዝነስና ንግድ 
ሃሳቦችን በመሸጥ የሚተዳደሩና ሕይወታቸውን የለወጡ 
ጥቂት አይደሉም። 

አዎ! በሰለጠነው ዓለም አዳዲስ የቢዝነስና ንግድ 
ሃሳቦች ዕለት በዕለት ይመነጫሉ፤ ልክ እንደሸቀጥ ለገበያ 
ይቀርባሉ። ግለሰብንና አገርንም ይለውጣሉ። አዳዲስ 
የቢዝነስ ሃሳቦችን ጠቀሜታ አስቀድመው የተረዱ 
አገራትም ሰዎች አዳዲስ የንግድና የቢዝነስ ሃሳቦችን 
እንዲያመነጩና ሃሳባቸው ተወዳድሮ ገበያ እንዲያገኝ 
የሚያስችል አሠራር እስከመዘርጋት ደርሰዋል። ይህንኑ 
አሠራር የሚከውኑ ተቋማትም በሕግ ተቋቁመው 
የንግድ ሃሳብ ውድድር በማካሄድ  የምጡቅ ንግድ ሃሳብ 
አመንጪ ባለቤቶችን አወዳድረው ይሸልማሉ። ከሽልማት 
በዘለለም ሃሳባቸው መሬት ወርዶ ወደተግባር እንዲቀየር 
አስፈላጊውን ድጋፍ ያደርጋሉ። ወይም ደግሞ ሌሎች 
እንዲደግፏቸው ሁኔታዎችን ያመቻቻሉ። 

በኢትዮጵያም በአንድ ወቅት የንግድ ፈጠራ ሃሳብ 
ውድድር በኢትዮጵያ ቴሌቪዥን ተጀምሮ የነበረ ቢሆንም 
በአሁኑ ጊዜ ግን ውድድሩ ቆሟል። ጅምሩ ጥሩ ቢሆንም 
ሊዘልቅ ግን አልቻለም። ከሁለት ዓመት በፊት ግን 
በቀድሞው የፌዴራል ሥራ ዕድል ፈጠራ ኮሚሽን በአሁኑ 
የሥራና ክህሎት ሚኒስቴር አዘጋጅነትና በማስተር ካርድ 
ፋውንዴሽን ድጋፍ ‹‹ብሩህ›› የተሰኘ የንግድ ፈጠራ ሃሳብ 
ውድድር በተለያዩ ዘርፎች ተካሂዷል። 

የውድድሩ ዋነኛ ዓላማም በአገሪቱ የተለያዩ ዘርፎች 
ቁልፍ ችግሮችን ለመፍታትና የሥራ ዕድሎችን ለመፍጠር 
የሚችሉ አዳዲስ ሀሳቦች ያሏቸው ወጣቶችን ለማበረታታት 
መሆኑ ታውቋል።  የሦስት ዓመት መርሃግብር መሆኑም 
ተነግሯል። ይኸው መርሃ ግብርም ነው ወጣት ጌታቸው 
ድንቅነህን የንግድ ፈጠራ ሃሳቡን ከጓደኞቹ ጋር በመሆን 
አቅርቦ እውን እንዲሆን ያስቻለው።  

በመጀመሪያ ወጣት ጌታቸውና ጓደኞቹ በሚኖሩበት 
አካባቢ ያለውን ነገር በጥሞና ማየት ጀመሩ። በተለይ 
በዱራሜ ከተማና አካባቢው ለመስኖ እርሻ የሚመች ሰፊ 
መሬት እንዳለና ከዓመት እስከ ዓመት የሚፈስሱ ወንዞች 
መኖራቸውን አረጋገጡ። አካባቢው በስፋት ቲማቲም 
አብቃይ መሆኑንም ተረዱ። 

በአካባቢው ቲማቲም በስፋት ቢበቅልም ወዲያውኑ 
ጥቅም ላይ ካልዋለ አልያም ለሚፈልገው አካል በቶሎ 
ካልደረሰ የመበላሸት ዕድሉ ከፍተኛ መሆኑን ያውቃሉ። 
በዚህም ቲማቲም ተቀነባብሮ ሳይበላሽ ረጅም ጊዜ 
እንዲቆይ የሚያስችል አሠራር ባለመኖሩም አገሪቱ 
ከውጭ አገራት በከፍተኛ የውጭ ምንዛሬ የተቀነባበሩ 
የቲማቲም ምርትችን ወደ አገር ውስጥ እንደምታስገባም 
ተገነዘቡ። ከዚህ ችግር በመነሳትም ወጣት ጌታቸው 
የሲቪል ኢንጂነሪንግ ባለሞያ ከሆነው አቤል አድማሱና 
የማርኬቲንግ ባለሞያ ከሆነችው እየሩሳሌም ኃይሉ ጋር 
በመሆን ቲማቲምን በአገር ውስጥ በማቀነባበር ለአገር 
ውስጥ ገበያ የማቅረብ ሀሳብ መጣላቸው። 

ሃሳቡ ድንቅ ቢሆንም ቲማትምን ሳይበላሽ ለረጅም 
ጊዜ የሚያቆዩ ‹‹ሚቲየል ፓራብን›› እና ‹‹ሶዲየም 
ቤንዞይት›› የተባሉ ኬሚካሎችን ከውጭ አገር ማስገባት 
ግድ ሆነባቸው። የንግድ ሃሳቡን ለመጀመር ለእነርሱም ሆነ 
ለአገሪቱ ከባድ ፈተና መሆኑን ተረዱ። በይበልጥ ደግሞ 
ኬሚካሎቹ ለካንሰር፣ ስኳርና የደም ግፊት በሽታዎች 
የሚያጋልጡ በመሆናቸው ኬሚካሎቹን በተፈጥሯዊ 
መንገድ ማግኘት እንዳለባቸው ከድምዳሜ ላይ ደረሱ።  

በመቀጠል የሁለቱንም ኬሚካሎች ባህሪና ስሪት 
ካጠኑ በኋላ ኬሚካሎቹን በተቀራራቢነት የሚተኩት 
አራት የተፈጥሮ ቅመሞች ማለትም የቀረፋ፣ነጭ 
ሽንኩርት፣ ቁሩንፉድና ዝንጅብል ስብጥሮችን በማቀያየር 
ተደጋጋሚ ሙከራ አደረጉ። ከ11ኛ ጊዜ ሙከራቸው 
በኋላም የቲማቲም ማቆያ መድኃኒቱን መስራት   ቻሉ።  

አስናቀ  ፀጋዬ

በሂደትም  የንግድ ፈጠራ ሃሳቡ በኢትዮጵያ መንግሥት 
በኩል የንብረት ባለቤትነት መብት እንዲኖረው ተደረገ። 

በኢትዮጵያ ጥራትና ደረጃዎች ባለስልጣን መፈተሽ 
ስለነበረበትም በአርተፊል ሲሙሌሽን ፍተሻ ተደርጎለት 
የባክቴሪያ መፈጠርን ሙሉ በሙሉ እንዳቆመ ተረጋገጠ። 
በይበልጥ ደግሞ በዚህ ዓይነቱ የማቆያ መንገድ 
የተቀነባበረው የቲማቲም ምርት ከስኳርና ኬሚካል የፀዳ 
በመሆኑ ከስኳርና ከካንሰር ጋር በተያያዘ የሚከሰተውን 
ሞት የሚቀንስ መሆኑም ታወቀ። ምርቱ ምንም ሳይበላሽ 
እየተከፈተና እየተዘጋ ለስድስት ወራት እንደሚቆይም 
በሚመለከተው አካል ተረጋገጠ።   

በዚህ መሀል በቀድሞው የፌዴራል ሥራ ዕድል ፈጠራ 
ኮሚሽን በአሁኑ የሥራና ክህሎት ሚኒስቴር አዘጋጅነትና 
በማስተር ካርድ ፋውንዴሽን ድጋፍ ‹‹ብሩህ›› የተሰኘ 
የንግድ ፈጠራ ሃሳብ ውድድር በተለያዩ ዘርፎች ተካሄደ። 
የውድድሩ ዋነኛ ዓላማም በአገሪቱ የተለያዩ ዘርፎች 
ቁልፍ ችግሮችን ለመፍታትና የሥራ ዕድሎችን ለመፍጠር 
የሚችሉ አዳዲስ ሃሳቦች ያሏቸው ወጣቶችን ማበረታታት 
ነበር።  በዚህ ውድድር ከቀረቡ 356 ተወዳዳሪዎች 
ውስጥ ሰባዎቹ ለመጨረሻው የማጣሪያ ዙር አልፈው 
ከሰባዎቹ ሃያዎቹ በማሸነፋቸው እያንዳንዳቸው 200 
ሺህ ብር ተሸልመዋል። ከውድድሩ አሸናፊዎች ውስጥም  
ከወላይታ ሶዶ አንድ፣ ከአዲስ አበባ 11፣ ከዱራሜ አንድ 
እንዲሁም ከደብረ ማርቆስ ሁለት ይገኙበታል።

 ከእነዚሁ አሸናፊዎች መካከል ደግሞ አምስቱ ሙሉ 
በሙሉ በሴቶች የሚመሩ የንግድ ፈጠራ ሃሳብ ውድድሮች 
ሲሆኑ፤ 14ቱ ሴቶች በከፊል የሚገኙበት ነበሩ።  በውድድሩ 
ቀርበው ሽልማት ካገኙት መካከል ታዲያ የእነጌታቸው 
ድንቅነህ የከንባታ ጠምባሮ ዞን ዱራሜ ከተማ የራንታ 
ቲማቲም ማቀነባበሪያ የንግድ ፈጠራ ሃሳብ አንዱ ነበር። 

 የንግድ ፈጠራ ሃሳቡ ወደ አገር ውስጥ የሚገባውን 
የተቀነባበረ የቲማቲም ምርት የሚያስቀር፣ ለበርካታ ዜጎች 
የሥራ ዕድል የሚፈጥርና የሚታይ በመሆኑ ከቀረቡት 
የንግድ ፈጠራ ሃሳቦች ውስጥ አሸናፊ ለመሆን በቅቷል። 
ተስፋ ከተጣለባቸው የንግድ ሥራ ፈጠራ ሃሳቦች ውስጥም 
አንዱ ለመሆን ችሏል። በአሁኑ ጊዜም የንግድ ፈጠራ 
ሃሳቡ ከሃሳብነት በዘለለ ወደ ተግባር ተቀይሮ ጥቅም 
ላይ መዋል የሚችል መሆኑ በኢፌዴሪ ሥራና ክህሎት 
ሚኒስቴር ተረጋግጧል። 

በከፍተኛ የውጭ ምንዛሬ ከውጭ አገር የሚገባውን 
የተቀነባበረ የቲማቲም ምርትም በሁለት ከመቶ 
እንደሚተካም የንግድ ፈጠራው ሃሳብ አመንጪዎቹ 
አረጋግጠዋል። ምርቱ ምንም ዓይነት ሰው ሰራሽ ቀለምና 
ኬሚካል ያልያዘና በአንቲ ኦክሲደንትና ማግኒዢየም 
የበለፀገ በመሆኑም ከልብ ጋር በተያያዙ የሚከሰቱ 
በሽታዎችን እንደሚቀንስም ተነግሮለታል። ምርቱ ወደ 
ገበያ ሲቀርብም መንግሥት፣ ሆቴሎች፣ ልዩ ልዩ ተቋማትና 
በተለይ ደግሞ አርሶ አደሮች ተጠቃሚ እንደሚሆኑ 
ይጠበቃል። 

በአሁኑ ወቅት ተፈጥሯዊ የቲማቲም ማቆያ 
መድኃኒቱ የሙከራ ደረጃውን አልፎ ወደትግበራ 
በመግባት ሂደት ላይ ይገኛል። ከፌዴራል ሥራና ክህሎት 
ሚኒስቴር ጋር በመነጋገር ምርቱ ከጀመረ በኋላ የጥሬ 
ዕቃ እጥረት መፈጠር ስለሌለበት እዚያው ዱራሜና 
በአካባቢው መስኖ ያለባቸው በርካታ ክፍት መሬቶች ላይ 
በውሃ መሳቢያ ሞተር በመታገዝና በትራክተር በማረስ 
ቲማቲምን ዓመቱን ሙሉ የማምረት ሥራዎች እየተሠሩ 

ይገኛሉ። 
ጌታቸውና ጓደኞቹ ቲማቲሙን በማቀነባበርና የማቆያ 

መድኃኒቱን በመጠቀም ለገበያ የሚቀርብበትን ሁኔታ 
ለማመቻቸት የተለያዩ ሥራዎች ሲሠሩ የቆዩ ሲሆን የዞኑ 
አስተዳደር ቃል በገባላቸው መሠረት 21 ሄክታር መሬት 
ሰጥቷቸዋል። በዚሁ መሬት ላይም ለሥራው አመቺ የሆነ 
የቦታ መረጣ፣ የኢንጂነሪንግ ዲዛይን፣ የውሃ ሪዘርቫይንና 
ሌሎች መሰል ቴክኒካል ሥራዎችን እያከናወኑ ይገኛሉ። 

የቲማቲም ማቀነባበሪያው የተለያዩ ማሽኖችንና 
የፋይናንስ ካፒታል የሚጠይቅ ከመሆኑ አኳያ ወደ 
ትግበራ ለመግባት እነ ጌታቸው ያገኙት የ200 ሺህ ብር 
ሽልማት እንዳለ ሆኖ ማሽን ከሚሠሩ ሰዎች ጋር በመነጋገር 
እስከ 250 ሺህ ብር በሚሆን ዋጋ በማይዝግ ብረት በ250 
የኤሌክትሪክ ቮልት የሚሠራ ማሽን ለማሠራት ስምምነት 
አድርገው ነበር። ይሁንና የማምረቻ ቦታ ዘግይተው 
በማግኘታቸው የማሽን ግዢ አጠቃላይ ዋጋው ወደ 60 
ሚሊዮን ብር ከፍ ብሏል። 

ከዚህ አንፃር ከአጠቃላዩ የማሽን ግዢ 25 ከመቶው 
በእነርሱ የሚሸፈን ሲሆን፤  በዚህ መነሻነትም በአሁኑ 
ጊዜ ፕሮጀክት ፋይናሲንግ በተባለ አሠራር ከኢትዮጵያ 
ልማት ባንክ ብድር ወስደው ማሽኑን ለመግዛት በሂደት 
ላይ ይገኛሉ። የሥራና ክህሎት ሚኒስቴርም አስፈላጊውን 
ድጋፍ እያደረገላቸው ይገኛል።  

ራንታ የቲማቲም ማቀነባበሪያ በ2022 በአንድ ዓመት 
ውስጥ 8 ሚሊዮን 500 ሺህ ሁለት መቶ ብር ገቢ እና 5 
ሚሊዮን 769 ሺህ 300 ብር ትርፍ እንደሚያስገኝ እቅድ 
ይዞ ነበር። ይሁን እንጂ እስካሁን ድረስ 50 ከመቶ ያህል 
ሥራው በመከናወኑ፣ የማሽነሪ ግዢውም ወደመጠናቀቁ 
እየተቃረበ በመሆኑና ለማሽነሪው የሚያስፈልገው 
ግብአትን ማምረት የሚያስችል ቦታ በመገኘቱ 
የማቀነባበሪያው የማምረት አቅም ጨምሯል። 

በዚሁ መሠረት ማቀነባበሪያው በዓመት 62 ነጥብ 64 
ቶን የቲማቲም ድልህ፣45 ነጥብ 82 ቶን የቲማቲም ከች 
አፕ፣ 29 ነጥብ 94 ቶን የወጥ ማጣፈጫ ቅመም /puree/ 
፣100 ቶን ጥሬ ቲማቲም እንዲሁም ለኮስሞቲክስ ግብአት 
የሚሆን 8 ነጥብ 2 ቶን የቲማቲም ልጣጭና የሌሎች 
ተረፈ ምርቶችን የማምረት አቅም አለው። በተጨማሪም 
በአንድ ዓመት ውስጥ 5 ቶን የተቀነባበረ ነጭ ሽንኩርትና 
ዝንጅብል የማምረት አቅም ይዟል።      

በቀጣዮቹ አምስት ዓመታት ውስጥ በግብርናው 
ዘርፍና በገበያው ውስጥ ለሚገኙ እንዲሁም በየደረጃው 
እስከ ጫኝና አውራጅ ድረስ ላሉ 600 ለሚሆኑ ሰዎችም 
የሥራ ዕድል ለመፍጠር አቅዶ እየተንቀሳቀሰ ይገኛል።   

ጌታቸውና ጓደኞቹ ያለቀለት የቲማቲም ምርት 
መርካቶ ድረስ ይዘው የመግባት ውጥን አላቸውና ይህንን 
ለመከወን የሚያስችላቸውን እንቅስቃሴ እያደረጉ ነው።  
በቀጣይም የቲማቲም ማቀነባበሪያ ሥራው እንዳለ ሆኖ 
ከቲማቲም ምርት ወደሚሠሩ የኮስሞቲክስ ምርቶች 
የመሸጋገር እቅዶችም አሏቸው። ይህም በተለይ በውድ 
ዋጋ ከውጭ አገር የሚገቡ የፊት ንፅህና መጠበቂያ ሳሙና 
ምርቶችን ያስቀራል ተብሎ ይታሰባል። 

በሃሳብ የተጀመረው የጌታቸውና ጓደኞቹ የንግድ 
ፈጠራ ሀሳብ እውን ሆኖ ለብዙዎች እንዲተርፉና 
የአገርም ኩራት እንዲሆን ታዲያ የማያቋርጥና ሁሉን 
አቀፍ ድጋፍ ከመንግሥትና ከባለሀብቶች ይፈልጋሉ። 
የዞኑ አስተዳደርም ተመሳሳይ ድጋፍ እንደሚያደርግ 
እምነታችን ነው። ሰላም!!

የራንታ ቲማቲም ማቀነባበሪያ መስራቾች፤

የንግድ ፈጠራ ሃሳቡ ወደ 
አገር ውስጥ የሚገባውን 

የተቀነባበረ የቲማቲም ምርት 
የሚያስቀር፣ ለበርካታ ዜጎች 

የሥራ ዕድል የሚፈጥርና 
የሚታይ በመሆኑ ከቀረቡት 

የንግድ ፈጠራ ሃሳቦች ውስጥ 
አሸናፊ ለመሆን በቅቷል

የምድር በረከት

ለምለም መንግሥቱ

የኦፓል ማእድን  ምርት ግብይት ተግዳሮቶች
በህብረ ቀለሙና በአንፀባራቂነቱ፣ በውበቱና 

በተወዳዳሪነቱ የኦፓል ማዕድን በገበያ ላይ ተፈላጊና 
በዋጋም ውድ መሆኑ ስሙም እንዲገዝፍ አርጎታል። 
የዚህ ሀብት ባለቤቷ ኢትዮጵያ በዓለም በቡና ስሟ 
እንደሚጠራው ሁሉ በኦፓል ማዕድንም መታወቅ 
ችላለች። 

የኢትዮጵያን ኦፓል የዓለም ገበያው አሳምሮ 
እንደሚያውቀውና ለማስተዋወቅም መድከም 
እንደማያስፈልግ የከበሩ ማዕድናትን ለውጭ ገበያ 
በማቅረብ ለ16 አመታት የሰሩት አቶ አብዲአዚዝ 
መሐመድ የሱፍም ይናገራሉ። በዓለም ገበያ የውጭ 
ምንዛሪ በማስገኘትም ከሌሎች የማዕድን አይነቶች 
ከፍተኛውን ድርሻ እንደሚይዝም ነው የሚገልጹት።  

የኦፓል ማዕድን ሲወሳ የደቡብ ወሎ ደላንታ ወረዳ 
አካባቢም አብሮ ይነሳል። ኦፓልና ደላንታ የአንድ ሳንቲም 
ሁለት ገጽታ ናቸው ማለት ይቻላል። ኦፓል ከአማራ ክልል 
የማዕድን ልማት አካባቢዎች በስፋት የሚገኘው ደቡብ 
ወሎ በደላንታ ወረዳ ውስጥ በመሆኑ ነው አካባቢውና 
ማዕድኑ አብረው እኩል የሚጠቀሱት። በአካባቢው 
ያለው የኦፓል ማእድን ሀብት ክምችት እንደ ክልል ብቻ 
ሳይሆን፣እንደ ሀገርም ትልቅ ፋይዳ አለው። 

አቶ አብዲአዚዝም እዚህ አካባቢ የሚመረተውን 
ኦፓል ነው ለዓለም ገበያ የሚያቀርቡት። ሰሞኑንም 
በአሜሪካ በተካሄደው የማዕድን ኤግዚቢሽን ላይ 
ተሳትፈዋል። ስለማዕድን ልማቱም ሆነ እርሳቸው ለውጭ 
ገበያ በማቅረብና ሰሞኑን በአሜሪካ በተካሄደው የማዕድን 
ኤግዚቢሽን ስለነበራቸው ተሳትፎና ኢትዮጵያም 
ስለነበራት ቦታ ጠይቀናቸዋል። 

መንግሥት በማዕድን ዘርፍ ሶስት የአሰራር ሥርአቶችን 
ዘርግቷል። አንዱ በማህበር ተደራጅተው የሚያለሙ 
አምራች ማህበራት፣ሁለተኛው ደግሞ አዘዋዋሪዎች 
ሶስተኛው ለውጭ ገበያ አቅራቢዎች(ኤክስፖርተሮች) 
ናቸው። በዚህ መሠረት ላኪው ከአምራች ማህበራትና 
ከአዘዋዋሪዎች በመቀበል ለዓለም ገበያ ያቀርባል።

የኦፓል ማዕድንን በዓለም ገበያ ተፈላጊ የሚያደርገው 
ቀለሙ፣መጠኑና ጥራቱ እንደሆነ ጠቅሰው፣  ኦፓል 
እነዚህን መሥፈርቶች በሚያሟላ መልኩ በጥንቃቄ 
መልማት ወይንም መመረት እንዳለበት አቶ አብዲአዚዝ 
ያስገነዝብሉ። የኦፓል ማእድኑ ሁሉ ገበያ አለው ብሎ 
ማሰብ ስህተት መሆኑንም የሚገልጹት።

በዘፈቀደ የሚከናወን ልማት ኢኮኖሚያዊ ውጤቱን 
ዘላቂ እንደማያደርገው የሚናገሩት አቶ አብዲአዚዝ፣  
ልማቱ ገበያ ተኮር ካልሆነ ከጥቅሙ ጉዳቱ እንደሚያመዝን 
ያመለክታሉ።  ማዕድን የሚያስገኘውን ኢኮኖሚያዊ 
ጥቅም ጠንቅቆ መረዳት እንደሚያስፈልግም ይናገራሉ።  
እሳቸው በኢትዮጵያ የኦፓል ማእድን ልማቱ በዚህ 
ግንዛቤ ልክ እየተሰራ ነው የሚል እምነት የላቸውም። 
በአብዛኛው በጊዜያዊ ገቢ ላይ የተመሰረተ ልማትና 
ግብይት እንደሚስተዋልም ነው የሚጠቁሙት።

እሳቸው እንደሚሉት አልሚውና ለውጭ ገበያ 
አቅራቢው (ኤክስፖርተሩ) ለአንድ ዓላማ መስራት 
ይኖርባቸዋል። አንዱ ያለ ሌላኛው መኖር የሚችል 
ባለመሆኑ የተናበበ ሥራ መሥራት ይጠበቅባቸዋል። ለምን 
ይህን ማድረግ አልተቻለም ብለን መልሰን ላቀረብንላቸው 
ጥያቄ በምላሻቸው፤ ሁሉም በየራሱ የሚንቀሳቀስ በመሆኑ 
የተፈጠረ ችግር እንዳለ ነው ያመለከቱት። በተደጋጋሚ 
ግንዛቤ መፍጠር ላይ ካልተሰራ በአንድ ወቅት ብቻ 
በሚሰራ ሥራ ችግሩን ማስወገድ አይቻልም ሲሉም 
ያስገነዝባሉ። 

እሳቸው እንደሚሉት፤ አሁንም አልረፈደም። 
ማዕድን አላቂ ሀብት መሆኑን ተረድቶ ያለውን በአግባቡ 
አልምቶ የተሻለ የኢኮኖሚ ተጠቃሚ ለመሆን መሥራት 
ይጠበቃል። በተለይም የኢትዮጵያ ሀብት ለኢትዮጵያ 
እንዲውል በማድረግ ረገድ ትኩረት ሊሰጠው ይገባል። 

አሁን ባለው የማዕድን ግብይት የውጭ ዜግነት ያላቸው 
በፈለጉት ዋጋ ገዝተው ለገበያ ማቅረብ የሚችሉበት ሁኔታ 
በመኖሩ እየተጠቀሙ ያሉትም እነሱው ናቸው ሲሉ 
ያመለክታሉ። የውጪ ዜጎችና የገንዘብ አቅም ያለው ብቻ 
በግብይቱ እየተሳተፉ መሆናቸውን ጠቅሰው፣  ይህም 
አግባብ ነው ብለው እንደማያምኑ ያመለክታሉ። የተናበበ 
ሥራ በመሥራት ለችግሩ መፍትሄ ማበጀት እንደሚቻልም 
ነው የተናገሩት። 

ሀብትን በሚገባ ማወቅና በጥራት ላይ የሚደረግ 

ያልተቋረጠ ቁጥጥር ማድረግ ለሀገርም ለህዝብም 
ይጠቅማል የሚል እምነት ያላቸው አቶ አብዲአዚዝ፣ 
የከበሩ የድንጋይ ጌጣጌጥ ማዕድናት ከተሰራባቸው 
ትርፋማ እንደሚያደርጉና በምጣኔ ሀብት እድገት ላይም 
ሚናቸው ከፍ ያለ እንደሚሆን ተናግረዋል።

እርሳቸውም ስለተሳተፉበትና በቅርቡ በአሜሪካ 
ስለተካሄደው የማዕድን ኤግዚቢሽንም አቶ አብዲአዚዝ 
እንደገለጹት፤ ኢግዚቢሽኑ በየአመቱ የሚካሄድ 
ነው፤ ከተለያዩ ዓለማት የሚመጡ ማእድን ላኪዎች 
ምርታቸውን ይዘው ይሳተፉበታል። ዓላማውም የገበያ 
እድል ለመፍጠርና አንዱ ከሌላው ተሞክሮ የሚያገኝበት 
ነው። 

“በጦርነት፣ በኮቪድ ወረርሽኝ እና በተለያዩ 
ምክንያቶች ዓለም ላይ ያጋጠመው ቀውስ ባሳደረው 
ተጽእኖ ኤግዚቢሽኑ እንደቀደመው የሚፈለገውን ያህል 
የገበያ ዕድል አልፈጠረም” የሚሉት አቶ አብዲአዚዝ፣ 
ቀዝቀዝ ያለ እንደነበር ይናገራሉ። 

በኤግዚቢሽኑ ላይ በኢትዮጵያ በኩል 90 በመቶ 
የቀረበው ኦፓል ማዕድን ነው። ቀሪው 20 በመቶ 
ሳፋየርና ሩፒ ነው። የኢትዮጵያ ኦፓል በመታወቅ ደረጃ 
ዓለም አቀፋዊ እውቅና በማግኘቱ በኤግዚቢሽኑ ላይ 
ይጠበቅ የነበረው ገበያ ማግኘት ብቻ ነበር። ነገር ግን 
በዓለም ወቅታዊ ሁኔታና ማዕድኑም በስፋት በመቅረቡ 
የሚጠበቀውን ያህል ሽያጭ ማከናወን አልተቻለም። 
በዋጋም ቢሆን ወርዷል ሲሉ ያብራራሉ።

የኦፓል ማዕድን ክምችት በሚገኝበት ደቡብ ወሎ 
ዞን ደላንታ ወረዳ በሰሜኑ የኢትዮጵያ ክፍል በተካሄደው 
ጦርነት ምክንያት የኦፓል ልማትና ግብይት ተስተጓጉሎ 
እንደነበር ይታወሳል። በዚህም ሳቢያ ኑሮው በልማቱ 
ላይ የተመሰረተው የአካባቢው ማህበረሰብ በተለይም 
በማህበር ተደራጅተው የሚሰሩ ወጣቶች ተጎድተዋል።

ጦርነቱ ከቆመ ወራት ተቆጥረዋል። ጦርነቱ ከቆመ 
በኋላ በደላንታ የኦፓል ልማት በምን ሁኔታ ላይ እንደሆነ 
በደላንታ ወረዳ ማዕድን ሀብት ጽህፈት ቤት ማዕድን 
ሥራዎች ፍቃድ መስጠትና ማስተዳደር ኃላፊ አቶ በሪሁን 
አበረን ጠይቀናቸው በሰጡት ምላሽ  እንደገለጹት፤ 
በጦርነቱ የባከነውን ጊዜ ለማካካስ አልሚዎች ኃይላቸውን 
አጠናክረው ለተሻለ ልማት ወደ ሥራ ገብተዋል። በአሁኑ 
ጊዜም በማህበር የተደራጁ ወደ አምስት ሺህ (5000) 
አባላትን የያዙ 27 አምራች የህብረት ሥራ ማህበራት 
በልማቱ ውጤታማ መሆን ችለዋል።

እንደ አቶ በሪሁን ገለጻ፤ ማህበራቱ በያዝነው 2015 
በጀት አመት እስከ ታህሳስ 30 ቀን 13ሺህ 42 ነጥብ 5 
ኪሎ ግራም ኦፓል አምርተዋል። የኦፓል ምርቱም 
በአዘዋዋሪዎችና በሌሎችም ተቀባዮች አማካኝነት ወደ 
ማዕከላዊ ገበያ ቀርቧል። 

በዚህ በተፈጠረው መነቃቃት በአመቱ ከ25 እስከ 
26ሺ ኪሎግራም ኦፓል ይመረታል የሚል እምነት 
ተጥሏል። የማዕድን ሀብት ልማት ለመንግሥት አንዱ 
የገቢ መሰብሰቢያ ምንጭ በመሆኑ ከዘርፉ ከሚሰበሰብ 
ክፍያ(ሮያሊቲ) በሶስት ወራት እንቅስቃሴ 706ሺህ 500 
ብር ገቢ ማስገባት ተችሏል። በሌላ በኩል ዘርፉ የሥራ 
እድል መፍጠሪያም በመሆኑ ለ663  ዜጎች የሥራ እድል 
ተፈጥሯል።

ለአልሚዎቹ በልማቱ ይበልጥ እንዲሰማሩ 
በግብይቱም ተጠቃሚ እንዲሆኑ ምቹ ሁኔታዎች 
መፈጠራቸውም ተጠቁሟል። በቀድሞው አሰራር 
የተወሰኑ አልሚዎች ብቻ ያመረቱትን ማዕድን 
ወደ ማእከላዊ ገበያ ይልኩ እንደነበሩ አቶ በሪሁን 
አስታውሰዋል። በአሁኑ ጊዜ ሁሉም አልሚዎች ወደ 
ማእከላዊ ገበያ እንዲያቀርቡ፣ የላኪ ፈቃድ በመስጠት 
ውስን የነበሩ ላኪዎችን ቁጥር በመጨመር በመንግሥት 
በኩል ምቹ ሁኔታ ተፈጥሯል ይላሉ። 

አቶ በሪሁን ተግዳሮቶችንም አንስተዋል።  ልማቱ 
በሚከናወንበት ሥፍራ ተገኝቶ ሙያዊ ድጋፍ ለማድረግና 
ለመከታተል የተሽከርካሪ እጥረት እና ለሥራ አስፈላጊ 
የሆኑ ነገሮች አለመሟላት እንቅፋት ሆነዋል። ቀደም ሲል 
የሰው ኃይል እጥረትን ለማሟላት የተሰራው ሥራ ጥሩ 
ቢሆንም እንደሀገር ከፍተኛ የኦፓል ልማት የሚከናወንበት 
በመሆኑ በተሻለ ትኩረት በተለያየ መንገድ ሊታገዝ 
እንደሚገባ ነው አቶ በሪሁን ያመለከቱት። በተለይም 
ልማቱ እንደ አፈር መቆፈሪያ ያሉ እና ሌሎችም የሥራ 
መሣሪያዎች በቴክኖሎጂ እንዲታገዙ በማድረግ ረገድ 
ትኩረት ሊሰጠው እንደሚገባ ነው የገለጹት።

የማዕድን ልማቱ የመጨረሻው ግብ ለገበያ ቀርቦ ገቢ 
ማስገኘት መሆኑን ጠቅሰው፣ ገበያው ግን እንደሚዋዥቅ 
ጠቁመዋል። እንደ ርሳቸው ማብራሪያ፤ ኦፓል በኪሎ 
ግራም የመሸጫ ዋጋ የወጣለት ባለመሆኑ ግብይቱ በገዥና 
በሻጭ ነው የሚወሰነው። ይህ ደግሞ ዋጋው አንዴ ከፍ 
ሌላ ጊዜ ደግሞ ዝቅ እንዲል አድርጎታል። በሀገር ውስጥ 
በግብይቱ ፍቃድ የተሰጣቸው ቁጥር መጨመሩ ማዕድኑ 
በወረደ ዋጋ እንዲሸጥ አንድ ምክንያት ሳይሆን እንዳልቀረ 

ይጠቅሳሉ።
የዋጋ መውረድ ደግሞ አልሚው ከልፋቱ ጋር 

በማነፃፀር ቅሬታ የሚያነሳበት ጉዳይ ነው። ጥያቄው 
ከድካማቸው ጋር የሚመጣጠን ገቢ ከማግኘት ጋር 
ብቻ የተያያዘ እንዳልሆነም ከተጨማሪ ሀሳቦች መረዳት 
ይቻላል። አልሚው በሚያገኘው ገቢ ኑሮውን መለወጥ 
አንዱ ፍላጎቱ በመሆኑ ገቢ ለእርሱ ወሳኝ ነው። ውድ እና 
ተፈላጊ የሆነ ማዕድን በወረዳ ዋጋ መሸጥ የለበትም። የሀገር 
ኢኮኖሚ ጥቅምን ያሳጣል። የሚለው ሌላው ተቆርቋሪነት 
ነው። ልማቱ በኩባንያ ደረጃ ቢለማ በጥራትና ከፍተኛ 
መጠን ያለው ኦፓል እንደሚገኝ ቢታመንም ልማቱ ከዋና 
ዓላማዎቹ አንዱ የሥራ ዕድል እንዲፈጠርበት በመሆኑ 
ኩባንያዎችን ወይንም ኢንቨስትመንት በመሳብ ረገድ 
በትኩረት አልተኬደበትም። 

የኦፓል ልማትና ግብይትን በማጣመር በአካባቢው 
በሚከናወነው እንቅስቃሴ በተለይም ግብይት ላይ እሴት 
የተጨመረበት ምርት ለገበያ እየቀረበ መሆኑን ነው አቶ 
በሪሁን የነገሩን።በሶስት ወር ውስጥ ከተመረተው 13ሺህ 
42 ነጥብ አምስት ኪሎግራም ኦፓል ውስጥ ወደ 313 ነጥብ 
5 ኪሎግራም እሴት ተጨምሮበት ለገበያ መቅረቡን ነው 
አቶ በሪሁን የገለጹት።እሴት ጨምረው የሚያቀርቡ ከ105 
በላይ ኢንተርፕራይዞች መኖራቸውንም አመልክተዋል።

ለቁጥጥርና ክትትል እንዲያመች ግብይቱ በአንድ 
ማዕከል ውስጥ እንዲከናወን በአንድ ወቅት ተይዞ 
ስለነበረው የማዕከል ግንባታ ሥራ እቅድም አቶ በሪሁን 
ላነሳንላቸው ጥያቄ በምላሻቸው፤ ከ2011 በጀት አመት 
ጀምሮ የተያዘ እቅድ ነበር። ይሁን እንጂ ዓለም ላይ 
የተከሰተው ኮቪድ 19 ቫይረስ ወረርሽኝ፣ በሰሜኑ 
የኢትዮጵያ ክፍል የነበረው ጦርነት መባባስ  እቅዱ 
ስኬታማ እንዳይሆን እክል ፈጥሯል። ማዕከላቱ ለግብይት 
ብቻ ሳይሆን ማሰልጠኛ ጭምርም ሆነው አገልግሎት 
እንዲሰጡም ታሳቢ ያደረገ እቅድ ነው። በእቅዱ መሠረት 
ተገንብተው የነበሩ ማዕከላትም በጦርነቱ ለወታደሮች 
ካምፕ ሆነው እንዲያገለግሉ መደረጉንም አስታውሰዋል። 
ከጉዳት የተረፉ ማዕከላት ቢኖሩም የተሟላ አገልግሎት 
በሚሰጡበት ሁኔታ ምቹ እንዲሆኑ ማድረግ 
እንደሚያስፈልግ ተናግረዋል። ዘርፉን የሚመራው የክልሉ 
አመራር በቅርቡ እንደተመለከተውና ለታለመለት ዓላማ 
እንዲውል ሥራ ይሰራል የሚል እምነት እንዳላቸውም 
ገልጸዋል።

በደላንታ ወረዳ 2015 በጀት ዓመት የመጀመሪያ ስድስት ወራት ከ13 ሺ ኪሎ ግራም በላይ ኦፓል ተመርቷል

ዓለም አቀፍ

መዝናኛ

የብዕር ጠብታ 

ሩሲያ በዩክሬን የጦር ድል እንዳገኘች አስታወቀች

የሴትነቴ ኮቴዎች
በትረ ሙሴ (መልከ ኢትዮጵ)

የሴትነቴ ኮቴዎች አይረሱኝም…ብቻዬን የረገጠኩት 
የምድር ርቃን የለም። በሀሳቤ ውስጥ፣ በምኞቴ ውስጥ 
እናቴ አብራኝ አለች። ብቻዬን የረገጥኩት በመሰለኝ የነፍሴ 
ምድር ውስጥ እንኳን በማላውቀው መንገድ እናቴን ከዳናዬ 
ጎን አገኛታለው። ብቻዬን የኖርኩት በመሰለኝ የአፍላነት 
መንገዴ ላይ እንኳን እንዳላፍር ተጠንቅቃ ከጎን ስትሳብ 
እናቴን አገኛታለው። ብቻዬን የኖርኩት በመሰለኝ የሴትነቴ 
ድብቅ እኔነት ውስጥ እንኳን በየት እንደገባች ሳላውቀው 
እናቴን ጎኔ ቆማ አገኛታለው። ብቻዬን የሄድኩበት…
ብቻዬን የተራመድኩበት የብቻ ጎዳና የለኝም። አንዳንድ 
ጊዜ ለማንም የማይነገር የብቻ ሴትነት ያለ ይመስለኛል። 
አንዳንድ ጊዜ ሌሎች ጣልቃ የማይገቡበት የራስ ብቻ 
ሚስጢር አለ እላለው… በዛ ሁሉ ውስጠ እናቴ አለች። 
ለመጀመሪያ ጊዜ ከሰፈራችን ልጅ ፍቅር የያዘኝ ሰሞን እናቴ 
ነበር ሄዳ ያናገረችልኝ። ለመጀመሪያ ቀን የክፍላችን ተማሪ 
የሳመኝ ጊዜ ለእናቴ ነበር ቀድሜ የነገርኳት። በእኔ ውስጥ 
እሷን፣ በእሷ ውስጥ እኔን ስላ በአንድ ሴትነት ውስጥ ሁለት 
እርጋ ነው ያኖረችኝ። ይቺ ሴት ታማ ሆስፒታል ገባች።

እናቴን ድንገተኛ ክፍል ሲያስገቧት ድጋሚ የማላገኛት 
ነበር የመሰለኝ። ከእሷ የባሰ ታምሜ ተዝለፈለፍኩ…
መዝለፍለፌን ማንም አላየልኝም። ዶክተሩ  የሆነ ነገር ጽፎ 
በአስቸኳይ ይሄ መድሃኒት ይገዛላት ብሎ ሲናገር የማዘዣ 
ወረቀቱን ከእጁ ላይ የተቀበልኩት እኔ ነበርኩ። የእናቴ 
መኖር ከእኔ የተሻለ የሚጠቅመው ስለሌለ ነበር ወረቀቱን 
ተቻኩዬ የተቀበልኩት። የእናቴን ህይወት ለመታደግ ከኔ 
ፈጥኖ መድሀኒቱን ገዝቶ የሚመጣ ያለ ስላልመሰለኝ ነበር 
ተስገብግቤ የማዘዣ ወረቀቱን የነጠኩት።

መድሀኒቱን ፍለጋ ብዙ ቦታ ዞርኩኝ…ከገባሁባቸው 
አራት መድሃኒት መሸጫ ፋርማሲዎች በአንዱ ውስጥ 
የተባለውን መድሃኒት አገኘሁት። መች ሳቅሽ ላለኝ ዛሬ 
ስል ይሄን ቀን አስታውሰዋለው። እጅግ ተደስቼ ወደ 
እናቴ ሄድኩ። እኔና እናቴ የተሰፋንበትን የእናትና የልጅነት 
ቁርኝት እያነሳሁና እየጣልኩ ብዙ ተጓዝኩ። እናቴ 

የሌለችበት ህይወት የሌለኝ ሴት ነኝ። ጠዋት ከእንቅልፌ 
የምነቃው በእሷ ተቀስቅሼ ነው። ህይወቴን የምትኖርልኝ 
እሷ ናት። በራሴ ያደረኩት አንዳች ነገር የለኝም። በራሴ 
አስቤ የወሰንኩት፣ ያለ እርሷ ብቻዬን ሞክሬ የቻልኩት 
አንዳች ነገር የለኝም። ‹እማ ስልኬ የት ነው? ‹እማ ቀዩ 
ፓንቴስ? ‹እማ ጡት ማሲያዣዬ የት ነው? እነኚህ 
እናቴን የምጠይቃቸው የዘወትር ጥያቄዎቼ ናቸው። 
እንዲህ ስጠይቃት ነው የኖርኩት። ‹እማ ነገ ሁለት ሰአት 
እንድትቀሰቅሺኝ፣ እማ ነገ ፕሮግራም አለብኝ የትኛውን 
ልብሴን ልልበስ? እማ ጸጉሬን ቀለም ልቀባ አስቤአለው 
ምን ትይኛለሽ? እንዲህ ነን…እየጠየኳት እየመለሰች…
እያስቸገርኳት እየተቸገረች የምንኖር። 

ስልኬንም ሆነ ሌሎች ነገሮቼን አንድም ቀን ፈልጌ 
አግኝቻቸው አላውቅም። ማታ ስተኛ አልጋዬ ጎን 
ያደረኩትን ቦርሳና ጸጉር ማሲያዣን እንኳን እሷን ነው 
የምጠይቀው። ሰብሳቤዬ ናት…ዝርክርክ ብዬ የምጸዳው 
በእሷ ነው። ተመሰቃቅዬ የምስተካከለው በእሷ ነው። 
ዝርክርክ ማንነቴ…ምስቅልቅል ሴትነቴ ወግ ያየው በእሷ 
ነው። እኔ ምኗ እንደሆንኩ አላውቅም ሳስቸግራት እንጂ 
አንድም ቀን ስቸገርላት ራሴን አላገኘሁትም። የዚች ሴት 
በህይወት መኖር ዋጋው በምን ይለካል?

ሆስፒታል ደረስኩ…ሆስፒታል ስደርስ የማውቀው 
የአክስቴ ድምጽ የተሰማኝ መሰለኝ። እናቴ ወደተኛችበት 
ድንገተኛ ክፍል ስጣደፍ የለቅሶ ድምጽ ሰማሁ። እዛህ ጋ 
መኖር አቆምኩ። በምን ሀይል እንደተራመዱ አላውቅም 
እግሮቼ እየተሳቡ ከእናቴ ክፍል አደረሱኝ…የገዛሁት 
መድሀኒት ከላላ እጄ ላይ አምልጦኝ ወደቀ። 

በህይወቴ ተመኝቼ ያጣሁት ነገር በዚህ ቀን ለዛውም 
በእናቴ ሞት መጀመሩ መቼም የማልቋቋመው ሀዘን 
ሆኖ ታየኝ። ክፉ ነገሬ በእናቴ ህመም ጀምሮ በሞቷ 
መጠናቀቁ አለምን፣ እግዜርን እንድጠላቸው አደረገኝ። 
እንዴት እንደማስብ አላውቅም ግን አስባለው…ከእናቴ 
ሞት በኋላ የሚኖር ሴትነት፣ የሚያስብ አእምሮ የሚኖረኝ 
አይመስለኝም ነበር። በቆምኩበት አይኖቼን ወደ እናቴ 

ክፍል ወረወርኩ እናቴ በተኛችበት አልጋ ላይ በነጭ 
አቡጀዴ የተሸፈነ አንድ በድን ተመለከትኩ…ለመጀመሪያም 
ለመጨረሻም ጊዜ ያየሁት የእናቴ ሴትነት ያ ነው። 

ወደፊት መራመድ አልቻልኩም…ወደ ኋላ ሳፈገፍግ 
ይታየኛል። ወዴት እንደምሄድ አላውቅም። የሆስፒታሉን 
ግቢ ለቅቄ ከአስፓልቱ ስገናኝ ግን ትዝ ይለኛል። እናቴ 
የሌለችበት ብቻዬን የረገጥኩት የሴትነት ዳናዬ ጀመረ…

ሞት እናቴን ወስዶ የጀገነ መሰለኝ። ሞት እኔን ከእናቴ፣ 
እናቴንም ከእኔ አቆራርጦ አሁን ገና ጥሩ ሰራሁ ያለ 
መሰለኝ።  ግን እንዴት አምኜ ልቀበል? በእናቴ ከመጣብኝ 
በእግዜር ላይ እንኳን መፈንቅለ መንግስት የማደርግ ሴት 
ነኝ። በእናቴ ከመጡብኝ አለምን በአንድ ሰከንድ ውስጥ 
ከማጥፋት የማልመለስ ሴት እንደሆንኩ አውቃለው። 
ግን ምንም አላመጣሁም። ውሸታም ነበርኩ ማለት ነው? 
በእናቴ ሞት ምንም እንዳልተፈጠረ መሆኔ አስመሳይ 
እንደሆንኩ እንዳስብ አደረገኝ። እናቴ ወደሌለችበት…
ትዝታዋ ናፍቆቷ ወደማይደርስበት የሆነ የምድር ጥግ ገብቶ 
መስመጥ አምሮኛል። ግን ያ ቦታ የት ነው?

ብዙ አይነት ሞቶች መጡብኝ..እናቴን እንድከተላት 
ብዙ ሀሳቦች ተፈጠሩብኝ። ብን ብለሽ የሚበር መኪና 
ውስጥ ግቢ፣ ራሽን ሰቅለሽ ግደይ፣ መጨረሻው ከማይታይ 
ገደል ላይ ራሽን ወርውሪ፣ ከረጅም ፎቅ ላይ ራሽን ፈጥፍጪ 
የሚሉ እልፍ የሞት ስሜቶች አእምሮዬን ወረሩት። ለምን 
መሞት እንዳልቻልኩ አላቅም? ግን ሞቼ እናቴን ከምረሳት 
ኖሬ በሞቷ እየናፈኳት ብኖር የተሻለ ስለመሰለኝ ነው 
እላለው። 

ከእናቴ ርቄ በሴትነቴ ዳና ላይ አስር አመት 
አስቆጠርኩ። ያሳደገኝ የዲማው ጊዮርጊስ ምስክሬ ነው 
በነዚያ አስር አመታት ውስጥ ሳላለቅስና ሳልንገዳገድ 
በጽናት የኖርኩት ሴትነት አልነበረኝም። እናቴን ለመርሳት 
የሄድኩበት መንገድ እናቴን እንድናፍቅ አድርጎ መከራ 
ሲያበላኝ ነበር።

ከአስር አመት በኋላ ወደ ትውልድ መንደሬ 
ተመለስኩ። ለምን እንደተመለስኩ እርግጠኛ ባልሆንም 

ግን መመለስ እንዳለብኝ የሚጎተጉት ስሜት በውስጤ 
ተፈጥሮ ነበር። የትም አልሄድኩም...ወደዛች እኔና እናቴ 
ወደተመላለስንባት የጉልት ገበያ አቀናሁ። እናቴ እንጨትና 
ከሰል፣ ሽሮና በርበሬ 

የምትሸጥባትን ትንሽዬ የመንደራችንን ጉልት ማየት 
አምሮኛል። በዛ ሳልፍ የሚዋሃደኝ አንድ ስሜት እንዳለ 
አውቃለው…እዛ ቦታ አለማልቀስ አልችልም። ጠዋትና ማታ 
ከእናቴ ጋር እዛ ቦታ ነበርን።

ጉስቁልቁል ብዬ ሄድኩ…ግን ግን…ህልም የሚመስል ነገር 
አስተዋልኩ። የማየው ነገር ከሆነ መንፈስ ጋር ተዋህዶ አንድ 
ነፍሴን እያስጨነቃት ከመሆን ውጪ ምንም እንደማይሆን 
ባለሙሉ ተስፋ ነበርኩ። በማየው ነገር ተደነባብሬ ወደ ፊት 
ተራመድኩ። እናቴን የምትመስል አንድ ሴት ከዛሬ አስር 
አመት በፊት የማውቀውን አዳፋ ነጠላዋን ለብሳ በዛ ቦታ 
አየሁ። ከራሴ ጋር አስር ሆኜ እሟገት ነበር።

ፊቷን አየሁት…እናቴ ናት...
ምን እንደማስብ፣ ምን እንደምል ጠፋኝ? ራሴ 

የፈጠርኩት የናፍቆት ድራማ መሰለኝ…ግን ደግሞ 
አይደለም። ባለሁበት ሳልንቀሳቀስ ቆየሁ…እናቴ መሆኗን 
የሚያረጋግጡ ብዙ ነገሮችን አስተዋልኩ። እናቴን 
እንዳጣሁበት እንደዛ ቀን የደስታ መጀመሪያዬ ከዛ ቦታ በዛ 
ቀን ጀመረ።  

ጓዟን ሸክፋ ወደ ቤቷ ስትሄድ ከኋላ ተከተልኳት። 
የማውቀውን የድሮ መንገዳችንን ትታ በሌላ አቅጣጫ 
ሄደች…አእምሮዬ ውስጥ የሆነ ሀሳብ መጣ። ቤቷን 
ዋሲሁን እንደነጠቃት። ዋሲሁን አባታችን ከመሞቱ በፊት 
የተበደረው ገንዘብ አለ እሱን ሳይከፍል ነው የሞተው ሲል 
የውሸት ሰነድ አርቆ ብዙ ጊዜ ሲከራከረን ነበር። ከብዙ 
መራመድ በኋላ የእናቴን ደሳሳ ማረፊያ አየሁት። እናቴ 
በአንድ መንገድ ዳር በላስቲክ በተሰራ ደሳሳ ቤት ውስጥ ነበር 
የምትኖረው። እግዜር ስለዛች ነፍስ አለምን አለማጥፋቱ 
ገረመኝ። እግዜር ስለዛች ምስኪን ሴት ሲል አለምን በንፍር 
ውሃ አለመጥበሱ የለም ይሆን? እንድል አደረገኝ።

እናቴን ሳቅፋት…ስስማት ዳግም እየተወለድኩ ነበር።

በቱርክ ርዕደ መሬት ከተከሰተ ከዘጠኝ ቀናት በኋላ 5 ሰዎች 
በፍርስራሾች ውስጥ በህይወት ተገኝተዋል።ከነዚህ ውስጥ አንዷ 
የሁለት ልጆች እናት ስትሆን የተቀሩትም ሴቶች ናቸው። የ42 
ዓመቷ ሜሊክ ኢማንጉሉ እና የ74 ዓመቷ ሴሚሊክ ኬኪትስ 
በርዕደ መሬቱ ክፉኛ ከተጎዳችው ካሃራማንማራሰ ከተማ 
ፍርስራሽ ውስጥ በነፍስ አድን ሰራተኞች በህይወት ተገኝተዋል።

ከዘጠኝ ቀናት በፊት ከተከሰተው ርዕደ መሬት በኋላ 
ከተማዋን በማጽዳት ላይ የነበሩ የነፍስ አድን ሰራተኞች 
ናቸው የሰዎቹን ህይወት የታደጉት።በሶሪያና ቱርክ በሚሊዮን 
የሚቆጠሩ ሰዎች በጊዜያዊ መጠለያ ውስጥ እየኖሩ ሲሆን 
የሰብአዊ እርዳታ ያስፈልጋቸዋል።

የዳርካ ከተማ ከንቲባ ሙዛፈር ቢያክ በማህበራዊ ትስስር 
ገጻቸው ያጋሩት ቪዲዮ የነፍስ አድን ሰራተኞች የ74 ዓመቷ 
ሴሚሊክ ኬኪትስን እያበረታቱ ወደ አምቡላንስ ሲጭኗቸው 
አሳይቷል። በሌላ በኩል የ42 ዓመቷ ሜሊክ ኢማንጉሉን 
ነፍስ አድን ሰራተኞች በህይወት ሲያገኟቸው አድናቆታቸውን 
እንደገለጹላቸው የሀገር ውስጥ መገናኛ ብዙኃን ዘግበዋል።

በርዕደ መሬቱ ክፉኛ በተጎዳችው ሌላኛዋና አንታይካ 

የቱርክ ርዕደ መሬት እናትና ልጅን ጨምሮ 5 ሰዎች በፍርስራሽ ውስጥ ከ9 ቀናት በኋላ በህይወት ተገኙ

የሩስያ መከላከያ ሚኒስቴር የዩክሬን ጦር በሉሃንስክ 
ክልል ወደ ኋላ ማፈግፈጉን ገልጿል፡፡ ሩሲያ በዩክሬን 
ምስራቃዊ ክፍል ሁለት የመከላከያ መስመሮችን ሰብሬያለሁ 
ብላለች። ምዕራባውያን አጋሮች ደግሞ ኬቭ ለመልሶ ማጥቃት 
እየተዘጋጀች ባለችበት ወቅት ወታደራዊ እርዳታን ለማጠናከር 
ቃል ገብተዋል።

 በታህሳስ ወር በአስር ሺዎች በሚቆጠሩ ተጠባባቂ 
ኃይሎች የተጠናከረችው ሩሲያ ባለፉት ሳምንታት በደቡባዊና 
ምስራቃዊ ዩክሬን ጥቃቶችን አጠናክራለች። የጦርነቱ አንደኛ 
ዓመት ሲቃረብም ትልቅና አዲስ ጥቃት ይጠበቃል ተብሏል። 
የዩክሬን ምክትል መከላከያ ሚኒስትር ሃና ማሊያር “በምስራቅ 
በኩል የጠላት ጥቃት ቀንና ሌሊት ቀጥሏል” ብለዋል።

 በቴሌግራም ባስተላለፉት መልዕክታቸው “ሁኔታው 
አስጨናቂ ነው። ነገር ግን ተዋጊዎቻችን ጠላት ግቡን እንዲያሳካ 
አይፈቅዱም። በጣም ከባድ ኪሳራ እያደረሱ ነው” በማለት 
ወቅታዊ ሁኔታውን ገልጸዋል።የሩስያ መከላከያ ሚኒስቴር 
በበኩሉ የዩክሬን ጦር በሉሃንስክ ክልል ወደ ኋላ ማፈግፈጉን 

በተባለችው ከተማ አንዲት እናት ከፍርስራሽ ውስጥ ከሁለት 
ልጆቿ ጋር በህይወት ተገኝታለች።የመሬት መንቀጥቀጡ 
ከተከሰተ አስር ቀን የሞላው ሲሆን ከነዚህ ቀናት በኋላ ሰዎችን 
በህይወት ማግኘት ከባድ ይሆናል። በርዕደ መሬቱ ህይወታቸውን 
ያጡ ሰዎች ቁጥር 41 ሺህን ተሻግሯል።

አሁን ላይ ከተለያዩ ሀገራት የመጡ የነፍስ አድን ሰራተኞች 
ወደ መጡባቸው ቦታዎች ለመመለስ ዝግጅት የጀመሩ ሲሆን 
የሀገር ውስጦቹ ደግሞ ትኩረታቸውን ፍርስራሾችን ማስወገድ 
ላይ አድርገዋል። ከአደጋው የተረፉ ሰዎች ዳግም መቋቋም 
ይጠበቅባቸዋል። የቱርክ መንግስት ከመሬት መንቀጥቀጥ ጋር 

በተያያዘ የሚያሰጋ ነገር እንደሌለ በማሳወቅ የሚችሉ ሰዎች 
ወደቤታቸው እንደሚመለሱ እያበረታታ ነው።

ሆኖም በርካታ ሰዎች መኖሪያ ቤታቸውን በአደጋው ያጡ 
ሲሆን በጊዜያዊ መጠለያዎች ለመግፋት የተገደዱ ናቸው። 
ሴቶቹ በህይወት በተገኙበት ካሃራማንማራሰ ከተማ አንድ 
ሺህ ሰዎች በአካባቢው ባለው ስታዲየም ተጠልለው ይገኛሉ። 
በሶሪያ ደግሞ ሀገሪቱን የከፋፈለው የእርስ በእርስ ጦርነት 
የእርዳታ ተግባሩን አስተጓጉሏል።

የመንግስታቱ ድርጀት የሎጀስቲክስ ችግር እንደገጠመው 
በመግለጽ በሶሪያ ለቀናት ሰብአዊ እርዳታ ማቅረብ አልቻለም 
ነበር። በቱርክ የሚያቋርጠው ድንብር ተከፍቶ ነፍስ አድን 
ሰራተኞች ወደ ሶሪያ ከገቡ በኋላ ፍርስራሹን ለማስወገድ 
የሚያስፈልጉ ከባድ መሳሪያዎችን ማግኘት አልቻሉም ነበር፤ 
“የመሬት መንቀጥቀጥ ተከስቶ ዓለምአቀፉ ማህበረሰብና ተመድ 
እርዳታ ያላቀረቡበት አጋጣሚ ተፈጥሮ አያወቅም” ሲሉ 
በአካባቢው የሚደረገውን የነፍስ አድን ስራ የሚመሩት ራድ 
ሳል መናገራቸውን ቢቢሲ ዘግቧል፡፡ 

ገልጿል፤ ምንም እንኳን ሚኒስቴሩ ዝርዝር መረጃ ባይሰጥም። 
ሮይተርስ ይህንን እና ሌሎች የጦር ሜዳ ሁነቶችን ማረጋገጥ 
እንዳልቻለ ዘግቧል።

ሞስኮ የዩክሬን “የተጠናከረው ሁለተኛው የጠላት 
የመከላከያ መስመር እንኳን የሩሲያን ወታደራዊ ግስጋሴን 
መግታት አልቻለም” ብላለች።ጥቃቱ በየትኛው የሉሃንስክ ክፍል 
እንደተፈጸመ ሩሲያ አልገለጸችም።ዩክሬን “እየነደደች” ባለችበት 
ወቅት የሰሜን አትላንቲክ የጦር ቃልኪዳን ድርጅት (ኔቶ) አባል 
ሀገራት የጦር መሳሪያዎችን ምርት እያሳደጉ ነው ተብሏል።

 የኔቶ ዋና አዛዥ የንስ ስቶልተንበርግ በብራስልስ ለሁለት 
ቀናት ከተካሄደው የህብረቱ መከላከያ ሚኒስትሮች ስብሰባ 
በኋላ “ሁነቶች እየተካሄዱ ነው፤ ነገር ግን... የበለጠ መጠናከር 
አለብን። ምክንያቱም ለዩክሬን ጥይት ለማቅረብ ትልቅ ፍላጎት 
አለ” ሲሉ ለጋዜጠኞች ተናግረዋል። 

ዩክሬን በቢሊዮን ዶላር የሚቆጠር ወታደራዊ እርዳታ 
ያገኘች ሲሆን፤ ጦርነቱ ከተጀመረበት ጊዜ አንስቶ አሜሪካ ከ27 
ነጥብ 4 ቢሊዮን ዶላር በላይ ድጋፍ እንዳደረገችላት ተገልጿል።



ገጽ 11አዲስ ዘመን   ዓርብ  የካቲት 10 ቀን 2015 ዓ.ም  

ከኢፌዴሪ ትምህርት ሚኒስቴር ጋር በመተባበር
በየሳምንቱ ሰኞና ዓርብ የሚታተም   

በለጥሻቸው ልዑልሰገድ 

የሰው ልጆች የኑሮ መሻሻል እና ለተሻለ የማገናዘብ 
አቅም ትምህርት ቀዳሚውን ቦታ ይይዛል።ማንበብ፣ 
መፃፍና ማስላት የሚችል ዜጋ ለወደፊት ሕይወቱ 
ነገሮችን ከተለያየ አቅጣጫ በመመልከት የተሻለ ውሳኔ 
የመወሰን አቅሙ ከፍተኛ ይሆናል።ነገር ግን በተለያዩ 
ምክንያቶች ዜጎች የመማር ዕድል ሳያገኙ በመቅረታቸው 
ከሕይወት ባገኙት ልምድ ላይ ብቻ በመመስረት 
በእውቀት የተደገፈ ውሳኔን ለመወስን ሲቸገሩና የዕለት 
ተዕለት ኑሯቸውን በልማድ ሲኖሩ ይስተዋላል።ይህንን 
በመረዳት የኢ.ፌ.ዴ.ሪ. ትምህርት ሚኒስቴር ተግባር ላይ 
ባዋለው የተቀናጀ ተግባር ተኮር የጎልማሶች ትምህርት 
በመጠቀም ወደ አምስት ሚሊዮን የሚሆኑ ዜጎች  መፃፍ 
ማንበብና ማስላት እንዲችሉ ተደርጓል።

አሁንም ድረስ መፃፍ ማንበብ እና ማስላት 
የማይችሉ ዜጎች ቁጥር ቀላል የሚባል አይደለም፤ 
በመሆኑም  ትምህርት ሚኒስቴር የጎልማሶች መሠረታዊ 
ትምህርትን በቀላሉ ዕድሉን ላላገኙት ለማዳረስና የሀገሪቱ 
የተማረ ሰው ኃይል ለመጨመር ሀገር አቀፍ የጎልማሶች 
መሠረታዊ ትምህርት የበጎ ፍቃደኞች አገልግሎት 
መስጫ ማኑዋል አዘጋጅቶ ወደ ትግበራ ገብቷል።በዚህ 
ማኑዋል በዓለም አቀፍ ደረጃ ብዙ ልምድ ያላቸው እንደ 
ኩባ፣ ቱርክ፣ ቻይናና ባንግላዲሽ በጎልማሶች መሠረታዊ 
ትምህርት ከፍተኛ ልምድ ያላቸው ሀገራትን ተሞክሮ 
ተወስዷል፤ ከአፍሪካም ግብፅ በዘርፉ ያሳየችው  
የተሻለ ተሞክሮ እንዲካተት ተደርጓል። እነዚህ ሀገራት 
በጎልማሶች መሠረታዊ ትምህርት ላይ ጠንክረው 
በመሥራት የተማረ የሰው ኃይላቸውን በአጭር ጊዜ 
ለማሳደግ ችለዋል።

በጎ ፍቃደኝነት እና የጎልማሶች መሠረታዊ ትምህርት
የጎልማሶች መሠረታዊ ትምህርትን ለሁሉም ከማዳረስ 

ረገድ ወደ ሀገራችንም ተሞክሮ መለስ ብለን ማየት 
ያስፈልገናል የሚሉት በትምህርት ሚኒስቴር የጎልማሶችና 
መደበኛ ያልሆነ ትምህርት መሪ ሥራ አስፈፃሚ አቶ ዮሴፍ 
አበራ ናቸው።  ከዚህ ቀደም በነበረን ተሞክሮ የመሠረታዊ 
ትምህርት ለመስጠት ተማሪዎች ይዘምቱ ነበር። 
በ1960ዎቹ እና በ1970ዎቹ ዓ.ም ተማሪዎች መሠረታዊ 
ትምህርት ለማስተማር ከቦታ ቦታ ተንቀሳቅሰው 
የትምህርት ዘመቻ ያካሂዱ የነበረ ሲሆን በወቅቱ ይህ 
ዘመቻ ውጤት አሳይቶም ነበር። ውጤት አሳይቶ ብቻም 
አልቀረም በዓለም አቀፍ ደረጃ ዩኔስኮ ኢትዮጵያን በዘርፉ 
ላሳየችው ፈጣን ለውጥ ሽልማት አበርክቶላታል። ሰነዱ 
ይህንን ተሞክሮም ውስጡ ያካተተ ነው።

የበጎ ፍቃድ አገልግሎት መስጠት ያለብን ለጎልማሶች 
መሠረታዊ ትምህርት ብቻ አይደለም። ይህ አገልግሎት 
እንደ ግብርና ጤናና በመሳሰሉት ዘርፎችም ሊተገበር  
ይችላል፤ እንደትምህርት ሚኒስቴር የጎልማሶች መሠረታዊ 
ትምህርት ላይ ዜጎች በበጎ ፍቃድ እንዲሳተፉ ማኑዋል 
አዘጋጅተን ወደ ተግባር ለመግባት እየሠራን ነው። 
ፕሮግራሙ የተዘጋጀው ለአንድ አመት  ሲሆን የተዘጋጀው 
ውድድርን መሠረት አድርጎ ስለሆነ በአጭር ጊዜ ውጤት 
ማምጣት ይቻላል ተብሎ ይገመታል። ለጊዜው ማኑዋሉ 
ለሁሉም ክልሎች በደብዳቤ እንዲደርሳቸው ተደርጓል፤ 
ታትሞ ከወጣ በኋላ ለሁሉም ክልሎች እንዲሰራጭ 
ይደረጋል በማለት ይገልፃሉ፡፡

እንደሀገር ያለን የተማረ ሰው ኃይል እጅግ በጣም 
አነስተኛ ነው፤ ኢትዮጵያ  ከአንድ መቶ ሃያ ሚሊዮን 
በላይ ሕዝብ ያላት ሀገር ብትሆንም መፃፍ ማንበብና 
ማስላት ችግር እየሆነብን ነው። ይህ ችግር በጎልማሶች ላይ 
ብቻ የሚስተዋል ሳይሆን በመደበኛው ትምህርትም ያለ 

ችግር መሆኑን በቅርበት እያየን ነው የሚሉት አቶ ዮሴፍ፤ 
ትምህርት ሚኒስቴር በጎልማሶች መሠረታዊ ትምህርት 
ላይ ጠንከር ያለ አቋም አለው፤ ማንበብ መፃፍ እና 
ማስላት የማይችል ዜጋ መኖር የለበትም የሚል ቁርጠኛ 
አቋም ይዞ ከክልሎች ጋር በመሆን እየሠራ ነው፡፡

የተዘጋጀው ማኑዋል በምን መልኩ እንደሚተገበርና 
ማን ተግባራዊነቱን እንደሚከታተል፤ የሚተገበርባቸው 
ቦታዎች እንዲሁም በበጎ ፍቃደኝነት የተሳተፉ ሰዎች 
የሚያገኙት ጥቅም ምንድነው የሚሉትን ጉዳዮች 
በማኑዋሉ ውስጥ በዝርዝር ተካቷል።ማኑዋሉን ተግባራዊ 
ለማድረግ አገልግሎቱን የሚሰጡ ሰዎችን ከቦታ ቦታ 
ማንቀሳቀስ ተጨማሪ ወጪን የሚጠይቅ በመሆኑ 
ይህንን ማህበራዊ አገልግሎት በበጎ ፍቃደኝነት መስጠት 

የሚፈልግ ሰው ሁሉ ባለበት አካባቢ አገልግሎቱን 
እንዲሰጥ ይደረጋል። የበጎ ፍቃድ አገልግሎቱን የሚሰጡ 
ተሳታፊዎች ከዩኒቨርሲቲ የተመረቁ ግን ሥራ በመፈለግ 
ላይ ያሉ፣ በዩኒቨርሲቲ ትምህርታቸውን እየተከታተሉ 
ያሉ ግን ለእረፍት ወደ ቤተሰቦቻቸው የሚመጡ 
ተማሪዎች፣ አስራ ሁለተኛ ክፍል የጨረሱና ወደ ከፍተኛ 
የትምህርት ተቋማት ለመግባት በመጠባበቅ ላይ ያሉ 
ተማሪዎች እና በጡረታ ከሥራ የተገለሉ ሰዎች እንዲሁም 
በመንግሥትም ሆነ በግል ሥራ ላይ ሆነው ነገር ግን የበጎ 
ፍቃድ አገልግሎት ለመስጠት ፍቃደኝነቱ ያላቸው ዜጎች 
ሊሆኑ ይችላሉ በማለት ያብራራሉ።    

ሥራ አስፈፃሚው እንደሚናገሩት፤ እንደዜጋ 
የበጎ ፍቃድ አገልግሎትን እንደመልካም ተግባር 
አይቶ መሳተፍ አስፈላጊ ነው።የበጎ ፍቃድ አገልግሎት 
ዘርፈ ብዙ ጥቅም ያለው ተግባር መሆኑን መገንዘብ 
ይኖርብናል። ከምንም በላይ የሚገኘው ውስጣዊ እርካታ 
በገንዘብ የሚገመት አይደለም። ልጆቻቸው እንዲማሩ 
እነሱ መሃይም በመሆን ዋጋ የከፈሉ ወላጆችና በተለያዩ 
ምክንያቶች መማር ያልቻሉ ዕድሜያቸው ከ15 አመት 
በላይ የሆኑ ልጆችን ማስተማር፤ መፃፍ፣ ማንበብና 
ማስላት እንዲችሉና ኑሯቸውን እንዲያሻሽሉ ማድረግ 
የሁላችንንም ትንሽ በጎ ፍቃደኝነት ብቻ የሚጠይቅ ነው።

ስለዚህ ይህንን ለማሳካት በበጎ ፍቃድ ሥራ መሳተፍ 
የሚፈልግ ሰዎች በያለንበት አካባቢ ተሰማርተን ዜጎች 
መፃፍ፣ ማንበብና ማስላት እንዲችሉ ማድረግ ብንችል 
እንደሀገር ብዙ ውጤት ማምጣት እና የኢትዮጵያን 
የተማሩ ጎልማሶች ቁጥር ማሳደግ እንችላለን። ከዚህ 
ቀደም በዓለም ደረጃ እንታወቅበት የነበረና በዩኔስኮም 
የተሸለምንበት ሥራ በመሆኑ ተባብረን በመሥራት 
ይህንን ክብራችንን መመለስ ይኖርብናል ሲሉ ያሳስባሉ።

አቶ ዮሴፍ አበራ

የጨረታ ማስታወቂያ
የአሶሳ   ዞን    ማረሚያ    ቤቶች     መምሪያ    በስሩ    ለሚገኙ  የህግ ታራሚዎች  ከመጋቢት  1/7/2015  
እስከ  ሰኔ 30/10 /2015 ዓ.ም ድረስ ያለውን ቀለብና የተለያዩ የወጥ እህሎች እና የንፅህና እቃዎችን ከዚህ 
በታች በዝርዝር የተመለከተውን በግልፅ ጨረታ አወዳድሮ ለመግዛት ይፊልጋል፡፡
ሠርገኛ ጤፍ፣ በቆሎ፣ ከአተር የተፈጨ ሽሮ፣ ኑግ፣ ሻይ ቅጠል፣ ኤግል እርሾ፣ ክኖር የወጥ ማጣፈጫ 
ቀይ አልበሰል ሽንኩርት፣ ፓስታ፣ አጃክስ፣ ጨው፣ ምስር ክክ፣ ባቄላ ክክ፣ ሩዝ የሚቀቀል፣ የዳቦ ዱቄት፣ 
በርበሬ እና ድንች በጨረታ አወዳደሮ ለመግዛት ይፈልጋል፡፡
በጨረታ መወዳደር የምትፈልጉ ተጫራቾች:-
1. በተሰማሩበት የሥራ መስክ ህጋዊ ንግድ ፍቃድ ያላቸውና የዘመኑን ግብር የከፈሉበትን ማስረጃ ማቅረብ 

የሚችሉ፡-
2. የገንዘብ ሚኒስተር/ የክልሉ ገ/ኢ/ል/ቢሮ የአገልግሎት አቅራቢዎች ዝርዝር ውስጥ ለመመዝገባቸው 

የምስክር ወረቀት / ሰርተፊኬት ማቅረብ የሚችሉ፡-
3. ተጫራቾች እያንዳንዱ የጨረታ ሰነድ እና የውል ስምምነት ብር 100 /አንድ መቶ ብር/ በመክፈል ይህ 

ማስታወቂያ በጋዜጣ ከወጣበት ቀን ጀምሮ እከ 10 ተከታታይ ቀናት ድረስ ዘወትር በሥራ ሰዓት አሶሳ 
ዞን ማረሚያ ቤቶች መምሪያ ግ/ፋ/ንብ/ስ/ቢሮ ቀርቦ መግዛት ይችላሉ፡፡

4. ተጫራቾች ለጨረታ ማሰከበሪያ /ማስያዝ/10,000/ አስር ሺህ ብር በባንክ በተመሰከረለት ሲፒአ 
ወይም በጥሬ ማስያዝ አለባቸው፡፡

5. ተጫራቾች የሚሸጡበትን ዋጋ በስም በታሸገ ኤንቨሎፕ /ፖስታ/ ማስታወቂያው በአዲስ ዘመን ጋዜጣ 
ከወጣበት ከመጀመሪያው ቀን ጀምሮ ባሉት 10 ተከታታይ ቀናት ዘወትር በሥራ ሰዓት በተቋሙ 
በመገኘት ለጨረታ በተዘጋጀው ሳጥን ውስጥ ማስገባት አለባቸው፡፡

6. ተጫራቾች በሰነዱ ላይ የተዘረዘሩትን በሙሉ ወይም በከፊል በመሙላት መወዳደር ይችላሉ፡፡
7. ተጫራቾች የሚያቀርቡት ዋጋ ከወቅቱ የገበያ ዋጋ ጋር የተጣጣመ መሆን አለበት፡፡
8. አሸናፊ ድርጅቶች ለውል ማስከበሪያ 10% ማስያዝ አለባቸው፡፡
9 ጨረታው በ11ኛው ቀን ከጠዋቱ 3፡30 ሰዓት ታሽጎ ወዲያውኑ በ4:00 ሠዓት ተጫራቾች ወይም ህጋዊ 

ወኪሎቻቸው በተገኙበት ይከፈታል፡፡ ነገር ግን ተጫራቾች ወይም ህጋዊ ወኪሎቻቸው  በጨረታ 
መክፈቻ ዕለት ባይገኙም የጨረታ አከፋፍት ሂደቱ አይስተጓጎልም፡፡ ሆኖም ግን የጨረታ መክፈቻ 
ቀናት በበዓላት ቀን ከሆነ በሚቀጥለው የሥራ ቀን በተመሳሳይ ሰዓት ይከፈታል፡፡

10. ናሙና ለሚያስፈልጋቸው እቃዎች ጨረታው በሚከፈትበት አብሮ መቅረብ አለበት
11. ተቋሙ የተሻለ አማራጭ ካገኘ ጨረታውን ሙሉ በሙሉ ወይም በከፊል የመሰረዝ መብቱ በህግ 

የተጠበቀ ነው፡፡
ለተጨማሪ መረጃ፡- 09-17-85-62-51/09-20-51-96-07
ማሳሰቢያ፡- ዋጋ ማቅረብ የምትችሉት በገዛችሁት ሰነድ ብቻ ይሆናል፡፡
ሰነዱ አስፈላጊው መረጃ ተሞልቶና የድርጅቱ ማሕተም ተመትቶ ከዋጋ ዝርዝር ጋር የሚመለስ ይሆናል፤

የአሶሳ ዞን ማረሚያ ቤቶች መምሪያ

የጨረታ ማስታወቂያ
የሶዶ ዳልጋ ከብት ዝርያ ማሻሻያ ማዕከል የእንስሳት ምጥን መኖ እና በማሽን የታሰረ ድርቆሽ ሣር በግልጽ 
ጨረታ አወዳድሮ ለመግዛት ይፈልጋል፡፡
ስለዚህ በጨረታው መሳተፍ የሚፈልጉ ተጫራቾች በዘርፉ የታደሰ የንግድ ፈቃድ የግብር ከፋይ 
መለያ TIN ሰርትፍኬት የሚያቀርቡ፣ የቫት ተመዝጋቢዎች የሆኑ፣ የዘመኑን ግብር ግዴታቸውን 
ስለመወጣታቸው ማስረጃ ማቅረብ የሚችሉና በአቅራቢነት የተመዘገቡ፤
* የጨረታ ሰነዱን የማይመለስ ብር 100 (አንድ መቶ) በመክፈል ይህ የጨረታ ማስታወቂያ በአዲስ 

ዘመን ጋዜጣ ከወጣበት ቀን ጀምሮ ከሶዶ ዳልጋ ከብት ዝርያ ማሻሻያ ማዕከል (ወላይታ ሶዶ) መግዛት 
የሚቻል መሆኑን፣

* የጨረታ ሰነድ በሰም በታሸገ ኤምቨሎፕ ኦሪጂናልና የኦሪጂናል ኮፒ በማዘጋጀት የጨረታ ሳጥን 
ከመታሸጉ በፊት በጨረታ ሳጥን መጨመር ይኖርባቸዋል፡፡  የጨረታ ሳጥኑ ሶዶ ዳልጋ ከብት ዝርያ 
ማሻሻያ ማዕከል (ወላይታ ሶዶ) ይገኛል፡፡

*ተጫራቾች የሚሰጡትን ዋጋ መነሻ በማድረግ 2% በባንክ የተረጋገጠ ሲ.ፒ.ኦ ወይም ጥሬ ማስያዝ 
የሚኖርባቸው ሲሆን፤ አሸናፊዎች በውሉ ገንዘብ መሠረት ያሸነፉትን ዕቃ እስከሚያስረክቡ 
ድረስ ተይዞ ይቆያል፡፡ በጨረታው ተሸናፊዎች ያስያዙትን ሲ.ፒ.ኦ ወይም ጥሬ ገንዘብ ጨረታው 
ከተጠናቀቀበት ቀን ጀምሮ ባሉት 5 (አምስት) ቀናት ውስጥ ይመለስላቸዋል፡፡

* ማንኛውም ተጫራች አንዱ ባቀረበው ዋጋ ላይ በመንተራስ ዋጋ መስጠት አይችልም፡፡
* ጨረታውን ላሸነፉት ተጫራቾች ማዕከሉ ቅድመ-ክፍያ አይፈጽምም ነገር ግን አሸናፊው በውሉ 

መሠረት ምጥን መኖውን ወይም ድርቆሽ ሣሩን ካስረከበ በኋላ ክፍያው ወዲያውኑ ይፈፀማል፡፡
* ማዕከሉ በጨረታ ሰነድ ላይ ከተገለጸው መጠን ከጠቅላላው በ20% ቀንሶ ወይም ጨምሮ የመግዛት 

መብት አለው፡፡
* የምጥን መኖ እና ድርቆሽ ሣር መጫኛ፣ እስከ ማዕከሉ ማጓጓዣና ማውረጃ ወጪ በሙሉ በአሸናፊው 

ድርጅት የሚሸፈን ሲሆን የጨረታው አሸናፊ ውል ከገባበት ዕለት ጀምሮ ባሉት 07 (ሰባት) ቀናት 
ውስጥ ምጥን መኖውን ወይም ድርቆሽ ሣሩን ማስረከብ ይጠበቅበታል፡፡

* ተጫራቾች በሚያቀርቡት ጨረታ ሰነድ ላይ የድርጅቱ ባለቤት ወይም ሕጋዊ ወኪል ፊርማና ማህተም 
ማኖርና የሚወዳደሩበትን ዋጋ ሞልተው ሲያቀርቡ ቫት የሚጨምር ወይም የማይጨምር መሆኑን 
በግልጽ ማመልከት አለባቸው፡፡

* ጨረታው ይህ ማስታወቂያ በአዲስ ዘመን ጋዜጣ ከወጣበት ቀን ጀምሮ በ15 ቀን በአየር ላይ ይውልና 
የሚቀጥለው ቀን የሥራ ቀን ካልሆነ በሚቀጥለው ቀን በ7፡00 ተዘግቶ 7:30 ሰዓት ተጫራቾች ወይም 
ሕጋዊ ወኪሎቻቸው በተገኙበት እዛው የጨረታ ሳጥኑ ባለበት በሶዶ ዳልጋ ከብት ዝርያ ማሻሻያ 
ማዕከል (ወላይታ ሶዶ) ይከፈታል፡፡

*ማዕከሉ የተሻለ አማራጭ ካገኘ ጨረታውን በከፊል ወይም ሙሉ በመሉ የመሰረዝ መብቱ የተጠበቀ 
ነው፡፡

* ተጨማሪ መረጃ ቢያስፈልግ በስልክ ቁጥር 0916285340፣ 0911575873 እና 0461805744 ደውሎ 
መጠየቅ ይቻላል፡፡

ማሳሰቢያ፡-
* ተጫራቾች ጨረታው በሚከፈትበት ዕለት የምጥን መኖውን እና በማሽን የታሰረ ድርቆሽ ሣር ናሙና 

ይዘው መቅረብ አለባቸው፡፡

የሶዶ ዳልጋ ከብት ዝርያ ማሻሻያ ማዕከል

ስፖርት

የሰሌዳ ቁጥር ኮድ 1-66382 ኦሮ የሆነ ሊብሬ ጠፍቶብኛል ቢለው ባለንብረቱ 
መንግስቱ ሌራ በቀን 01/06/2015 ዓ.ም አመልክተዋል፡፡  በዚህ መሠረት 
ይህን ሊብሬ ወድቆ ያገኘ ወይም በሌላ ምክንያት ይዤዋለሁ የሚል ይህ 
ማስታወቂያ ከወጣበት ቀን ጀምሮ በ15 ቀን ውስጥ ለጽ/ቤቱ ሪፖርት 
እንዲያደርጉ እያስታወቅን በተባለው ጊዜ ገደብ ውስጥ ካላቀረቡ ለአመልካቹ 
ተለዋጭ ሊብሬ /የባለቤትነት ማረጋገጫ ደብተር/ የምንሰጥ መሆኑን 
እንገልጻለን፡፡
በኦሮሚያ ክልላዊ መንግሥት የሻሸመኔ ከተማ ትራንስፖርት  ጽ/ቤት

ኦሮሚያ ክልል

የባለንብረቱ ስም ቅድስት ደመላሽ የሰሌዳ ቁጥር 01-51013 ኦሮ የሞተር ቁጥር፡
-OK4DH4296626 የሻንሲው ቁጥር፡-EAYACARWAHG001074 የሆነ 
ከላይ የተጠቀሰው ባለንብረት ተሸከርካሪ የባለቤትነት መታወቂያ ደብተር 
ሊብሬ ጠፋብኝ ብለው በ3/6/2015 ዓ.ም አመልክተዋል፡፡  ስለዚህ 
የባለቤትነት መታወቂያ ደብተር ሊብሬ ወድቆ ያገኘ ወይም በሌላ ምክንያት 
ይዤዋለሁ የሚል ይህ ማስታወቂያ ከወጣበት ቀን ጀምሮ በ15 ቀን ውስጥ 
ለጽ/ቤቱ ሪፖርት እንዲያደርጉ እያስታወቅን፤ በተባለው የጊዜ ገደብ ውስጥ 
ካላቀረቡ ለአመልካቹ ተለዋጭ የባለቤትነት መታወቂያ ደብተር ሊብሬ 
የምንሰጥ መሆኑን እናሳውቃለን፡፡

በኦሮሚያ ትራንስፖርት ኤጀንሲ የቢሾፍቱ ከተማ አስተዳደር 
ትራንስፖርት ጽ/ቤት

የባለንብረት ስም አለማየሁ ገብሬ የሰሌዳ ቁጥር አአ 02-01-92530 
የተሽከርካሪው አይነት አውቶሞቢል የሻንሲ ቁጥር VF320AK1201147945 
ሞዴል 205 የሞተር ቁጥር 1147945 የሊብሬ ቁጥር 456822 ከላይ 
የተጠቀሰው የተሽከርካሪ ባለንብረት የባለቤትነት ማረጋገጫ ደብተር /
ሊብሬ ጠፋብኝ ብለው 3/6/2015 ዓ.ም አመልክተዋል፡፡ የባለቤትነት 
መታወቂያ ደብተሩን ወድቆ ያገኘ ወይንም በሌላ ምክንያት ይዤዌለሁ የሚል 
ይህ ማስታወቂያ ከወጣበት ቀን ጀምሮ በ15 ቀን ውስጥ የፍ/ቤት ማሳገጃ 
ትዕዛዝ እንዲያቀርቡ እያስታወቅን፣ በተባለው ጊዜ ገደብ ውስጥ ካልቀረቡ 
ለአመልካች ተለዋጭ ሊብሬ ወይንም መታወቂያ ደብተር የምንሰጥ መሆኑን 
እናስታውቃለን፡፡

በአዲስ አበባ ከተማ አስተዳደር የአሽከርካሪና ተሽከርካሪ ፍቃድና 
ቁጥጥር ባለሥልጣን የቂርቆስ ቅ/ጽ/ቤት

የባለንብረት ስም ሜሮን ፀጋዬ ጴጥሮስ የሰሌዳ ቁጥር አአ 02-01-B56936 
የተሽከርካሪው አይነት አውቶሞቢል የሻንሲ ቁጥር EE100-4041205 
ሞዴል FE100L-AEMDSV የሞተር ቁጥር 2E-2749944 የሊብሬ ቁጥር 
177187 ከላይ የተጠቀሰው የተሽከርካሪ ባለንብረት የባለቤትነት ማረጋገጫ 
ደብተር /ሊብሬ ጠፋብኝ ብለው 3/1/2015 ዓ.ም አመልክተዋል። የባለቤትነት 
መታወቂያ ደብተሩን ወድቆ ያገኘ ወይንም በሌላ ምክንያት ይዤዋለሁ የሚል 
ይህ ማስታወቂያ ከወጣበት ቀን ጀምሮ በ15 ቀን ውስጥ የፍ/ቤት ማሳገጃ 
ትዕዛዝ እንዲያቀርቡ እያስታወቅን፣ በተባለው ጊዜ ገደብ ውስጥ ካልቀረቡ 
ለአመልካች ተለዋጭ ሊብሬ ወይንም መታወቂያ ደብተር የምንሰጥ መሆኑን 
እናስታውቃለን፡፡

በአዲስ አበባ ከተማ አስተዳደር የአሽከርካሪና ተሽከርካሪ ፍቃድና 
ቁጥጥር ባለሥልጣን አራዳ ቅ/ጽ/ቤት

አዲስ አበባ አስተዳደር

የባለንብረት ስም አቶ ቢኒያም እሸቱ ሮበሌ የሰሌዳ ቁጥር አአ 02-01-
33367 የተሽከርካሪው አይነት አውቶሞቢል የሻንሲ ቁጥር KE25-316679 
ሞዴል KE25 KOROLA የሞተር ቁጥር 3K-1049790 የሊብሬ ቁጥር 
224106/462553 ከላይ የተጠቀሰው የተሽከርካሪ ባለንብረት የባለቤትነት 
ማረጋገጫ ደብተር /ሊብሬ ጠፋብኝ ብለው 25/5/2015 ዓ.ም አመልክተዋል።፡ 
የባለቤትነት መታወቂያ ደብተሩን ወድቆ ያገኘ ወይንም በሌላ ምክንያት 
ይዤዋለሁ የሚል ይህ ማስታወቂያ ከወጣበት ቀን ጀምሮ በ15 ቀን ውስጥ የፍ/
ቤት ማሳገጃ ትዕዛዝ እንዲያቀርቡ እያስታወቅን፣ በተባለው ጊዜ ገደብ ውስጥ 
ካልቀረቡ ለአመልካች ተለዋጭ ሊብሬ ወይንም መታወቂያ ደብተር የምንሰጥ 
መሆኑን እናስታውቃለን፡፡

በአዲስ አበባ ከተማ አስተዳደር የአሽከርካሪና ተሽከርካሪ ፍቃድና 
ቁጥጥር ባለሥልጣን ቦሌ ቅ/ጽ/ቤት

የባለንብረት ስም ዮሴፍ ቸሩ አለካ የሰሌዳ ቁጥር አአ 03-01-4960 የተሽከርካሪው 
አይነት ሞተር ብስክሌት የሻንሲ ቁጥር MD634KE62G2G53188 ሞዴል 
Apache180 የሞተር ቁጥር 0E6GG2117055 የሊብሬ ቁጥር 117808  
ከላይ የተጠቀሰው የተሽከርካሪ ባለንብረት የባለቤትነት ማረጋገጫ ደብተር 
/ሊብሬ ጠፋብኝ ብለው 6/6/2015ዓ.ም አመልክተዋል። የባለቤትነት 
መታወቂያ ደብተሩን ወድቆ ያገኘ ወይንም በሌላ ምክንያት ይዤዋለሁ የሚል 
ይህ ማስታወቂያ ከወጣበት ቀን ጀምሮ በ15 ቀን ውስጥ የፍ/ቤት ማሳገጃ 
ትዕዛዝ እንዲያቀርቡ እያስታወቅን፣ በተባለው ጊዜ ገደብ ውስጥ ካልቀረቡ 
ለአመልካች ተለዋጭ ሊብሬ ወይንም መታወቂያ ደብተር የምንሰጥ መሆኑን 
እናስታውቃለን፡፡

በአዲስ አበባ ከተማ አስተዳደር የአሽከርካሪና ተሽከርካሪ ፍቃድና 
ቁጥጥር ባለሥልጣን አራዳ ቅ/ጽ/ቤት

የባለንብረት ስም አብዱልቃድር ሰኢድ በርሔ የሰሌዳ ቁጥር አአ 02-
01-B36105 የተሽከርካሪው አይነት አውቶሞቢል የሻንሲ ቁጥር 
SJNFEAJ11U1687446 ሞዴል FRLALPZJ11UGAJE-MP  የሞተር ቁጥር 
HRA2- 790960A የሊብሬ ቁጥር 020922 ከላይ የተጠቀሰው የተሽከርካሪ 
ባለንብረት የባለቤትነት ማረጋገጫ  ደብተር/ሊብሬ ጠፋብኝ ብለው 6/6/2015 
ዓ.ም አመልክተዋል፡፡ የባለቤትነት መታወቂያ ደብተሩን ወድቆ ያገኘ ወይንም 
በሌላ ምክንያት ይዤዋለሁ የሚል ይህ ማስታወቂያ ከወጣበትቀን ጀምሮ በ15 
ቀን ውስጥ የፍ/ቤት ማሳገጃ ትዕዛዝ እንዲያቀርቡ እያስታወቅን፣ በተባለው 
ጊዜ ገደብ ውስጥ ካልቀረቡ ለአመልካች ተለዋጭ ሊብሬ ወይንም መታወቂያ 
ደብተር የምንሰጥ መሆኑን እናስታውቃለን፡፡

በአዲስ አበባ ከተማ አስተዳደር የአሽከርካሪና ተሽከርካሪ ፈቃድና 
ቁጥጥር ባለሥልጣን ጉለሌ ቅ/ጽ/ቤት

የባለንብረት ስም እንዳለ አዲስ ለገሰ የሰሌዳ ቁጥር አአ 01-01-23478 
የተሽከርካሪዉ አይነት አውቶሞቢል የሻንሲ ቁጥርKE70-6042764 
ሞዴል COROLLA (KE 70) የሞተር ቁጥር 4K-1206441 የሊብሬ ቁጥር 
309499 ከላይ የተጠቀሰው የተሽከርካሪ ባለንብረት የባለቤትነት ማረጋገጫ 
ደብተር /ሊብሬ ጠፋብኝ ብለው 3/6/2015 አመልክተዋል፡፡ የባለቤትነት 
መታወቂያ ደብተሩን ወድቆ ያገኘ ወይንም በሌላ ምክንያት ይዤዋለሁ የሚል 
ይህ ማስታወቂያ ከወጣበትቀን ጀምሮ በ15 ቀን ውስጥ የፍ/ቤት ማሳገጃ 
ትዕዛዝ እንዲያቀርቡ እያስታወቅን፣ በተባለው ጊዜ ገደብ ውስጥ ካልቀረቡ 
ለአመልካች ተለዋጭ ሊብሬ ወይንም መታወቂያ ደብተር የምንሰጥ መሆኑን 
እናስታውቃለን፡፡

በአዲስ አበባ ከተማ አስተዳደር የአሽከርካሪና ተሽከርካሪ ፍቃድና 
ቁጥጥር ባለሥልጣን ቦሌ ቅ/ጽ/ቤት

የባለንብረት ስም  ኬኬ ኃ/የ/የ/ማ - - የሰሌዳ ቁጥር አአ 03-01-02437 
የተሽከርካሪው አይነት አውቶሞቢል የሻንሲ ቁጥር LB210-7285580 
ሞዴል 1204 የሞተር ቁጥር A12-543598 የሊብሬ ቁጥር 260652 ከላይ 
የተጠቀሰው የተሽከርካሪ ባለንብረት የባለቤትነት ማረጋገጫ ደብተር /ሊብሬ 
ጠፋብኝ ብለው 4/6/2015 አመልክተዋል፡፡ የባለቤትነት መታወቂያ ደብተሩን 
ወድቆ ያገኘ ወይንም በሌላ ምክንያት ይዤዋለሁ የሚል ይህ ማስታወቂያ 
ከወጣበት ቀን ጀምሮ በ15 ቀን ውስጥ የፍ/ቤት ማሳገጃ ትዕዛዝ እንዲያቀርቡ 
እያስታወቅን፤ በተባለው ጊዜ ገደብ ውስጥ ካልቀረቡ ለአመልካች ተለዋጭ 
ሊብሬ ወይንም መታወቂያ ደብተር የምንሰጥ መሆኑን እናስታውቃለን፡፡

በአዲስ አበባ ከተማ አስተዳደር የአሽከርካሪና ተሽከርካሪ ፈቃድና 
ቁጥጥር ባለሥልጣን ልደታ ቅ/ጽ/ቤት

የባለንብረት ስም ሀብታሙ  ግረፌ ገ/መድህን የሰሌዳ ቁጥር ኢት 03-01-
86990 የተሽከርካሪው አይነት ደረቅ ጭነት ከ10 ኩንታል የበለጠ የሻንሲ 
ቁጥር LZZ5BLSF0GW152953 ሞዴል ZZ1257S4341V የሞተር ቁጥር 
D12.42-160717016137* የሊብሬ ቁጥር 0132750 ከላይ የተጠቀሰው 
የተሽከርካሪ ባለንብረት የተሽከርካሪ ሰሌዳ ጠፋብኝ ብለው 6/6/2015 
አመልክተዋል፡፡ ሠሌዳው ወድቆ፣ ተሠርቆ ወይም በሌላ ተሽከርካሪ ላይ 
ተለጥፎ ያገኘ ይህ ማስታወቂያ ከወጣበት ቀን ጀምሮ በ15 ቀን ውስጥ የፍ/
ቤት ማሳገጃ ትዕዛዝ እንዲያቀርቡ እያስታወቅን፣ ይህ ባይሆን ግን ለአመልካች 
ተለዋጭ ሠሌዳ የምንሰጥ መሆኑን እንገልፃለን፡፡

በአዲስ አበባ ከተማ አስተዳደር የአሽከርካሪና ተሽከርካሪ ፈቃድና 
ቁጥጥር ባለሥልጣን ልደታ ቅ/ጽ/ቤት

የባለንብረት ስም  ከፈለኝ ጌታሁን ለገሰ የሰሌዳ ቁጥር አአ 03-01-B42432 
የተሽከርካሪው አይነት አውቶሞቢል የሻንሲ ቁጥር KSP90-5098882 
ሞዴል DBA-KSP90-AHXNK-K  የሞተር ቁጥር 1KR-0466499 የሊብሬ 
ቁጥር 405023 ከላይ የተጠቀሰው የተሽከርካሪ ባለንብረት የባለቤትነት 
ማረጋገጫ  ደብተር/ሊብሬ ጠፋብኝ ብለው 3/6/2015 አመልክተዋል:: 
የባለቤትነት መታወቂያ ደብተሩን ወድቆ ያገኘ ወይንም በሌላ ምክንያት 
ይዤዋለሁ የሚል ይህ ማስታወቂያ ከወጣበት ቀን ጀምሮ በ15 ቀን ውስጥ የፍ/
ቤት ማሳገጃ ትዕዛዝ እንዲያቀርቡ እያስታወቅን፣ በተባለው ጊዜ ገደብ ውስጥ 
ካልቀረቡ ለአመልካች ተለዋጭ ሊብሬ ወይንም መታወቂያ ደብተር የምንሰጥ 
መሆኑን እናስታውቃለን፡፡

በአዲስ አበባ ከተማ አስተዳደር የአሽከርካሪና ተሽከርካሪ ፈቃድና 
ቁጥጥር ባለሥልጣን ቂርቆስ ቅ/ጽ/ቤት

የባለንብረት ስም  አርቲንግ ደጉ ዘርፉ የሰሌዳ ቁጥር አአ 02-01-B25433 
የተሽከርካሪው አይነት ደረቅ ጭነት ከ11 ኩንታል ያነሰ የሻንሲ ቁጥር 
JTIVYH614-00054567 ሞዴል YH61  የሞተር ቁጥር 00054567 
የሊብሬ ቁጥር 009234/317763 ከላይ የተጠቀሰው የተሽከርካሪ ባለንብረት 
የባለቤትነት ማረጋገጫ  ደብተር/ሊብሬ ጠፋብኝ ብለው 3/6/2015 ዓ.ም 
አመልክተዋል፡፡ የባለቤትነት መታወቂያ ደብተሩን ወድቆ ያገኘ ወይንም 
በሌላ ምክንያት ይዤዋለሁ የሚል ይህ ማስታወቂያ ከወጣበት ቀን ጀምሮ 
በ15 ቀን ውስጥ የፍ/ቤት ማሳገጃ ትዕዛዝ እንዲያቀርቡ እያስታወቅን፣ 
በተባለው ጊዜ ገደብ ውስጥ ካልቀረቡ ለአመልካች ተለዋጭ ሊብሬ ወይንም 
መታወቂያ ደብተር የምንሰጥ መሆኑን እናስታውቃለን፡፡
በአዲስ አበባ ከተማ አስተዳደር የአሽከርካሪና ተሽከርካሪ ፈቃድና 

ቁጥጥር ባለሥልጣን ልደታ ቅ/ጽ/ቤት

ከባድ ውጣ ውረዶችና መሰናክሎች እንዲሁም ፈታኝ 
በሆነ የውድድር ቦታ አትሌቶች የሚፈተኑበት የዓለም አገር 
አቋራጭ ቻምፒዮና ነገ በአውስትራሊያ ባትረስት ከተማ 
ይካሄዳል። በአዋቂ ወንድና ሴት፣ በወጣት ወንድና ሴት 
እንዲሁም በድብልቅ ሪሌ በሚካሄደው በዚህ ውድድር 
ከ48 አገራት የተውጣጡ 453 አትሌቶች የአገራቸውን 
ስም ለማስጠራት ለሚደረገው ፉክክር ተዘጋጅተዋል።

በዚህ ውድድር በግልም ሆነ በቡድን የበላይነት 
ከሚጠበቁ ጠንካራ ቡድኖች መካከል የኢትዮጵያ 
የአገር አቋራጭ ቻምፒዮና ብሔራዊ ቡድን ዝግጅቱን 
አጠናቆ የውድድሩን መጀመር ብቻ በመጠባበቅ ላይ 
ይገኛል። ኢትዮጵያ በውድድሩ ታሪክ 35 ጊዜ ተሳትፋ 
ባስመዘገበቻቸው ሜዳሊያዎች ከዓለም ሁለተኛ ደረጃ 
ላይ ትቀመጣለች። ይህን ስኬት ለማስጠበቅም በነገው 
ቻምፒዮና የሚሳተፈው ቡድን በጥሩ አቋም ላይ 
እንደሚገኝ   የብሔራዊ ቡድኑ አባላት ተናግረዋል።          

በአዋቂ ሴቶች 10 ኪሎ ሜትር ተወዳዳሪ የሆነችው 
አትሌት ሃዊ ፈይሳ፤ በግልም ሆነ በቡድን የነበራቸው 
ዝግጅት ጥሩ ውጤት ለማስመዝገብ የሚያስችል 
መሆኑን ለአዲስ ዘመን ገልፃለች። ሃዊ ከአራት ዓመታት 
በፊት በተካሄደው ቻምፒዮና በቡድን የወርቅ ሜዳሊያ 
ያስገኘው የአዋቂ ምድብ 10ኪሎ ሜትር ሩጫ ላይ ተሳታፊ 
ነበረች። በአገር አቋራጭ ውድድር ልምድ ያላት ሃዊ፤ 
ለአንድ ወር ያህል በዘለቀው ዝግጅትም በቡድን አባላቱ 
መካከል የአንድነትና አብሮ የመስራት ስሜት የጎለበተ 
በመሆኑ ዘንድሮ ከዚህ ከቀደም ከተካሄዱ የአገር አቋራጭ 
ቻምፒዮናዎች የተሻለ ውጤት ሊመዘገብ ይችላል የሚል 

የአገር አቋራጭ ቻምፒዮናው ቡድን ታሪካዊ ስኬቱን ለማስቀጠል ተዘጋጅቷል
ብርሃን ፈይሳ

ተስፋ አላት። በተለይ በባትረስት ያለው ወቅታዊ የአየር 
ሁኔታ አሁን በኢትዮጵያ ካለው ጋር የሚቀራረብ በመሆኑ 
እንዲሁም የአየር ሁኔታውን ያማከለ ዝግጅት በተለያዩ 
ስፍራዎች በመደረጉ የነገው ውድድር ብዙም አዳጋች 
እንደማይሆን ጠቁማለች። 

በዩጋንዳ ካምፓላ እአአ በ2017 በተካሄደው የአገር 
አቋራጭ ቻምፒዮና በወጣቶች ዘርፍ የተሳተፈው፤ 
ከአራት ዓመት በፊትም በ2019 በአህሩስ በአዋቂ ዘርፍ 
በግሉ ዲፕሎማ በቡድን የነሐስ ሜዳሊያ ያገኘው 
የኦሊምፒክ ቻምፒዮኑ አትሌት ሰለሞን ባለረጋ በነገው 
ውድድርም ተካፋይ ነው። ቡድኑ ጥሪ ከተደረገለት አንስቶ 
ተሰባስቦ በአንድነት ስሜት ወደ ዝግጅት ለመግባት ጊዜ 

እንዳልወሰደበት የገለጸው ሰለሞን፣ ከሌሎች ቡድኖች 
በተሻለ ጥሩ መቀራረብና አንድነት የነበረው ቡድን 
በመሆኑ ውጤታማ ሊሆን እንደሚችል ተናግሯል። 
በአዋቂ ዘርፍ ተሰላፊ ከነበሩት አትሌቶች መካከል ታደሰ 
ወርቁ በገጠመው ጉዳት ምክንያት ከውድድር ውጪ 
ቢሆንም በዝግጅቱ ልክ ክፍተት እንዳይፈጠር ለማድረግ 
የተቀሩት አትሌቶች ጥረት ያደርጋሉ። ሰለሞን በቡድንም 
ሆነ በግል እንደ አገር የተጣለበትን  ኃላፊነት ለመወጣትና 
አገሩን እንደከዚህ ቀደሞቹ ሁሉ በድል ለማስጠራት ጥረት 
እንደሚያደርግም አስተያየቱን ሰጥቷል።

ቡድኑ ለአንድ ወር ያህል ሲያካሂድ የቆየው ጠንካራ 
ዝግጅት ወደማጠናቀቂያው ሲደርስ ጥቂት እክሎች 

ገጥመውት ነበር። ይኸውም የወጣት ቡድኑ አባላት 
የሆኑ 8 አትሌቶችን (2ተጠባባቂ) ጨምሮ 1 አሰልጣኝ 
5 የተለያዩ ባለሙያዎች በጥቅሉ 14 የልዑካን ቪዛ 
ተከልክለው ነበር። በዚህ የተነሳ ቡድኑ አሳሳቢ ሁኔታ 
ላይ ቢደርስም በ11ኛው ሰዓት ችግሩ በመቀረፉ  ቡድኑ 
ተጠቃሎ ወደ አውስትራሊያ መጓዝ ችሏል። በመድረኩ 
ለመጀመሪያ ጊዜ ተሳትፎ የሚያደርገውና የወጣት 
ወንዶች 8ኪሎ ሜትር ቡድን አባል የሆነው አትሌት 
አቤል በቀለ፤ ብሔራዊ ቡድኑ ጥሩ ዝግጅት ሲያደርግ 
የቆየ በመሆኑ ውጤት የማስመዝገብ ተስፋ እንዳለው 
ይጠቁማል። አትሌቲክስ አገር ከፍ ብላ የምትታይበት 
መድረክ እንደመሆኑ ይህንን ለማሳካት ከቡድን አጋሮቹ 
ጋር በመሆን ጥረት እንደሚያደርግም አክሏል። 

በአምስቱ የውድድር ዘርፎች የሚካፈሉትን 
ቡድኖች ሲያዘጋጁ ከቆዩት አሰልጣኞች መካከል አንዱ 
ኮማንደር ቶሌራ ዲንቃ ነው። 4 ኦሊምፒኮች፣ 7የዓለም 
አትሌቲክስ ቻምፒዮናዎች እንዲሁም 4 የዓለም አገር 
አቋራጭ ቻምፒዮናዎች ላይ በአሰልጣኝነት ብሔራዊ 
ቡድንን በመምራት ሰፊ ልምድ አካብቷል። ይሁንና 
በዚህ ሁሉ ዓመታት እንደዚህ የተናበበና የተግባባ ቡድን 
አለመመልከቱን ይጠቅሳል። ለአንድ ወር በዘለቀው 
ዝግጅት ከፌዴሬሽኑ አመራች አንስቶ እስከ ቴክኒክ 
እና ሌሎች ሙያተኞች ድረስ በየዕለቱ የቡድኑን ሁኔታ 
በመከታተል ከጎኑ ቆይተዋል። አሰልጣኞችም በባትረስት 
የሚኖረውን ወቅታዊ የአየር ሁኔታ በመለየት እንዲሁም 
እቅድ በማውጣት ጠንካራ ዝግጅት ሲደረግ ቆይቷል። 
በመሆኑም ከዚህ በኋላ የሚቀረው ይህ ዝግጅት በተግባር 
የሚታይበት ውድድር መሆኑንም ይገልጻል።  

በነገው አገር አቋራጭ ቻምፒዮና የሚሳተፈው የኢትዮጵያ ቡድን የውድድሩን መጀመር ብቻ ይጠብቃል፣

